
LEGISLATIVE ASSEMBLY OF MIZORAM
(FIFTEENTH SESSION)

LIST OF BUSINESS

FOR THIRTEENTH SITTING ON THURSDAY, THE 29t MARCH, 2018

vote

(Time 10:30 A.M. to 1:00 P.M. and 2:00 P.M. to 4:00 P.M.)

UESTIONS

Questions entered in separate list to be asked and oral
answers given.

LAYING OF PAPERS

Pu LALSAWTA, Minister to lay on the Table of the House the
following :

i) Statement on Six Monthly Review of the Finance
Minister on the Fiscal Position of the Government of
Mizoram for the First half of 2016-17 (April 2016 -
September 2016).

ii) Statement on Six Monthly Review of the Finance
Minister on the Fiscal Position of the Government of
Mizoram for the Second half of 2016-17 (October 2016 —
March 2017).

iii) Statement on Six Monthly Review of the Finance
Minister on the Fiscal Position of the Government of
Mizoram for the First half of 2017-18 (April 2017 -
September 2017).

Pu JOHN ROTLUANGLIANA, Minister to lay on the Table of
the House a Statement of correction on the reply given on the
28th March, 2018 to Starred Question No. 529, Ballot No. 173
asked by Pu K. Sangthuama regarding “Transport Department
Bus chungchang”.

FINANCIAL BUSINESS
DISCUSSION AND VOTING ON DEMANDS

Pi VANLALAWMPUII CHAWNGTHU, Minister to submit to the
of the House various Demands under her charge.

Pu LAL THANHAWLA, Hon’ble Chief Minister to submit to the
vote of the House various Demands under his charge.

LEGISLATIVE BUSINESS
Bill for introduction, consideration and passing

Pu LALSAWTA, Minister to beg leave of the House to introduce
“The Mizoram Appropriation (No. 2) Bill, 2018”.

ALSO
to introduce the Bill
to move that the Bill be taken into consideration
AND
to move that the Bill be passed.

S.R. ZOKHUMA
Commissioner & Secretary

SPEAKER : Mi chunga khawngaihna nei lo chu khawngaihna tel lovin
rorelsakin a awm ang; khawngaihna hi rorelna aiin a chungnung zawk a ni.
Jakoba 2:13

Starred Question No. 189-na kan la ang a, zawhna neitu MLA zahawm tak

Er. Lalrinawma zawt turin sawm ila.

Er. LALRINAWMA : Pu Speaker, ka lawm e. Starred Question No. 189-na
Land Revenue & Settlement Department changtu Minister zahawm tak chhan atan

ka zawhna :

a) Aizawl- Tuipang kawng double lane laih turah hian mi engzat hnen atangin

nge ram lak tum a nih?
b) Engtia zau nge a pumpui thu ah lak tum a nih?
c) A ram hlut zawngte chhut chhuah sak an ni tawh em?

SPEAKER Minister zahawm tak Pu R. Romawia chhang turin i lo sawm

ang.

Pu R. ROMAWIA, MINISTER Pu Speaker, MLA zahawm tak Er.

Lalrinawma zawhna chhanna chu :

a) Aizawl — Tuipang kawng double lane laih turah hian mi 3288 hnen atangin

ram lak tum a ni.

b) Preliminary Notification angin a pumpui thu ah ram 399.22 hectares lak tum

ani.
c) A ram hlut zawngte chhut chhuah sak vek an la ni lo.
SPEAKER Zawhbelhna a awm em? A neitu Pu Rinawma.

Er. LALRINAWMA : Pu Speaker, ka lawm e. Kan hriat angin kawng
hi laih phei tum a ni a. A buaithlak khawp mai a mipui rilru khi. In an khawih ngam
tawh bawk si lo a, tikhian an nghak tawp mai a. Khi lai khi an rilru chiai buaina khi
a hmasain ka sawi duh a. Ka zawhbelhna chu Pu Speaker, eng hunah nge
pawisa/compensation hi pek theih beisei a nih tih leh a hna hi eng hunah nge tan a

nih theih ang tih kha ni ta se.

A dawt leha ka sawi duh chu ram an laksak te khi, an in hmun an han laksak
ho khi, hmun bik ram neilo te khi, an compensation hmuh atanga a hmun lei tura tih

mai tur nge an nih sorkar ram engemaw han theh sak tumna te a awm em tih kha a

nie.
SPEAKER : Zawhbelhna dang Pu Thanliana.
Pu LALTHANLIANA : Pu Speaker, ka lawm e. Koladan Multi Model

Transport Project niin ka hria, kha laia kawng atana Lawngtlai IOC bul bawr vel te a
ni ang chu, ram lak an tum engemaw buai deuh hlek awm kha a fel dawn hnai tawh

em tih kha ka zawt e.
SPEAKER : Pu Ruatkima sawm nghal ila, zawt turin.

Pu LALRUATKIMA : Pu Speaker, ka lawm e. Helai kawng lakna tur
hian “The Mizoram Land Acquisition Rehabilitation and Resettlement Act, 2016”
kha hman tum a ni em? A nih loh chuan eng nge a chhan tih leh helai kawng atan
hian National Highway Act 1956 hi hman tum em ni zawk? He mi tur hian
engtikahnge notification chhuah a nih a, engtikahnge hman theih tum a nih tih ka

zawhbelh a ni.
SPEAKER Minister zahawm takin chhang tawh sela.

Pu R. ROMAWIA, MINISTER : Pu Speaker, zawhna neitu Er.
Lalrinawma zawhna pek theih hun hi engmah kan la chiang lova. Tin, hna tan hun
pawh hi tan thuai kan duh a, mahse compensation te pek fel a nih hma chuan tih mai
theih a ni lova. Tin, ram neitu te an ram (in awmna) insawn ngai a nih kha chuan kha
kha compensation component-ah khan tih theih a nih hunah chuan tel vek turah kan

ngai a.

Tin, Pu Thanliana zawhna kha chu ka chhang mai thei lova. Saw ti lam saw
thubuai engemaw kha a awm a. Chu’ng chu high level atangin thil ngaihtuah mek a
niin ka hria a. Keimahni Revenue lam atang chuan chhan theih mai kan nei lo in ka

hria.

Tin, Pu Ruatkima zawhna kha MLARR 2016 hman tum a ni em tih
chungchang hi chu a thu a sei khawp mai a Pu Speaker. Mizoram- a Land

Acquisition dan kan hman mek “The Mizoram Land Acquisition Rehabilitation &

Resettlement Act 2016” chu writ petition Case WPC no. 20/2014 R. Lalthanzauva
and 87 others leh writ petition CWPC no. 30/ 2014 Malsawmtluanga and 67 others,
Lunglei Lunglawn-a security force of Union of India ten ram an luah sak chu High
Court Mizoram Single Bench-ah an khinna avangin hman zui theih a ni lova. High

Court hian President of India pawmpuina a awm loh avangin a valid lo a ti a ni.

High Court order hi Guwahati Division Bench-ah khin letna tur petition
thehluh mek a ni a. Chuvangin a pumpuia ram hlut zawng te chhutchhuah zui pawh
tih tawp a ni. Amaherawhchu, Council of Ministers meeting, March 6, 2018-a an
neih ah khan National Highway 54 kawng zauhna atan Land Acquisition hi National
Highways Act 1956 hmanga chhunzawm min phalsak angin he dan hnuaiah hian
ram lak hi tih chhunzawm leh nghal tura inpuahchah chhoh mek a ni a. Chuvangin
Central Act kha heti laiah India-a a dan pumpui 2013-a an siam pawh khan a huam
avangin chu chu a ni a. Tin, hetah hian kan hriat tlan tura ka duh chu, Land
Acquisation Act, 1894 dan kha kan ramin a hmang ngar ngar a. Amaherawchu
Parliament-in dan thar Right to Fair Compensation on Land Acquisation,
Rehabilitation and Resettlement Act, 2013-a an han siam takah khan Right to Fair
Compensation on Land Acquisation, Rehabilitation and Resettlement Act tih khami
dan bu chhah tawk tak an han hman takah khan kha 1894 dan kha a paih ta a, a ti

tawp ta a. Mizoram-ah pawh hman dan thi kha hman zui theih a ni ta lova.

Amaherawhchu, Indian Constitution Article 371-G in thuneihna min pek ve
chungchang ah khan ownership and transfer of land tih te kha mi min pek vena ah
khan tuna central-a an dan siam 2013-a India pum huapa dan siam mah ni se khami
dan tlawh chhan khan keimahni in dan thar siam ve thei niin kan inhria a. 1894 dan a
hman theih tawh bawk si lova, dan thar 2013 kha he House hian kan la adopt bawk
si lo a. ‘Mizoram-ah hman ve ni se’ kan la ti bawk si lova. Land chungchang a nih
avang khan acquisition te pawh land nena in connect a nih avangin. Concurrent List
ah khan acquisition hi chu a tel a, state list ami a ni lova. Mahse heti chungin
acquisition tih dawn chuan ram tranfer te a ngai dawn a. Chu chu ownership and
tranfer zawng zawng te kha kan kut a nih ve tlat si avang khan acquisition khan
chhuh luih a kawk deuh na a, keimahni ramah pawh kan mamawh ah chuan hman
tur tiin he House zahawm tak hian dan kha kan in siam ve ta a, Mizoram Land
Acquisition Rehabilitation and Resettlement dan MLARR, 2016 kha. Tin, Mizoram

Governor pawhin assent min pe vek tawh a. Kan ngaihthlak ang khan thubuai a lut

ta a. Chumi thubuai ah chuan hei hian India Constitution in a tuk anga President
phalna lak ngai, President-in a sign tur a ni. Chutiang a nih loh chuan hei hi dan tling
a ni lo e tiin min hnawl sak ta si a. Chutiang a nih tak si chuan, min han hnawl sak
tak ah kha chuan dan neilo kan ni ta a. Keini chuan kan kawng zawh kha a la tawp
loin kan hria a. Guwahati High Court Mizoram Single Bench-in min hnawl sak a
nih avang khan Division Bench-ah tunah hian kha kha kan khing let mek a ni a, kan

chhiar chhuah tawh ang khan. Chu thu chu kan la ngaichang a.

Mahse chumi chu engtinnge a rawn zik chhuah dan tur kan la hriat loh
avangin kan ram development atan thil tul em em mai 2 lian pui pui kan hriat sa a
awm a. A pakhat zawk chu National Highway 54 double lane Tuipang thlenga siam
tur a ni a. Chutah pawh chuan keimahni MLARR 2016 tlawhchhan khan nasa taka
beih tawh a ni a. Mahse khatianga Court rorel a lo awm tak avang khan ram

hmasawnna tihthuanawp loh dan kha theihtawp chhuahin kawng zawn a ni a.

Kan ngaihthlak tawh ang khan Ministry of Road Transport-in dan an siam
Highway Act 1956-ah khan acquisition te a awm ve vek tho a. Chu chu khuti lama
central lam dan leh kan dan ah pawh khan khang ho kha exempt an ni tho a. Central
dan zawk hi hmang mai ila ti khan Cabinet-ah rem tih a ni a. Chutiang tur chuan

tunah hma lak chhoh mek a ni a.

Pu Speaker, chutiang bawkin a pahnihnaah chuan Railway hmalak mekah
pawh khami bawk kha harsatna kan tawh a ni a. An hmanhmawh em em a, Sairang,
Sihhmui hmun velah khuan ram te han lak belh a hmun siam an duh em em a.
Chumi rualin kan House Leader-in a sawi fo angin Kawrpuichhuah thleng survey
pawh zawh a ni tawh a. Chutiang chuan Railway lam pawhin Railway hman tura an
dan siam, Railways Act kum 1989 ami ah khan Land Aquisition kha a tel ve tho
avangin, heng bikahte hi chuanin hmun danga thik theih miah lohin an central dan
hman mai ni se ti khan Cabinet-in min rem tih sak a. Chutiang chuan hma kan la
chho ve mek a. Khati laiah khan kan hriat ve tur chu a bul rawn tumtu kha Ministry
lam atangin Corporation Limited hmanrua an nei a. Chungte chuan kan DC theuhte
emaw khati laia hma la tura appoinment an rawn pe ang a, chutiang turte chu a lo ni

dawn ta a.

Mahse kan DC te hi District Collector annih angin thui tak an lo kal tawh

avang hian, a thu hla a fel a nih chuan chak taka hma lak theih kan beisei a. Chu chu

kan dinhmun a ni a. Railway lam erawh hi chu an la ngawi rih a. Mahse, ram
hmasawnna turah hi chuan he sorkar hian theihtawpin a tul ang angin tih chhoh zel a

tum a.

Tin, chutianga dan ber kha min hnungkhirh tak avang leh Court-a thil kal a
nih avangin kan mamawh chhanna atan khan thil tih tur kha chhunzawm loh theih a
ni lo a, chung atan chuan Direct Purchase System te pawh hi tun hma 1990 vela kan
lo neih tawhte pawh kha kaihthawh nawn leh te pawh a tul dawnin kan hria a.
Chuvang chuan Direct Purchase lam zawng te pawh hian Mizoram sorkar-in ram lo
mamawh ta se, chungahte pawh chuan khami system te pawh kha kan hman leh mai

a tul dawn awm e tiin hma kan la chho mek a ni.

Chuvangin ram mamawh tak tak chhanna atan kan hnam leh kan ram
hmasawnna zelna atana kawng daltu kha a theih ang anga han then fai chu kan tum
a. Amaherawhchu dan a awm a, miin min khin a, min hnungkhirh tlat hi chuanin tih
dan dang zawn leh a ngai a ni mai a. Hnungkhirh chunga court-in dan a hnungkhirh
rih hi hman luih talh erawh kha chu thil tih phung a ni bawk si lova. Chu chu kan

dinhmun a ni e, Pu Speaker.

Pu LALRUATKIMA : Pu Speaker, khawngaihtakin, ka zawhna la
chhan kim loh a awm a. The Mizoram Land Acquisition Rehabilitation & Settlement
Act. 2016 hi sub-judice a nih tak si ah chuan, Cabinet remtihna ang khan khami
Railway Act leh National Highway Act kha hman tur a ni a. Chumi tur chuan

notification chhuah a ni tawh em tih kha min la chhang lova.
SPEAKER : Er. Lalrinawma’n zawt nghal law law se.

Er. LALRINAWMA : Pu Speaker, ka lawm e. Ka zawh belhna chu
tawi te, National Highway Act a ni emaw, Railway Act a ni emaw VC pass hi a
huam ve dawn em tih kha ka zawh duh a ni a, a chhan chu kan pass neih tam tak hi

VC pass a tam ang reng a. Heng hi a huam em tih kha ka zawhbelhna a ni.
SPEAKER Tunah Minister zahawm takin han chhang kawp se.

Pu R_RROMAWIA, MINISTER : Notification chhuah tawh a ni e, khami
chungchangah khan. VC pass chungchangah chuan kan ramah dan a awm a, inhmun

bikah. Inhmun hi notified town a nih loh chuan VC te pek theih a ni a. Notified town

chinah erawh chuan Sorkar-in House Pass hi a pek tur a ni a, notified town ni loah
chuan VC ten inhmun an pe thei a. Chu pawh anmahni village perimeter, Local
Administration Department-in an village huam chhung an notified vek a, chuvang
chuan an village perimeter notified huam chhungah chuan VC-in inhmun a pek kha
a valid a ni. Amaherawhchu entirnan tu ten emaw kawhmawh bawl hrim hrimin an
ram hmawr daihah, an khua pawhin a va thlen phak loah LAD-in an village
perimeter a declare pawn daihah khan, tute emaw inhmun VC-in lo va pe se, kha
kha chu encroacher an ni. Dan pawn lam a ni a, khang ang kha chuan compensation
an claim thei lo ang. Chu chu ram dan dinglai a ni a, anmahni village perimeter
chhungah chuan House Pass an pe thei a. Ram erawh chu an pe thei lo, Village

Council-in ram pek theihna a nei lo, chu chu kan dan ding lai chu a ni.
SPEAKER : A fiah viau tawh emaw tih laiin.

Er. LALRINAWMA : Pu, Speaker, a fiah viau tawh a, mahse hrin
chhuah pakhat a neih chu, ka bial chhunga Khumtung khi notified town a ni a,
tichuan LSC angin kan la teh thei bawk si lova, a khua khi a paltlang dawn bawk si
a, a va buaithlak dawn ve tih lai kha ka sawi duh a ni. Thingtlang khua a nih chuan
VC pass tih khan a huam mai, Village a nih chuan. Mahse, notified town a ni ve
miau si a, Baktawng huam chhungah khan, anni khan an teh thei bawk si lo a.

Engtinnge kan tih ang tih lai kha min chhan theih chuan a lawmawm khawp ang.
SPEAKER Minister i lo sawm ang.

Pu R. ROMAWIA, MINISTER Nichin khan ka chhang tawh a,
Baktawng notified town huam chhung a ni a, khatih laia Land Revenue-a kan mi ten
survey an va tih lai khan, ‘Baktawng khua kan ni lo,” an ti ta tlat a. Chuvang chuan
kan nau ten an teh sak thei ta lo va, a hnuah khan, ‘Baktawng notified town area kan
ni e, min teh sak leh rawh u,” an ti a. Mahse a thawktu lam kan indaih si loh avangin,
kei pawhin, ‘tih sak hram dan lo zawng teh u, Khumtungte hi khaw pawimawh an ni
a,” ka ti a. Mahse, vawiin thlengin mi kan indaih theih loh avangin an la teh sak lo
niin ka hria a, a pawi khawp a. Tun ang chawpchilhah hian eng angin nge kan tih
theih ang ka hre lova. Hmannia ka sawi ang khan ‘pek laia la duh lova, pek loh laia
ban zuau zuau,” an tih ang deuh hlek khan. Khua leh khua feeling nasa lutuk hi a

pawi khawp a ni. Mizo vek kan ni a, kristian vek kan ni a, unau vek kan ni a. Chhiat

ni that ni-ah kan inhrilh tawn vek a, kan in tah pui vek si a. Khua leh khua feeling

kan ti vak mai hi a pawi em em a ni.
SPEAKER : Pu K.Sangthuama

Pu K. SANGTHUAMA : Pu Speaker, District Council kan nih lai atang
tawh khan VC te hian ram an pe teuh a, tun thleng pawhin pass kawl tam tak an la
awm a. Heng ho zawng zawng hi cancel vek tur nge, tihian a mu thuap ang a, a awm
mai ang a, an ta neih ringawt dawn? Thingtlangah hian khawn khawm dawn ila tam
deuh a awm a ni. Pu Speaker, chu chu khawngaiha min chhan theih
chuan.(SPEAKER : Nichina a chhanna-ah khan a tel tawh lo maw?) Notified town
kha ka zawt hran lo a. Notified town loah pawh hian VC ram pek hi a tam em em
mai a, huan lo ram hi. Khang zawng zawng kha vawiinah hian a nung si lo a nih
chuan chu chu tihian a awm satliah mai ang a, an nei ve satliah dawn nge? Sorkar
hian helaiah hian ngaihtuahna engnge a neih? engnge a hman ber tih kha

khawngaihin min hrilh leh la, a lawmawm khawp ang.

Pu R. ROMAWIA, MINISTER Pu Speaker, District kan nih lai atang
khan rama thuneihna hi Executive Committee kutah khan a awm hrim hrim a.
Amaherawhchu thingtlang lo nei ram, lo atana sawn sawn thin kan nih avangin kum
khat zela ram theh tur khan phalna Council-ah khan an dil thin a. Chutiang chuan
kum khat atana valid khan VC te khan ram an theh a. Tin, tuten emaw leipui te an lo
duh a, chungte pawh chu khatianga tih kha niin a lang a. A nghet tak tak tur ang chi
ah kha chuan thuneihna kan zuk thlir let thlir letin land ber kher VC-in a pekah hi
chuan document khawiahmah pek theihna an neihna kan zuk keu chhuak zo tlat lo,

kan pu te hun daih tawhah pawh khan.

Pu K. SANGTHUAMA : 1962 hma khan Aizawl-ah pawh hian inhmun
lo ram te an lo pe tawh thin a, 1962 hnu lam atang erawh kha chuan VC pass hi
pawm a ni tawh lovang tih kha niin ka hria a. 1962 hmalam kha chuan Aizawl-ah
pawh hian pass an pe teuh a ni. Tunah hian ‘1962 hmalam zawng kha pawm a ni
lovang’ tih a nih tak avangin kha kha an chingfel deuh hlek tawhin ka hria a, Aizawl
khawchhung ah phei kha chuan, chumi ka sawi ki taka chu thingtlangah hian huan lo
ram tunhma lawk thleng khan VC te hian an la pawt tho mai a, khatilai kha a nia

vawiina rawn sawi leh kher na chu. Han chhan leh kher pawh a ngai lovang.

Er. LALRINAWMA : Pu Speaker, tlem ka lo sawi ve leh lawk ang a
minute hnih khat lek. Nikum nge kum hmasa lam kha ka hre ta lova (Speaker : A
tam tawh viau a ni, zawhna pakhat atan chuan) Aizawl to Tuipang kawng kam sir
hrim hrima LSC chungchang ah khan khawih chet phal a ni tawh lo tih thuchhuah
kha a awm a, Land Revenue atang hian. Khami kha va khawih theih kha a ni tawh
bawk si lova, khami dan khan min phuar tawh si avang khan. Chutihlai karah a bikin
Khumtung khawchhung kha VC pass vek a lo ni bawk si a, engemaw zawng taka
vawiinah hian House kaltlanga min ngaihtuah sak turin ka ngen a ni tih kha ka sawi
duh a.

Tin, Railway Act khan VC pass kha a huam tel ve tho em tih chungchang
kha Minister zahawm tak hian min la chhang lova, tunah hian min chhan theih

chuan ka lawm khawp ang.
SPEAKER : Minister khan chhanna tur ala nei em? Han sawi teh se.

Pu R. ROMAWIA, MINISTER Kan chhang zo tawhin ka hria Pu
Speaker. Village perimeter chhungah chuan VC pass chu a nung teh meuh e. Tin,

village perimeter pawn erawh kha chu sorkar ram anga ngaih a ni.

SPEAKER : Zawhna 190-naah kan kal thei tawh e. Zawhna neitu
MLA zahawm tak Pu Nihar Kanti Chakma zawt turin ilo sawm ila. A awm loh
chuan 191-naah kan kal mai ang a, zawhna neitu MLA zahawm tak Dr. K. Beichhua

sawm ila.

Dr. K. BEICHHUA Pu Speaker, ka lawm e. Food, Civil Supplies &
Consumer Affairs Department changtu Minister zahawm tak chhan atan Starred

Question No. 191-na ka zawt e.
SPEAKER : Chhang turin a changtu Minister sawm ila.

Pu JOHN ROTLUANGLIANA, MINISTER : Pu Speaker, member zahawm
tak Dr. K. Beichhua zawhna Starred Question No.191-na chhanna:

a) Tun dinhmunah Mizoram chhungah hian Supply godown 155 a awm.

b) Buhfai stock awmzat hi 6.3.2018 angin 112326.21 qtls Mizoram Supply
godown hrang hrangah a awm. Hei hi 6™ March kha a ni a, tunah phei

chuan hei ai hian a awm tam tawh a ni.

c) Supply godown te hi buhfai stock nana hmantlak loh 17 (sawmpasarih) a

awim.

Ni 6.3.2018 angin buhfai godown ami mihring ei tlak loh 50.36 qtls.

Phalhrang godown-ah a awm.
SPEAKER : Zawhbelhna a awm em? Dr. K. Beichhua.

Dr. K. BEICHHUA : Pu Speaker, a rawn chhang fiah viau a. Mahse,
zawhna ni bawk si, suggestion ni bawk si rawn sawi ka duh a. Pu Speaker, nichina a
rawn sawi lan ka bial Phalhrang a tih kha, February thla tir ah khan ka han chho va,
buhfai thalo a awm an tih avangin. Kan han enchiang chu buhfai thalo kha tunhma
deuh atang tawha lo in chhek khawl tawh kha a lo ni a. Khatiang a nih kha chuan
buhfai tha pawh kha an dah pawlh chuan a ti chhe belh zel dawn a ang a, a hmaa
awm tawh a chhia te hi paihfai theih a ni em tih kha zawhna ah han chan tir leh ta

ila.

Tin, Pu Speaker, a pahnihnaah chuan godown tam tak kan neih te hi tui a lut thei a,
Phalhrang godown-ah te pawh khan tui a lut a, tarphalt phah te pawh kha a tuiek a,
khatiang a nih chuan buhfai tha pawh kha dah ta ila reiloteah a chhe mai dawn a ni.
Chuvang chuan a thalo 17 (sawmpasarih) awm te hi siamthat tumna a awm em? tih

hi ka zawhbelhna a ni e.
SPEAKER : Zawt leh tu tur Pu T.T. Zothansanga.

Pu T.T. ZOTHANSANGA : Pu Speaker, ka lawm e. Ka zawhbelhna chu hei
hi a ni. Hnahlan godown min rawn sak sak avangin lawmthu ka sawi a, quarter min
rawn sak sak bawk a. Approach road khi min rawn siam sak thei dawn em tih kha ka

zawhbelhna pakhatna a ni a.

Tin, a pahnihnaah chuan Champhai godown kawng khi fur ah a chhe nasa

thei khawp mai a, khi khi min siam sak thei dawn ta em tih a ni a.

Tin, a pathumnaah Rabung godown kha min rawn sak sak thei dawn ta em

tih kha ka zawhna te a ni.
SPEAKER : Pu R.L. Pianmawia’n zawt leh law law se.

Pu R.L. PIANMAWIA : Pu Speaker, ka =zawhbelhna chu kudam
hmantlak loh 17 (sawmpasarih) awm si BAFFACOS sum tam tak kan dawng a, lo
tih that vek tawh awm tak a ni. Entirnan khatihlaia Supply Minister Darlawn-a a lo
kal khan VC aiawhin tlangau nen kan lo hmu a, cheng nuai thum BAFFACOS sum
khan rangva sawmpahnih leh chartin sawmpahnih vel hian, ‘lo repair mai rawh u,” a
ti a. Chutiang chuan hotein party mi in an thawk mai a. Khatiang khawpa sum ren lo
va an tih theih lai khan tun thlenga khatiang khawpa tam 17 lai mai kha engatinge an

repair loh tih ka zawhna a ni e.
SPEAKER : Pu Lalruatkima’n zawt leh law law se.

Pu LALRUATKIMA : Pu Speaker, NABARD sum hmangin godown
engzatnge sak a nih tih leh tute nge sa tu te? NABARD sum vek hian godown
engzatnge sak leh tum a nih? NEDP atang hian ruahmanna a awm leh reng em? Tin,
Tarpho godown te leh Hmunpui, Pu Speaker, i bial Maubawk kudam te kha tih tawp

ani zui ta em?

Tin, Hmunpui hi sorkar-in mid-day meal la turin ke a 15km dawn mai an kal
hi engtiangin nge ruahmanna thar a siam? Buhfai la tur khan naupang te kein hmun

hla tak atangin chhipa phurin an kal thin a ni.

SPEAKER : Awle, a tawk tawh viau mai. Zawhbelhna te eng pawh
mai kha a leng vek a. A tawk tawh e mai. A changtu Minister chhang turin sawm

tawh mai ang.

Pu JOHN ROTLUANGLIANA, MINISTER : Pu Speaker, zawhna neitu
in a rawn sawi buhfai chhia te hi hralh zung zung theih a ni em a tih kha, heng hi a
tawngpawnga lo hralh zung zung theih kha a ni lova. (Dr. K. Beichhua : Pu Speaker,
ka zawhna ah khan a chiang lo a ni ang, hralh ka ti lova, paih emaw, tih ral emaw ka
ti zawk a ni.) Paih emaw tih ral dawn emaw pawh khan doctor ten an en phawt a
ngai a. Tih, Phalhrang ami pawh kha ran chaw atan pawh a tlak lo tih kha Vety
doctor-in a certified vek a. Chuvang chuan 2ond Feb,2018 khan sawtilai buhfai chhia

te pawh kha tiral tura tih a ni a. Pu Speaker, buhfai hi kan supply hneh lutuk a, a

hmasa kha a lo chhe hman thin alawm mawle!

Tin, kudam 17 (sawmpasarih) hmantlak loh kan tih kha Pu Speaker, a thar
dang kan sak vang a ni a. Seling-ah hian supply centre kan neih loh avangin kan
hmang lova, tunhmaa lo sak a ni awm e. Ka chhiar vek dawn em? Awle, West
Phaileng, Chawngte, Vaseikai, Bungtlang South, Parva, Chhiahtlang, Thenzawl,
Champhai, Khawzawl, Biate, Vairengte godown-I, Zawlnuam godown-I, Mamit
godown-II, Vairengte godown-III, Mamit godown-I leh III te hi a thar kan sak

avangin kan hmang lo a ni.

Tin, Pu T.T. Zothansanga zawhna Hnahlan leh Champhai godown approach
road kha siam tum a ni a. Rabung godown kha sak thar kan duh a, tunah hian a

sakna turin sorkar-ah pawisa kan dil mek a ni.

Tin, Pu Pianmawia sawi BAFFACOS chungchang kha chu Pu Speaker, keini
hunah hi chuan kan hre ve lo va, ka hriat chin chu a sawi kha a ni mai a. Tin,
member zahawm tak Pu Ruatkima zawhna kha NABARD sum hnuaiah khan
godown 27 leh quarters kan sa a. Tin, NEDP hnuaiah hian tunah rih chuan engmah
sak tumna a la awm lo va, godown kan khar ho a tih Hmunpui te kha kan la khar lo
va. Tin, Hmunpui hi ka bial ami a nih chuan naupangin mid-day meal kha va lak a
ngai lo, a bialtu ka nihna ang pawhin vawikhatmah an la rawn complain lo. An
retailer-in Aizawl atangin a la thla a, khutah an sem mai a ni. Chu chu Pu Speaker,

ka chhan theih dan a ni e. Ka lawm e.

Pu LALRUATKIMA : Pu Speaker, Tarpho kha a chhang lo va, Tarpho kha

hawng deuh si, hawng chiah lo khan an awm a, engnge a awmzia?
SPEAKER : Tarpho bik maw? Tarpho bik chu a hria em, Minister zahawm takin?

Pu JOHN ROTLUANGLIANA, MINISTER : Pu Speaker, kan khar
thenkhat te pawh hi a lehlamah chuan fur a lo nih hian an kawng a that si loh chuan
kan khar tawh hnuah pawh zuk hawng leh ni chiah si lo hian zuk stock nan kan
hmang thin a ni. Entirnan, Hortoki te pawh khu kan khar tawh, kan abolished tawh,
amaherawhchu chuti chung chung chuan fur a lo nih a, kawng te a lo chhiat khan

monsoon stock dah nan hian kan zuk hmang hawh leh zawk thin a ni e.

SPEAKER Starred Question no. 192-naah kan kal thei ta e. Zawhna neitu

MLA zahawm tak Pu John Siamkunga zawt turin sawm ila.

Pu JOHN SIAMKUNGA : Pu Speaker, School Education Department Minister

zahawm tak chhan atan Starred Question no. 192-na hi ka zawt e.

SPEAKER : School Education Department changtu Minister zahawm tak Pu H.

Rohluna chhang turin lo sawm ila.

Pu H. ROHLUNA, MINISTER : Pu Speaker, member zahawm tak Pu John

Siamkunga zawhna chhanna chu:

a) Tunah hian Private School-te khawtlangin a din ho hi zirchian mek an ni

b) Tunah hian Private School te khawtlangin a din ho hi zirchian mek an ni a, a
tul anga hma lak zel tum a ni.

c) A chunga zawhna (b) chhanna nen khian thuhmun a ni e.
SPEAKER : Zawhbelhna. Pu Lalruatkima i lo sawm ang.

Pu LALRUATKIMA : Pu Speaker, Adhoc Aided School engzat nge awm?
Tun hnaiah Mualthuam South High School zirtirtu leh Vanhne High School zirtirtu
lak a ni a, trained teacher chauh lak tawh tur emaw kan lo tih laiin, Vanhne High
School-ah phei chuan diltu 42 zingah 18 hi trained teacher an ni a, engvangin nge

trained teacher lak loh an nih tih kha ka zawhna a ni e.
SPEAKER : Pu Ngurdingliana i lo sawm ang.

Dr. NGURDINGLIANA : Pu Speaker, Minister zahawm tak chhan atan
NABARD NEDP atanga Primary School a ni emaw, Middle School, High School,
Higher Secondary School building (infrastructure) kal chho zelah sak tur te thlan fel

a ni tawh em tih ka zawt e.
SPEAKER : Dr. K. Beichhua’n zawt leh law law se.

Dr. K. BEICHHUA : Pu Speaker, ECM Higher Secondary School, Siaha khi
dilna vawi 2/3 kan lo thehlut tawh a, a hma khan adhoc grant-in-aid a dah tumna

awm em tih ka zawt a. Tin, Tuipang, kan Speaker bialah khian a khaw mipui ten an

din ve a, Higher Secondary pakhat chiah a awm a ni, saw saw min dah sak ve thei

ang em tih ka zawhna a ni e.
SPEAKER : Minister zahawm tak chhang turin i lo sawm ang. Pu Rohluna.

Pu H. ROHLUNA, MINISTER Pu Speaker, member zahawm tak Pu
Ruatkima zawhbelhna kha adhoc grant-in-aid school emaw a nih ka ring a,
Government-in hei hi kan hraitpui lo a ni. Recruitment an tih dan emaw, zirtirtu an

lak danah kan va in rawlh lo, Managing Board kuta awm a ni.

Tin, member zahawm tak Dr. Ngurdingliana zawhbelhna kha NABARD leh
NEDP-a school repair leh a thar sak tur te, maintain tur, visit tur ang chi kha thlan
fel a ni tawh em tih chu 2016-2017 ami kha thlan fel a ni tawh a, 2017-2018 tun

kum kal mek ami pawh a theih ang chin chin chu kan thlang fel tawh a ni.

Member zahawm tak Dr. K. Beichhua zawhna ECM High School a tiin ka
hria a, aw Higher Secondary School, hei pawh hi nichina main question kan chhanna

ang tho kha a ni, Tuipang pawh chutiang tho chu a ni.

Pu LALRUATKIMA : Pu Speaker, Managing Board kutah khan khang school
te kha chu a awm a, amaherawhchu DEO Lunglei-in interview a neihpui leh a
hriatpui kha a ni si a, preference kha trained teacher te tan pek awm tak a nih lai
khan, nakinah harsatna kan tawk leh thei tih chu a changtu Minister kha a hretu ber a
ni a. Khalai kha hriatpui loh chu a ni chiah lovin ka hria a. Chuvang chuan trained
teacher awm laia trained teacher lo lo lak zel mai kha harsatna, sum tam tak
khawhral theihna a nih avangin ruahmanna thar neih leh in tum em? Mizoram
Education and Human Resources Development Department, Group ‘B’ Recruitment

Rules kha an hmang leh tho bawk si a, engnge a awmzia tih ka zawhbelh a ni.
SPEAKER : Minister-in chhang lawk se, a pawimawh in ti si a.

Pu H. ROHLUNA, MINISTER : Pu  Speaker, member zahawm tak
Pu Ruatkima han zawhbelh lehna kha adhoc grant-in-aid te hi chu Managing Board
kutah a awm avangin, recruitment an ti a, zirtirtu an la a ni tih pawh ka lo hrelo hrim
hrim a, kan va in rawlh ve lo a ni, Managing Board kutah kan dah a. Tin, zirtirtu
hrim hrim hi private shool a ni emaw, government school a nih pawhin, grant-in-aid

emaw, lump sum aid a nih pawhin qualified teacher la tura beisei vek an ni tawh a.

Kan demand sawi ni a wind-up-naa ka sawi ang khan 2019, April ni 1 atang phei
chuan private school te huam vekin trained teacher hi neih vek tur a ni tawh a, chu
chu central thu chhuak a ni a. Tunah pawh hian eng vanga qualified teacher lo lo la
nge an nih tih hi kan lo enzui ang a. Amaherawhchu, adhoc grant-in-aid school-ah

hian Managing Board thuneihna hi chu a lian a ni tih min hriatpui ula ka duh a ni.

SPEAKER Starred Question no. 193-naah kan kal thei ta e. Zawhna neitu

MLA zahawm tak Pu K. Sangthuama zawt turin sawm ila.

Pu K. SANGTHUAMA : Pu Speaker, ka lawm e. Starred Question no.
193-na PHE Minister zahawm tak chhan atan:

a) PHE tui bill pekna Chhinga Veng counter-ah hian bill pek theih hun last date

an siamah hian bill an dawng duh thin lo tih sorkar-in a hria em?
b) Tui bill pekna counter hi tun aia zing hian a siam theih em?
SPEAKER : Minister zahawm tak Pu Zodintluanga chhang turin i lo sawm ang.

Pu ZODINTLUANGA, MINISTER : Pu Speaker, member zahawm tak Pu K.
Sangthuama zawhna a lo thlen veleh hian a hmunah kan E.E. leh S.D.O. te ka zuk tir
nghal a, hetiang thil hi a awm reng em ni tiin. Amaherawhchu, an lo tang ve deuh
nge, ‘hetiang hi a awm lo,’ tiin an lo chhang a. Amaherawhchu, honourable MLA-in
a hria a, a rawn zawt a ni a, chuvang chuan sorkar ang chuan hetiang hi a awm lo a
ni kan tih laiin kan tui bill counter te hi a last date lo ah chuan a thawl em em mai a,
a last date-ah hian bill pe hi an lo tam ve em em thin a. Hemi last date-ah hian
Bank-ah te deposit a lo ngaih thin avangin dawn hman loh hi chu a awm ve thei ang
a tih hi kan ngaihdan a ni a. Hei hi enzui turin kan officer te pawh khatiang chhunga

bill dawng vek turin instruction kan pe tawh a ni tih kha ka rawn sawi duh a.

Tin, (b) na chhanna chu tunah hian Aizawlah hian tui bill pek nan counter hi
hmun 15 ah kan nei a. Nichina ka sawi ang khan (Mizo style kan ti dawn nge, thil
reng reng hi a last date a ti chi kan ni a) a last date-ah hi chuan an rush thei khawp
mai a. Chumi tihreh nan chuan tunlai khawvel thang chho zelah tui bill te hi online
payment-a pek theih a ni a, mahni in lum atangin pawna in line ngai tawh lovin
online payment-a pek theih a ni a. Chuvang chuan he zawhna ‘tui bill counter hi tun

aia tam, tun aia zingin siam theihna a awm em?’ tih kan chhanna chu Pu Speaker,

tun ami te pawh hi zawi zawia siam belh aiin tih tlem kan tum a. Miin pawna tui bill
counter-a va kal lova anmahni office atang te, an in lum atanga pek tir zel hi kan tum

dan zawk a ni tih kha ka chhanna a ni e.
SPEAKER Zawhbelhna, a neitu Pu K. Sangthuama i lo sawm ang.

Pu K. SANGTHUAMA : Pu Speaker, ka lawm e. Kha rawn chhang a, a
lawmawm a. Hmanni pawh khan ka hrilhfiah tawh a, mahse, hei hi a lo kal leh si a,

han zawh leh a ngai a ni a.

Engpawhnise, keima experience atanga ka rawn zawh a ni a. Anmahni
hming chu sawi kher pawh a ngai lovang a, ‘a last date-ah hian pek kan han tum a,
mi tam tak an rawn kal a, kan la thei tawh lo,” an tih avanga rawn zawt kha ka ni a.
Engpawhnise, online payment hi tihzel dawn chuan a tha a, chutih rual erawh chuan
tunah hian kan la tlin lo deuh hlek a, kan tlin chho zel turah pawh ngai ila. A
pawisa kan duh a, last date a nih chuan a last date hnuah hian pawisa chu submit mai
thin se. Chu chu tun hnuah chuan, entirnan, ni 25 kha a last date ni se, 25-ah chuan
la receive ta se, 26 velah khan deposit mai ta sela. Tichuan, thla khatin sorkar
pawisa hmuhna tur kha a tlai ta a. Chu chu a tha lo ka tih vang zawk ania, thla lehah
phei chuan a pek theih tho a. Mahse, online payment hi chu tunah chuan 10% pawh
hian an la ti meuh lo maithei a. Chuvangin hun kal zel tur atan a changtu Minister

khan helai harsatna hi a hria a, lo zu zawt a, a lawmawm e.

Pu LALROBIAKA Pu Speaker, ka zawh ve duh chu West Phaileng Water
Supply Scheme kha kan hriat angin kan hmang chho mawlh mawlh tawh a. Mahse
vawiin thlengin commission a la ni lova. Engtiknge kan commission theih dawn?
Engnge khalaiah khan harsatna la awm tih ka zawt a. Chutih rual chuan
Phuldungsei khuaah hian Water Supply Scheme hrim hrim hi kan la nei lova, tui an
harsa hle mai a. Chutih rual chuan kan EE te leh kan staff te project te siam turin
kan han inti a. Mabhse, tui source kan nei tha lo em em mai a, a khua a lo darhsarh
bawk si nen. Chu chu tun maiah hian kan project thehluhte kha chhunzawm theih a
ni dawn em tih ka rawn zawt a. Tunah hian Water Harvesting lam atanga ruahmanna
a awm niin ka hria a. Chu chu engtikah nge kan tan theih ang, a project hi tih ka

zawt €.

SPEAKER Pu Mahima’n han zawt ve leh se.

Pu JOSEPH LALHIMPUIA : Pu Speaker, ka lawm e. Ka bial Leite-
Rotlang combined water project hi 2009 atanga PHE lamin an buaipui tawh, fuh
hleithei ta chiah lo kha a ni a. A changtu Minister thahnemngaihna hian NABARD
lamah te pawisa min dilchhuah sakin ka hria a. Hei hi tun kumah hian min peih sak

thei ang em tih ka zawt e.
SPEAKER : Pu Sangkunga’n zawt leh sela. Pu Rinliana’n a zawt leh ang a.

Pu T. SANGKUNGA : Pu Speaker, ka lawm e. PHE Minister hian
min duhsak a. Kan bialah khian tuizem tam tak min siam sak a, Khawbung tui lak
phei khi chu a bial intawm tham deuh thaw a ni mai awm mang e tih turin Tuipui a
rawn pump chhuak vut vut mai a. Tui lakna leh tuizem min siam sakna khaw hming
hi sawi mai sen lohin a tam a, kan lawm khawp mai. Chutih rual chuan a khawpui
ber, mihring tamna ber Farkawn khi tui lak tur a vang a, a harsa em em mai a.
Tuizem lianpui pui han siam mai te hi a har deuh bawk nge ni, a thawktute nen pawh
kan sawi thin a, kan buai khawp mai a. Khingte khi a bika ngaihtuah theih dan a
awm ang em aw? Engtinnge ni ang? Khaw lian ber mai tui har tlat mai khi tih ka

rawn zawt a ni €.

Pu LALRINLIANA SAILO: Pu Speaker, ka lawm e. Minister-in zawhna a
chhanna hi a thain ka hria a. Kan ramah hian Dan kan han siam a, kan zawm lo
tlangpui thin a, chuvang chuan department reng rengin heng tariff nei te hunbi an
tuk a, kan tih loh chuan a buaithlak thin a. Chuvang chuan a chhanna kha a thain ka

hria.

Khawzawl-ah tui lakna min tihsak a, vaibelchhe 24 velin, kan lawm khawp
a. Amaherawhchu, inthlan hma hian hawn kan duh ve a ni. A aia chak deuhin min
tihsak thei ang em, khawngaih takin? Inthlan hmaa hawn ngei kan duh a ni, Pu

Speaker. PHE Minister hian min tiam thei em tih ka zawt e.
SPEAKER : Pu T.T. Zothansanga i lo sawm ang.

Pu T.T. ZOTHANSANGA : Pu Speaker, kan sawi kual a, han din loh bik

kha chu a nalh leh tawh si lova.

Nikum hmasaa Hnahlana min rawn kal sak tuma Hall-a min pek a tum thu a

sawi a, kut kan ben hluah hluah a, tun term-ah hun a tight tak em avanga leng ta rih

lo kha min rawn enzui sak leh thei ang em? DPR angreng pawh SE-in a siam sa kan

pek tak kha ka rawn ti a ni.

SPEAKER E khai, Chhinga Veng Counter atangin Phuldungsei-ah te,
Farkawn-ah te, Hnahlan lamah te, Mizoram pumpui kan kai chhuak ta a. Minister

zahawm takin a chhan theih theih chhang teh se. I lo sawm ang.

Pu ZODINTLUANGA, MINISTER : Pu Speaker, ka lawm e.
Member zahawm tak Pu Robiaka’n West Phaileng chungchang a zawh kha
commission turin harsatna kan nei tawh lova. Tunah khuan tui te pawh an pump

chhuak tawh a, an hmang tangkai hle tawh a ni tih kan hria a.

Tin, Phuldungsei Water Supplies harsatna hi chu Pu Speaker, sorkar leh
department te hian khaw hrang hrangah tui kan la neih lohna ah te NRWDP te,
NABARD atangte, NEDP atangte hian hma kan la chho mek zel a. Kan
ngaipawimawh lo ni lovin hmalak chhohte, hmachhawp sa tawhte a lo awm avangin
fund indaih loh vangin tih loh te kan nei thin a. Phuldungsei te pawh Pu Speaker,

sorkarin hmachhawp zingah hian an tel ve a ni tih kha ka chhanna a ni a.

Member zahawm tak Pu Joseph Lalhimpuia zawhbelhna, Leite, Rotlang
chungchang kha, Pu Speaker, an vanduai khawp a, kum 2009 khan tuilianin an pipe
line kha a la thla vek mai a, a scheme te pawh kha hlawhtling lovin a awm a. Tunah
hian hma lak chhoh mek a ni a. Mat lui khu kan a ngaih avangin fur laiah te
tuilianin a tih phak loh turah leh a zuk chhuk lutuk a, tlangchhipa kal leh tuna a
pressure te a nasat avangin a special-in Engineer ten an design a, a pipe te pawh
thawm tawh a ni a, tunah hian a hnuhnung berah chuan Finance atangin kan pawisa
pek turte pawh nimin mai khan sanction kan hmu tawh a ni tih ka rawn sawi duh

ani.

Tin, member zahawm tak tak te Pu T. Sangkunga leh Pu T.T. Zothansanga te
Hnahlan leh Farkawn kha nichina ka sawi ang khan scheme hi a tahtawlin kan
kalchho a. Kumtin hian scheme thar tam tak Pu Speaker, kan la chho a. Congress
kum 10 sorkar chhung hian hmanniah comparison te kan han siam chhin a. MNF
kum 10 an sorkar chhung leh Congress kum 10 an sorkar chhung hian NEC te,
NLCPR te, NABARD te leh central scheme atanga kan hnathawh hi a let 500

chuangin a pung tawh a ni tih he House zahawm tak hi ka rawn hrilh duh a.

Chuvang chuan khang scheme tharah khan Farkawn te, Hnahlan te kha tel ngei turin
department pawhin hma an la chho zel tur a ni tih kha ka rawn sawi duh a. Tin,
member zahawm tak Pu Rinliana Sailo-in Khawzawl Water Supply Scheme hi,
Department pawh an tang a, theihtawp an chhuah a. Tunah hian vanduaina tuilian,
nikumah ruah nasa takin a sur a. Pu Speaker, i veilam ami ten a sur tam ber a ni lo
ve ti mahsela ruah kha a sur nasa a. Tuilianin a wire kha tihchhiat a lo nei ve a,
tuilianin a la a, a khuahna lai kha. Chungte chu tunah hian siamthat tumin hma lak

mek zel a ni a.

NEDP sum atang ten siam thatna tur ruahmanna te kan han siam chho a.
Inthlan campaign nana hman theih ngei tura pump chhuah hi kan tum reng a ni, Pu

Speaker. Ka lawm e.

SPEAKER Zawhna no.194-ah kan kal ang a. Zawhna neitu FEr.

Lalrinawma, MLA zahawm tak zawt turin sawm ila.

Er. LALRINAWMA : Pu Speaker, ka lawm e. Starred Question no.194,

School Education Department changtu Minister zahawm tak ka zawhna:

a) Tun dinhmunah zirtirtu office lama attached a dah an awm em? Lo awm ta se

mi engzatnge dah an nih?
b) Heng zirtirtute aiawh hi school lamah dah an ni em?
SPEAKER : Minister zahawm tak Pu H. Rohluna sawm ila.

Pu H. ROHLUNA, MINISTER : Pu Speaker, member zahawm tak Er.

Lalrinawma zawhna chhanna chu :

a) Awm e. Zirtirtu 254 attached an ni.

b) Zirtirtu indaihlohna avangin an aiawh school ah dah an ni lo.
SPEAKER Zawhbelhna a neitu Pu Rinawma.

Er. LALRINAWMA Pu Speaker, ka lawm e. Ka zawhbelhna chu (nichinah
khan zawhbelh awm tak zawk ania) ka bial chhung Hualtu khua ah khian High
School, adhoc aided a awm a. An zirtirtu pakhat kha Serchhip lamah an sawn daih

mai a, office-a dah turin. Adhoc aided kha rules hran nei ni khan ka hre bawk si a.

Thuneitu sang lam atangin recommendation a awm alawm an ti bawk si a. Khata
zirtirtu pakhat kha vanduaithlak takin a thi bawk si a, kan indaihlo a, a pawi khawp
mai a. Kha kha eng dan in nge min sawn sak tih ka zawt duh a. Managing Board kha

an thu hle an ti bawk si a. Hei hi min laklet sak leh thei ang em tih hi ka zawhna a

nie.
SPEAKER Pu Hmingdailova.
Pu HMINGDAILOVA KHIANGTE : Pu Speaker ka lawm e. School

Education Minister zahawm tak hian a chhan theih ngei ka ring a. Ka zawhbelhna
chu Govt. High School tan Maths teacher tur leh Science teacher tur kha lak an ni a.
Khanga Maths teacher leh Science teacher lak tak te kha RMSA school atangin tam
tak an chhuak a. Ka hriat ve chinah chuan Tuirial bial ah hian RMSA Science
teacher 4 RMSA school atangin an chhuak a. Tin, RMSA school 2 atangin Maths

teacher 2 an chhuak bawk a.

Kan han zin kual leh ang a, zawhna chhan theihloh tur hi a tam lutuk a. Tin,
an chhuahsan sikul te hian Maths teacher leh Science teacher an neih loh chuan
matric result-ah beisei tur kan nei lo ang tih hi an sawi tur a ni, an sawi leh dawn
chiang a. Minister zahawm tak hian min chhang thei mai ni lo in, heng zirtirtu
vacancy lo piang ta hi an aiawh tur min lak theih ngei se tih ka ngen bakah
engtikahnge chu vacancy hnawhkhahna tur chuan hma an lak ang tih hi ka zawt a ni

e, Pu Speaker.
SPEAKER Pu Ruatkima’n zawt law law se.

Pu LALRUATKIMA : Pu Speaker, Primary School-ah single teacher
awmna school engzatnge awm? Hindi teacher ban tak te kha engtinnge sorkarin hma
a lak zel? Hindi teacher neilo school engzatnge awm a, heng Hindi teacher neilo te

hi Hindi subject an zir lo ta mai em ni tih kha ka zawhna a ni.
SPEAKER : Awle, a vai khan Minister zahawm takin chhang se. I sawm ang.

Pu H. ROHLUNA, MINISTER : Pu Speaker, member zahawm tak,
zawhna neituin Hualtu adhoc grant-in-aid High School zirtirtu Serchhip lama
attached a tih hi engemaw mamawh bikna avangin attach in a awm a nih ka ring a. A

mimal tak hi chuan heti maiin kan dah chhan leh attach chhan leh a awm dan hi ka



1062

sawi mai thei lo a. Lo enzui deuh hlek loh hi chuan zirtirtu hi an tam tham angreng
a, a mimal hi chuan hetia han hriat fak mai hi helai House chhung chuan Pu Speaker,
a har khawp mai a. Engnge ni kan dah chhan, dah let leh theih mai tur te a ni tawh

em? Engnge ni a dinhmun tih te chu kan lo enzui dawn nia.

Tin, member zahawm tak Pu Hmingdailova Khiangte in Govt. High School a
Science leh Mathematics teacher bik tur lak a nih taka RMSA school lama heng
zirtirtute, lo thawk thin te kha an tlin chhoh tak fur avangin resultant vacancy kha a
awm chho ta teuh mai a. Hei hi, ni e, RMSA Secondary School lam hian an

mamawhna kan hria a. Recruitment pawh a rang thei ang bera tih leh hi kan duh a.

Mahse tuna kan hmuh dan hi chuan Science leh Mathematics bikah hian
B.Ed nei hi heng graduate ho ah hian an awm tam lovang tih hi kan hlau khawp mai
a. Central lam atangin trained, B.Ed nei hi an duhdan a ni si a. Chuvang chuan open
advertisement-in a resultant vacancy, RMSA Secondary School a thawk tur hi tih ni
ta se. Chutah applicant kan hmuh loh chuan casual vacant fill-up ang deuh te pawha
nakin a B.Ed multi-mode-a train theih tur te pawhin central lam nawr nan te pawh
kan hmang ang a. Tichuan a trained sa hi kan hmuh mai loh chuan Central pawhin
hriatthiamna thui tak nen min phalsak thei zawk ang a tih ngaihtuahna kan nei a.

Tunah hian thutlukna chutiang deuh chuan kan siam a ni.

Tin, member zahawm tak Pu Lalruatkima zawhna kha, ni e, hei hi Starred
Question ah single teacher chungchang te an rawn pe a. Hetah House-ah chuan
vawiin hi School Education chhanna last date a ni tawh a. A ziakin kan chhang dawn
tho a. Kha kha chu nakinah ziakin a la hmu dawn tho a. Amaherawhchu Primary
School bikah erawh hi chuan single teacher awmna hi tunah hian 27 kan nei a ni,

Govt. Primary School-ah.

Tin, Hindi teacher chungchang pawh hi zawhna a awm tho a. Chu chu ziakin
chhan tho tur a ni ang a. Tichuan heng Hindi teacher neilote school-ah hian Hindi zir
lo in an awm ta mai em ni tih a zawhbelhna kha. (Speaker : Zawhna hun a tawp a.

Chhang zo law law sela.)

Hindi zirtirtuho hun tawp ta hi min chhunzawm sak turin nasa takin kan
nawr a. Mahse vawiin thlengin hlawhtlinna kan la hmu rih lo a. An tawng ber kan

zir duh te chuan sum awmlo pawh ni si lo, min pek duhloh chuan engemawchen hi

chu keini lamah pawh hian regular-a kan lo chhawr sa te han siamrem ngawt dawn
khan Ministry lamah beiseina kan nei angreng bawk si a. Chuvang chuan kan neih
ang ang te pawh kan insiam rem rih lova. Tin, lo siam rem dawn pawh ni ila, regular
Hindi teacher kan neih sa High School a ni emaw, Middle School a ni emaw hetah
hian kan indaih chuang lo bawk a. Chuvangin a neilo ho hi chuan an zir rih lo mai
tur ah ka ngai a. Amaherawhchu House member thenkhat ka ML A pui te ngei ngei
thahnemngaia Hindi zirtirtu lo ruai te pawh an awm in ka hria a, MLA fund atang te
in. Tin, chumai nilovin zirtirtute leh zirlai nu leh pa te pawhin an fate zir loh ngawt
ai chuan tia thahnemngai a CSS hnuaia lo thawk sa lo ruai chhunzawm te pawh an
awm niin ka hria a. A bak hi chu khatianga lo ti ve lo hindi zirtirtu neilo hi chuan
tunah hian an zir rih lo phawt a ni. Tunah kan ti na in tunlai tak hi chu sikul chawlh
lai a ni a. Luh leh hunah erawh chuan enge kan dinhmun tur tih erawh hi chu sorkar-

in a la ngaihtuah zui zel ang chu. Pu Speaker, ka lawm e.

SPEAKER Awle, zawhna hun a tawp a. Nimina zawhna leh
chhanna leak out chungchang kha pawi kan ti a, hreawm kan ti a, a rang thei ang
bera chhuichhuah a ni a. Tunah kan chhuichhuak tawh a. A tisualtu pawh police kut
ah a awm tawh a. A phu tawka hrem ngei kan tum a. A tisualtu keimahni Assembly
Secretariat chhunga thawk a ni a. A pawi kan ti em em a, chu chu a phu tawka hrem
kan tum a ni tih kha House kan han hriattir ni se. Hming leh nihna erawh chu Chair
atanga puan kher kha khawngaihin min phut lo ula, a hre duh tan chuan a rawn lang

dawn tho thova, a hre hma duh chuan office atanga hriat i tum mai ang u.

Tunah chuan Laying of Papers-ah kan kal ang a, Minister zahawm tak Pu

Lalsawta’n paper lay tur a nei a, chu chu lo sawm ila.

Pu LALSAWTA, MINISTER : Pu Speaker, i phalna leh remtihnain

heng document pathum te hi he House zahawm takah hian ka rawn lay dawn a ni.

1) Statement on Six Monthly Review of the Finance Minister on the Fiscal
Position of the Government of Mizoram for the First half of 2016-17 (April
2016 — September 2016)

ii) Statement on Six Monthly Review of the Finance Minister on the Fiscal
Position of the Government of Mizoram for the Second half of 2016-17
(October 2016 — March 2017)

iii) Statement on Six Monthly Review of the Finance Minister on the Fiscal
Position of the Government of Mizoram for the First half of 2017-18 (April
2017 — September 2017). Thank you, Sir.

SPEAKER : A copy te kha member te hnenah sem ni se. Tunah paper dang

lay turin Minister zahawm tak Pu John Rotluangliana sawm ila.

Pu JOHN ROTLUANGLIANA, MINISTER :  Pu Speaker, report ka rawn lay
hmain tawi te i phalnain sawi ka duh a. Nimina kan question Transport bus hmuh
chungchangah khan member ten a tlem an tih kha a hminga a changtu Minister ka
nihna ang pawhin kei pawhin a tlem ka ti a. Kha kha kan lo tihsual palh a ni a. Crore
tih tur ah lakhs tih an lo chhut vang a ni. (Speaker : I rawn in ngaitlawm zawk a ni a,
a tha e) Tichuan Pu Speaker, i remtihna leh he House phalnain Statement of
correction on the reply given on the 28™ March, 2018 to Starred Question No.529,
Ballot No. 173 asked by Pu K. Sangthuama regarding “Transport Department Bus

chungchang” tih hi he House zahawm takah hian ka rawn lay e.
SPEAKER : A copy kha sem ni se.

Er.LALRINAWMA : Pu Speaker, khawngaihin a hnuai ami hi crore 22 tho

tithna em ni?

SPEAKER : Han chhiar leh teh, diklo a la awm ta fo em ni ? A tihdikna
pawh a la dik loh lehzel fo chuan....

Pu JOHN ROTLUANGLIANA, MINISTER : Pu Speaker, a diklo a
awm ka la hre lova. Mahse heti lai hi Pu Speaker, hetia han sawi chhuah takah chuan
han sawifiah hlek ka duh a. I remtih takah chuan hetilaia crore 22 lai a hloh tih hi
Bus ngawr ngawr kha a lo chhang lova. Hetilaiah hian Transport Department-ah
hian a tih avang khan bus-a thawk ni lovin khatilaia bus conductor te leh driver mai
ni lovin khata thawk zawng zawng hlawh te, an MR te nen lam khan a lo belh vek
mai a. Vawiinah pawh kan naute kha, ‘hei hi chu in lo ti uar deuh a nih hi,” ka ti a.

Mabhse an lo tih dan a ni tawh si a, kha kha ka han sawifiah a ni e, Pu Speaker.

Pu LALRUATKIMA : Pu Speaker, hetah hian Transport Department hian bus
engzat nge a neih tih hi zawh a ni a. A zawhna kal zel kha (bus zel kha) a la chhui

zui theih turah kei chuan ka ngai a. Khalai ah khan hloh/hlep dan kha a rawn tarlang

leh a. In term of crore a ni leh a, a tam em mai, kha kha chu a dik thei lovang!

Nakinah hei hi chu a changtu Minister tan a fello thei ang a.

Pu JOHN ROTLUANGLIANA, MINISTER : Pu Speaker, hei hi kan lo enfiah

leh ang e. A fuhlo laklawh a ni e, kan lo enfiah leh dawn nia, Pu Speaker.

Pu K.SANGTHUAMA : Ni e, khawngaihin Minister khan lo enfiah leh
sela, Bus-a an hmuh zawng zawng kan zawt a ni mai a. Chutah chuan hloh a awm
em? Hlep a awm em tih chiah kha kan hriat duh a ni mai mai a, chuvangin helai 22
crore kha chu a ni thei lovang a, 2.31 crore hi an dehchhuah a nih chuan a awm viau
a, tunhma pawhin an lo deh chhuah thin kha a ni a. Chutah chuan hloh a awm em,
hlep a awm ve em tih chiah kha kan tih duh a ni mai. Helai hi lo en chiang leh ta ula,

record-a awm reng tur a nih avangin tih kha ka rawn sawi ve duh a ni. Ka lawm e.

SPEAKER Awle, tunah chuan kan tih tur pui ber Financial Business-ah
kan kal ang a. Vawiin hi Pi Vanlalawmpuii Chawngthu, Minister zahawm tak leh Pu
Lal Thanhawla, Chief Minister zahawm tak leh kan House Leader ni bawk te
demand kan sawihona hun a ni dawn a. Ding leh veilama official thu te pawh,
tin, House pumpui pawhin kan hriat atana tha chu Mizoram-ah hmeichhia-in
a Demand a submit na hmasa ber a ni em aw ka hre lova, a lo nih Iloh
pawhin tun term-ah chuan a ni a. ( PU LAL THANHAWLA, CM : Pu
Speaker, hmeichhia-in a submit na hmasa ber a nih ka ring lova,
amaherawhchu nula, (hmeichhia-in a submit na hmasa ber a nih chuan ka
ring lova) Minister-in a submit hmasa ber i tih chuan..) Aw le, nula in kan

ti dawn a nih chu, amendment kan siam thuai e.

Tin, ka ngaihtuahna a kal thui ve viau a, Mizoram history kum 40 leh
kum 6 chhung hian tuna kan House Leader anga House Leader ni rei hi kan
la nei rih lo. Chuvang chuan lawmpuina nen, zah derna nen, (helai Demand
te hi kan sawiho khat em em dawn a) phurna nen, rilrua lawmna nen,
lawmpuina nen vawiin demand hi chu sawiho ila ka duh khawp mai a, Chair
atangin ka ngen duh che u a. Kan sawi hunah pawh rilruin lawm nachang
hria ila. Hetiang hi kum tam tak kan la nei leh ang em tih te pawh rilru ah
ka ngaihtuah a, tun term atan chuan hei hi a hnuhnung ber a lo ni rih dawn

a. Term leh chu Pathian kutah awm se. Tichuan, demand kan sawihona ah hian

official te’n thahnem min ngaih pui se, House pawhin thahnem min ngaih pui se tih

ka ngen hmasa duh a ni.

Tunah chuan (Pi kan tilo theilo ang a) Pi Lalawmpuii Chawngthu-in a

demand no.35, 37 leh 41 te hi he House-ah sawiho atan rawn submit se.

Pi VANLALAWMPUII CHAWNGTHU, MINISTER  : Thank you, Mr.
Speaker, Sir. On the recommendation of the Governor of Mizoram and with you
permission Sir, I move the Demand Nos. 35, 37 and 41 for ¥46,01,58,000.00 for

meeting expenses during 2018 — 2019 in respect of the following departments :

Demand No. Department Amount
No.35 Fisheries Department $9,02,40,000.00
No.37 Co-operation Department %17,65,12,000.00
No.41 Sericulture Department %19,34,06,000.00
TOTAL 346,01,58,000.00

Thank you, Sir.

SPEAKER Aw sin hi chu a ngaihnawm bik a sin! Tunah hian kan House
Leader, kan Chief Minister ni bawk Pu Lal Thanhawla sawm ila. A demand hi a tam
deuh a, a sawi hunah kan hre vek mai ang chu, ka chhiar kher lo ang a, amah i sawm

ang.

Pu LAL THANHAWLA, CHIEF MINISTER : Pu Speaker, Governor phalna
leh i remtihna in, a hnuaia demand te hi House-in min pawmpui turin ka rawn ngen
a, Demand Nos. 1, 2, 3, 5, 11, 13, 15, 27 and 36, a vaiin ¥7,30,33,36,000.00 a ni a,

Demand thendarh chu hetiang hia a ni :

Demand Department Amount
No.

No.1 Legislative Assembly $25,40,40,000.00
No.2 Governor $13,60,000.00
No.3 Council of Ministers 34,57,94,000.00
No.5 Vigilance $57,25,000.00
No.11 Secretariat Administration %1,16,54,15,000.00

No.13 Personnel & Administrative Reforms | ¥3.87,77,000.00

No.15 General Administration Department %1,30,18,07,000.00

No.27 District Council & Minority Affairs 33,65,45,96,000.00

Environment, Forests & Climate | ¥77,58,22,000.00
Change

No.36

TOTAL % 7,30,33,36,000.00

Hengte hi House-in min pass pui turin ka rawn pharh a ni. Ka lawm e.

SPEAKER A Demand a tam tehlul nen a belhkhawm kha chu chuti
tehchiamin a tam lo. Sawihona kan tan ang a. Sawi tawh ang khan zalen takin, hlim
takin, rilru hmang takin kan sawiho ang a. Amaherawhchu, khawngaihin mahni hun
theuh kha vawn tum ila, minute 10 kha. Tunge sawi hmasa ang? Aw le, Pu K.

Sangthuama.

Pu K. SANGTHUAMA : Pu Speaker, ka lawm e. Sawi hmasatu nih hi
kan la thahnem deuh a, a tha zawk a; chuti lo chuan kan chhuak kan chhuak a, sawm
leh tih lek te hi kan awm mai thin a. Chuvangin, Pu Speaker, a hmasa berah ka’n

sawi ang a.

Vawiinah hian kan nula neihchhun Pi Vanlalawmpuii Chawngthu, Minister
zahawm tak leh kan House Leader zahawm tak demand kan sawi dawn a ni a, a

lawmawm hlein ka hria.

A hmasa in demand no. 35 na Fisheries Department kha sawi ta ila (tawite te
in sawi ta ila). Fisheries hi kan ram hian tan kan lak zel a ngai a, tunah hian kan la
intodelh chiah lova, mahse Pu Speaker, intodelh thei mai dinhmunah hian kan ding
in ka hria a. Sangha khawi lamah hian mi an tui viau a, amaherawhchu sangha
khawi hi ram pumpuiah hian tih theih a ni chiah lova, khawthlang lam leh hmar lam
velah hian tui khuah tur a tam a, khungah khuan tan la deuh deuh ila a thain ka hria
a. Tin, a changtu Minister pawh hi hetiang lamah hian tan a la viauin ka hria a, tun ai
hian tan han la leh deuh se tih ka duh a. Sangha chauh ei hi ka ni a, sa dang ka ei
miah lo lehnghal a kei chu. Chuvangin, Pu Speaker, sangha hi ram dang atanga rei
tak tak ni 4/5/10 hnua lo thleng te a ni a, sangha thar tha tak tak kan neih theih nan

Minister hian theihtawp chhuah turin tunah hian ka sawi duh a ni.

Tin, Co-operation ah hian Mizo hian zirtur tam tak kan neiin ka hria,
hlawhtlinna thui tak nei mah ila, vawiinah hian Co-operative Society lamah hian Pu
Speaker, tan kan lak hle ngaiin ka hria a. Hun hmasa pawh khan ka la a, mahse Co-
operative Society chungchangah hian chuti lutukin ka bengvar lova. Tuna a
enkawltu Minister hi chuan a zir pawh a zir peih deuhin ka ring a, helaiah hian nasa
takin tan lo la se, hmasawn theihna tam tak Cooperative Society-ah hian a awm a ni

tih hi kan zavaia kan hriat tlan a ni a, kha kha tawk leh ta mai se.
(Deputy Speaker at the Chair)

No.41 Sericulture hi Pu Deputy Speaker, a pawimawh em em in ka hria a.
Amaherawhchu kan phur tawklo nge ni kan phur thiam tawklo ka hre lova, House-
ah pawh hian ngaihpawimawh hlawh hle se ka duh a. Eizawnna awlsam hlawhtling
hma si, kum khat chhunga intodelhna thleng thei mai a ni a. Mulberry-ah phei chuan

kumina kan chin hi nakumah a seng leh theih mai a, chuvangin hetah hian tan lak

deuh ngaiin ka hria a. NLUP-ah te pawh hian helamah hian hmasawn tum deuh ni ta
se a chingtute hi tun aia tam zawka encourage-a, fuiha tih ni sela, Mizoram hian hma
thar la chho deuh deuh ila, helam atang hian thil tam tak chhungkaw intodelh
theihna mai hi a awmin ka hria. Chuvangin, hei hi theihtawp chhuahin lo en zel se

tha in ka hria a,

Kan House Leader demand-ah hian 2 chauh ka sawi ang a, tam tak ka sawi
lovang a. District Council-ah hian kan hmu theuh ang a, hmannia chhanna atang
khan. Development hnathawhna hi a tlem em em theuh mai hi engtizia nge aw ka ti
a. Heti laiah hian han en ta ila, LADC ah hian 82.46 hi hlawh vel leh thil dangah
khan a kal a, 6.15 chiah hi development atan a kal a. Tin, MADC ah hian 92.92,
development-ah chuan 7.08 chauh a ni a. Tin, CADC-ah hian 90.9 hlawh lamah a
kal bawk a, 9.10 chiah hi development atan a kal a ni a. Heng hi a thalo khawpin ka
hria. Chhimtuipui-ah sawn UT tirh khan kum 10 zet hnathawkin ka va awm ve a ni
a, Mara ram phei saw chu ka in ti ta tu lehzual a, Lai ram nen sawn. Sawlaiah sawn
kum 10 vel ka va khawsa ve a, hranghlui ho nen phei chuan kan inhre vek a.
Tunhma kha chuan heti em em hian sawlai ramah sawn District Council hian hna an
thawk lovin ka hria a. Tunah erawh chuan sorkar hna lam ringawt maia inphum
chhovin hna an la niin a lang a, a tha lo hlein ka hria a. Tuna kan District Council
hruaitute ho hian Pu Deputy Speaker, tun ai hian tan la se tha in ka hria a. Engtinnge
heng LADC-ah te hian 6.15 ringawt maia development hi an thawh theih ang aw ka

ti deuh a ni.

Chuvangin, kan District Council 3 te saw a mal mala sawi lovin sawta
thuneitute saw contractor deuh vek an ni tih mai tur Pu Deputy Speaker, an ni
lehnghal a, an inenchian a ngai hlein ka hria. Helam atang pawh hian hmanniah kan
House Leader zahawm tak khan a sawi na a, va inrawlh vak hleithei kan ni lo chu a
ti a. A pawng ataka va inrawlh vak phei chu a theih lova Autonomous District
Council an ni a, a chiang reng a, kan hre vek a. Mahse sum leh pai kha India ram
atanga lo kal, Mizoram state atanga pek an ni a. Chuvangin an tana tha tur leh khua
leh tui tana tha tur leh tur lo kha chu helai atang pawhin tlema kan control emaw,
budget kan pekah emaw, an rawn dil belh emaw ah khan kan ngaihtuah si lova.
Hetianga development thawhna tur za-a cheng ruk vel chauh te, za-a cheng sarih vel

chauh te, za-a cheng 9 vel chauh te a nih chuan (a District cCouncil pumpui saw a

zau ve si a, mihringte an tam ve bawk si a) hetiangin engtinnge development hi a kal

theih ang aw ka ti deuh a ni.

Chuvangin, kan House Leader zahawm tak leh kan sorkar hian tlema a enpui
deuh chu a ngaiin ka hria a. A awm tawk chu Pu Deputy Speaker, sorkar hnathawk
chu lak ngei tur a ni a, an lak zah tur leh an tihtur chu helai atanga va ruahman chi
pawh a nih loh rual rual erawh chu vawiina kan hmuh rual rual hian kan District
Council 3 te hian development hna engtinnge 6%,7%,9% lek te hian hna an thawh
ang aw tih kha ka rilruah hmannia chhanna atang khan a lo lang a. Chuvangin hei hi
chu kan sorkar pawh hi a inrawlh ve theihna chin tawkah chuan a inrawlh hi a ngai
in ka hria. Pu Deputy Speaker, tun atang chuan tlemin enpui se, mahni zalen ang
anga duh ang anga kal mai kha chu ram nu leh pa te helaiah kan nei a. Hemi
kawngah hi chuan ngaituahna thar LADC leh MADC leh CADC ho hian nei turin

vawiinah hian ka sawi duh a ni.

CEM ho zawng zawngte, EM ho zawng zawngte leh member ho zawng
zawngte saw (a hna development atan hian tikhan) contractor ang mai deuh thaw in
sawlaiah sawn an awm an ti tlat a ni, (a hmunah kan va verify chiah lo na in) thui tak
a dikna awmin ka ring a. Chung pawh lo ni ta tehreng se heng 6%,7%,9% te chuan
khatiang han tinah tham kha a awm dawn em ni chu aw ka ti lehnghal! Chuvangin
tun atang chuan kan sorkar hian ngaihtuahna chik zawk hmang se tih hi vawiinah

hian ka sawi duh a ni.

Demand 36 na, Environment, Forests & Climate Change tih hi —sanctuary
lamah hian kan rilru a lian hle em ni aw ka ti a. Hachhek constituency-ah khuan
Serhmun khu (hmanah pawh ka zawt tawh a) sanctuar-a puan tel tur a ni a, a khua
khu lak chhuah vek a cheng nuai 10 emaw lek peka tih kha tum a ni a. Khu khu kei
chu thalo ka ti a, ka sawi theih chhung hi chuan ka hnial dawn a. Sanctuary hrim
hrim tam lutuk hi kei chu tha ka ti lova. Forests ho hian an ram hi an enkawl seng lo
ka ti a. Tin, central-a ram pek duai duai hi tha pawh ka ti lo kumkhua a, tunhma
atangin. Chuvangin khulai khu ka bial tawh a ni a, Serhmun khu engatinge Dampa
Sanctuary-a seng luh kher kan tum aw ka ti a. Khu khu an vat darh leh mai mai ang
a, Kawrte-ah nge an kal ang, khawiah nge an kal ang? Khawi hmunah nge a khua
zawng zawng an dah ang tih khu ngaihtuah tham tak a ni a. Cheng nuai sawm lek

chu in leh lo an han din dawn ang a, eng tham a ni lo. A hrim hrimin tunlaiah cheng

nuai sawm te chu a tam lo em em tih kan hria a. Tin, duh bau lo khu tlem an awm ve
tho, chuvangin lungawi lohna a nih loh phei chuan sorkar hian tilui tlat lo se kei chu
tha ka ti khawp mai a. An han insawnna tur te hetah Dampa Sanctuary atanga lo kal
a Serhmun rawn tih phei daih mai kha! An teak huan te, thil dang dang neih ang
zawng zawngte kha laksak vek tur an ni bawk si a. An in leh lo laksak vek tur a ni a,
an ram zawng zawng kha lak sak vek tur an ni a, Pu Deputy Speaker. Chumi a nih
rual rual si chuan cheng nuai 10 chauh kha pek tum a ni lehnghal bawk si a. A lo
leng thenkhat phei chuan, ‘kan chhuak dawn lo hrim hrim, keini chu kan duh lo hrim
hrim,” ti tawk an awm bawk a. Chuvang chuan hei hi sorkarin nguntakin ngaihtuah

se ka duh a ni.

Tin, central lam ram pekna dik tak a ni a, ram inchi khat pawh kan ui a,
tunah pawh khuti laiah kan buai luih luih a ni a, Cachar te, Karimganj te, Assam te
nen. Chutih laia helaia keimahni leh keimahni ram central lo pek zel hi chu thil fing
berah kei chuan ka ngai lova. Pu Deputy Speaker, hei hi ennawn leh tha kei chuan
ka ti a ni. Chutih rual rualin Pu Deputy Speaker, Pawlrang lamah pawh khian lak sak
an tum tih thawm ka lo hria a, a dik chiah leh chiah loh ka hre lova. Chuvangin hemi
kawngah hian kan fimkhur a ngai ka ti a. Ram enkawl] tur chu Forests hian an ngah a
ni, sum pawh an ngah a. Amaherawhchu sum an ngah ang hu chuan kei chuan ka zir

ve chet chet hian Forests ho hian hma an sawn tehchiamin ka hre lo a ni.

Pu Deputy Speaker, reilo deuh min pek belh turin ka ngen nghal che a.
Chuvangin Forests ho chungchangah hian tunhma atangin sum a tam a, an hman
danah hian hman diklo tam tak pawh a awmin a lang a. PAC-ah Chairman ka nih lai
pawh khan tam tak chu hman dik loh a lang a, amaherawhchu khangah khan an
hman dik loh te siam rem leh te a ngai a, a pawng ataka min an lo hman kha a dik
chiah chuan PAC-ah te pawh hian siamrem ngai te pawh a la awm ve tho a. Sum a
tam ang hu hian Environment & Forests-ah hian kan hman dan hi a dik tawk lo ka ti
fo a ni. Kan officer te pawhin ram tana hnathawk kan ni a, theihtawp chhuaha
ngaihtuahna hi an siam a ngaiin ka hria. Pu Deputy Speaker, sanctuary-ah hian
chuti lutukin thahnem i ngai lo teh ang u tih hi ngaihdan ka nei a ni. Ramchhia
zawk Sihfa-ah te khian ram thalo lai an enkawl tir a, a tha khawp mai a, ram thalo
lai deuh leh kham deuh kha an enkawl tir a, a duah chho ve hluah hluah mai a ni.
A ram tha lai lai Forests pek mai hi chu sorkar leh zel tur pawh hian ngaihtuahna

kan neih a ngaiin ka hria a ni. Ka zawhna hi a chhuak lo niin ka hria a, Sazuk

engzatnge awm, Sai engzatnge awm, chutiang khatiang chu ka zawt a, vawiin
thleng hian a la chhuak lova. Lo chhuak pawh ni se Pu Deputy Speaker, khulai
sanctuary-ah khuan an hriat meuh pawh ka ring lo a ni. A kal pawh an kal ngai
lo nge ka hre lova, khutiang te khu veha thla la an awm em? Rul a awm em? Eng
sava nge awm tih pawh ngaihtuah lek lova hunga kalsan mai mai ang chi, tun atana
a piah lam thlenga va zauh leh tur ang hi chu ka tawng theih chhung chuan ka
against dawn a Pu Deputy Speaker. Sorkar pawh hian a pe talh a nih pawhin chu

chu kei chuan tha ka tilem lo ani tih ka han sawi duh a ni.

Vawiinah hian demand pahnih sawi ngaihnawm tak tak tur kan Chief
Minister leh Pi Vanlalawmpuii Minister te hi pass theih turin ka support ve a ni e,

ka lawm e.

Pu LALROBIAKA : Pu Deputy Speaker, ka lawm e.Vawiinah tute tih dan
takah tuilet hnua la awm ngai lo, nulain demand a rawn pharh a, dangdai hlein ka
hria a.Tichuan a demand atang hian ka rawn sawi ve tan ang a. Demand no.35-ah
hian kan budget hi han en hian thenkhat tan chuan a lungngawi thlak lovin ka
hria a. Nikum kan budget ah khan budget estimate ah hian 853.35 lakhs kan nei a,
R.E-ah hian 1139.46 kan nei a, chutih rual chuan kumin ah hian tlemin BE-ah
hian kan sang deuh hlek a, 902.40 a kai a. Engpawhnise, thil dang lo kal tur neuh
neuh te hriat lawk a ni lova, mahse a punna hi a beitham deuh kan tih pawhin

hotu a ngaihna hria kan nei a, harsa lo turah ka ngai a ni.

Tichuan NLUP leh NEDP-ah hian IV phase NLUP 2017-18 ah hian 830 laiin
Fisheries hi an thlang a ni a. NEDP-ah hian beneficiaries 25 neih a ni bawk a. Ka
rawn sawi duh chu heti zo zai hian 3™ phase leh 4 phase-ah an lo thlang a ni a, tun
atanga kum hnih khatah chuan nasa takin production kan neih lo beisei ila.
Chutih rual chuan Neel Kranti Mission Plan atangin Blue Revolution-ah 959.50
lakh kum 2016-17-ah khan hmuh a ni a. Chu chu New Hatcheries tih te, New
Cages installed at Serlui B te; Tin, feed mill with 2mt tih te hi hemi atang hian
hman chhuah a lo ni a. Tin, Construction of New Ponds kan tih hian hectare 25
lai mai a cover a, chumi atang chuan beneficiries 185 an awm bawk a, khatiang
zawng zawng han chhut khan tun atanga kum rei lote ah hian sanghaa intodelhna
kan thleng mai dawn niin a lang a ni. Hengte avang hian a changtu Minister

pawh ka lawmpui duh bawk ani.

Tin, kum tin mai hian Fisheries development fund atangin dil siamna tur
sum sem thin a ni a, chu chu ka bial khaw pakhatah hian hmu thei em em mai hi a
awm a, an family atangin an hmu deuh vek tawh ani. An awmpui Tuikuk kha
antileh a,chu em em chuka ti deuh tawh a, ka block nghe nghe a ni. Chuvangin
adil hian an dil tluk tluk mai niin a lang a ni. Hei hi department pawh hian nasa
zawk hian chhui chiang sela, an hmel hriat tawh an nih avanga kum tin pek tur
tihna a ni lova, hma la thar duhte pawh an awm ve a ni. Khang kha fimkhur thu

hlaah kan sawi duh ani.

Tin, Welfare of Fisheries-ah hian 2016-17-ah khan central atangin fund
241.50 lakh lai kan hmu a ni. Mizoramah hian fishermen (sangha mantu) kan tih hi
kan awmin ka hre lova, chutih rual chuan helai fund hi engtinnge an hman tih hi
ka zawt nghal duh a ni. Tin, Fishermen 450 laiin sak sak angin a lang a.
Fishermen Housing Assistance hian khawilaiah nge an sak sak tih leh tute nge lo
sa tehreng tih kha ka hre duh a ni. Chutih rual chuan RKVY-ah hian kan hmu
thahnem riau mai a a lawmawm hlein ka hria a ni. Tichuan ka hriat leh duh chu
YMA branch 20-ah hian singthum te te anmahni khuaa sangha an preserve na tur
atan sem niin ka hria a. Eng branch te hi nge an pek, branch 20 lai an pek chuan
tih kha ka zawt duh bawk a. Kan hmasawnna tur hi a eng hlein ka hria a,central
lam pawh a inhawng hle a ni tih heng atang te hian a hriat theih a ni. Chutih rual
chuan kan state pawhin chaw tha kan neih nan leh kan diet tha taka a kal theihna

tur atana chaw tha sangha te intodelhna ah hian hma kan sawn zel ka duh hle a ni.

Tichuan, Sericulture-ah hian Fisheries ang deuh tho khan kum 2016-17-ah
budget estimates 1867.08 kan nei a, kuminah hian 1934.06 a lo ni ta a, Fisheries
ai chuan hma kan sawn em aw a tih theih a ni. Engpawhnise, a hman dan a zir te
pawh a ni a, NLUP atangin Sericulture hi mi 2195 laiin an thlang a ni. Tin, chumi
piah lamah chuan RKVY atang hian cheng 95.60 nuai lai 2017-18-ah hian kan hmu
bawk a. Sericulture hi keini Mizoram tan hian potential nasa tak a awm in ka hria a.
Nikum khan vanneihthlak takin Phnom Penh, Cambodia-ah kan han kal a. Chutah
chuan an process na hmunah te kan kal a,a entawn tlak hlein ka hria a. Tin, an lo tih
dan pawh an tang bawk a, a chi, a cocoon kha an lei khawm a, an lo process a. A bul
lawkah khan a zawrh chhuahna a lo awm bawk a. Tiang chuan an product kha a to
em em a ni. Chutih rual chuan a to e ti lo chuan lei duh kha an tam em em mai a ni, a

mawi bawk a.

Tin, silk hi China te, Japan te, India te, sari te leh thil chi hrang hrang kan
neih chhung chuan Sericulture hi a chhe dawn lo reng reng a ni tih hi a chiang em
em a ni. Tunah pawh hian Mizo ten kan tih theih leh production tam tak kan neih
theihna tur potential ni hian ka hria a. Tin, chumai bakah chuan, Muga (nau thak)
kan tihah hian potential a tha em em a. Kei, a hminga ka bial ve ngei South Sabual-
ah te pawh nasa takin mi thenkhatin an ti tawh a. An harsatna erawh chu a pangang
chi a hi Nauthak bikah hian a la harsa deuh a ni mai thei e. Engpawhnise, hengah

pawh hian nasa zawka Sericulture Department te pawh an tan sauh sauh a ngai a ni.

Tin, a thatna em em chu loa ni sen sa hnuaia hnathawh a ngai lo va. Hrisello deuh
tan pawh, chaklo deuh tan leh engemaw harsatna bik nei tan pawh mahni in lum
atangin hna a thawh theih a ni. Chutiangte chu a nih avangin Sericulture-ah hian
hmasawnna tur tam tak kan nei a ni tih kha ka sawi duh a. Tin, a bikin kan sorkar
chak takin keini bial South Sabual, Reiek cluster te min rawn dah sak a. Chungte

chu lawmthu ka sawi duh bawk a ni.

Cooperation-ah hian nasa takin hma kan sawn a. Kan sawnna tam takah hian
sawi tur a tam khawp mai a. Mizoram Cooperative Fish Farming tih te, MASCOS
(Mizoram Apex Sericulture Cooperative Society) tih te, MIZOFED tih te, PIGFED
tih te. Cooperation movement-ah hian hma kan sawn chho zel a. Tunhma khan
harsatna kan han nei deuh thin a, mahse tunah chuan kan harh ve ta ni pawhin a hriat
a. MIZOFED te phei chuan profit tam tak an siam tawh a. Tin, Apex Bank te pawhin
profit tam tak an siam tawh a. Heng avangte hian a lawmawm ka ti a.
Amaherawhchu heng zawng zawngah hian a hming maia hma la ni lo va, theihtawp
kan chhuah tak meuh meuh hi kan ram tan, kan hnam tan a pawimawh a ni tih lai hi

ka sawi duh a ni.

Tichuan, Forests-ah hian sawi leh zeuh duh ka nei a. Forests & Environment
& Climate Change-ah hian sawi tur a tam khawp a, kan sawi seng lovang a.
Nichinah khan member zahawm tak kan senior khan a rawn sawi tawh a. Protected
areas ho chungchang kha a tul lo ve, a rawn ti a. Amaherawhchu kei chuan a tul ka ti
a ni. Protected areas-ah hian Dampa Tiger Reserve te, Murlen National Park tih te,
Phawngpui, Ngengpui, Khawnglung, Lengteng, Tawi, Thorang Tlang, Pualreng,
Takalo te kan nei a. Hemi area hi sq.km 1858.75 lai mai kan han nei hi lawmawm ka

ti a. Vawiinah hian hetiang zat hi nei lo ila, tuna kan neih sa ang khuan nasa takin

thing leh mau, ramsa a chereu dawn a ni. Chutih rual chuan khutianga an ven chung

pawh khuan tun hi kan ni a ni. Chuvang chuan nasa zawka tan an lak ka duh a.

A bik takin Dampa Tiger Reserve-ah hian department te pawh ka titi pui nual
tawh a. Tun aia hma kan sawn leh zual (a hrechiang tute zing ami ka nih avangin) a
tulin ka hria. Tun ang mai maia kan kal chuan kan ti darh vek ang tih ka hlau khawp
mai. A changin sanctuary chhung ami mau sah tih te, eng eng emaw kha a tam a.
Chutih rual chuan han sawi leh eng emaw hian sawtna a nei tamlo thin khawpin ka
hria a, a pawi ka ti a. Tin, Dampa Tiger Reserve bikah hian department-in a sawi
dan leh Google-a a in ziah dan hi a inanglo tlat mai a. Hei hi engnge dik ber tih ka
zawt duh a. Dampa Tiger Reserve-ah hian 500 sq.km tih kha niin ka hria a
department-ah chuan. Chutih rual chuan Google-a a inziah dan chuan 550 sq.km tih
a ni a. Nasa zawka heng hrang hrangah te hian tan kan lak a ngai a. Kan thing leh
mau, kan nungcha te an hlu em em a ni tih hi a thara kan hriat a tha in ka hria. Tin,
Dampa Tiger-ah te pawh Mizo mi leh sa ngei hi Field Director-ah te pawh hian awm
sela. Tun ang dinhmun ai khu chuan hma kan sawnin ka ring a ni. Chungte chu ka

han sawi duh a.

A tawp ber tak takah chuan tawite in GAD leh SAD, kan Leader Demand-ah
khan ka sawi duh chu Secretariat tha tak mai kan nei a. Chutih rual chuan permanent
structure te kan sa chho zel a building. Amaherawhchu, kan kawng awmsa te hi hei
ai hian a zauh theih em aw tih te pawh hi ka sawi duh a. A bik takin Chawnpui
Dinthar atanga rawn chhohna kawngte khu a te em em mai a, chetsual te a
hlauhawm a. Nakinah chuan permanent structure engemaw a awm tawh chuan kan
zauh thei dawn lo. A zauh theih hunlaia kan zauhin nakin zel, tun atanga kum 50,
kum 100 thleng pawhin kan thatpui dawn niin ka hria a. Chungte chu ka sawi theih

ni mai sela. Demand te kha ka rawn support a ni e, ka lawm e.
DEPUTY SPEAKER : Col. Z.S.Zuala.

Col. Z.S.ZUALA : Pu Deputy Speaker, ka lawm e. Vawiinah hian
mi special deuh pahnih, kan House Leader leh kan nula neihchhun te demand kan
sawi dawn a ni a. A hmasain Fisheries hi han sawi ila. Tuikhuah tanpuina te hi kan
lo hmu thin a, a lawmawm khawp mai a. An hman tangkai ngei pawh ka ring a. Tin,
hmanni zawhna chhannaah khan sangha nikuma kan produce kha 44760 quintals lai

a ni a. Kan lo thar tam ve hle mai a. Amaherawhchu, phai lam atanga kan lak chhoh

hi chu kan la ti tawp thei chuang lo niin ka ring a. Tin, sangha dil hi kan siam nasa
mai a. Ka ngaihtuahna pakhatah chuan Arunachal a kan awmlai khan Trout Fishing
Firm an ti a, Sela, Kamend district-ah khuan luite pakhatah khan Trout an khawi a.
Chu chu an preserve a, an veng a. Khatiang deuh khan keini pawh hi kan sangha dil
siamnaah hian Tlawng lui te kan nei a, Tuirial te. Tunhmain kan pi leh pu ten sangha
dil an siam ngai lo, amaherawhchu sangha chu an man ve fo mai. Khatiang deuh
khan kan lui hi preserve tha ta viau ila. A nih loh pawhin a ram neitute kha hman tir
ta ila. Kan hria a YMA ten khawi khawi lai hmunah emaw an preserve a, lei (bridge)
atanga han hmuh tur ringawt pawh hi sangha an awm nawk thei. Chuvangin hetiang

kawng zawng hian ngaihtuahna hi nei ila a tha awm mang e aw tih ka ngaihtuah a ni.

A dawt lehah chuan Sericulture, nichin ah khan Pu Robiaka khan a sawi
tawh a, hman deuh pawh khan kan House Leader ngei pawh khan a sawi a, MUGA
culturing hi Assam lam atang khuan lo chhoin, tlangram lamah hian a prospect a tha
zawk dawnin a lang e tih te kha a sawi a, hei hi a prospect a thain ka hria a.Tin,
Sericulture hi hralh theih loh awmlo a ni a, a tlawm deuh pawh a lo ni maithei a, hei

chu market awmsa a ni a, hei hi kut hnathawktute tan a tha hle turah ka ngai.

Tin, Legislative Assembly-ah hian han lut ila. Tunah hian kan Secretary neih
thin te kha Commissioner & Secretary ah te an lo kai chho ta a, a lawmawm khawp
mai, kan House a improve chho zel a. Tin, Governor-ah hian Raj Bhavan sak hi (kan
kal zeuh zeuh a) sorkar hmasain sak an tum dan ang, sawti lai ami ang mai kha a ni
lova, khi khi a lawmawm hlein ka hria a. Khitah khian Governor Raj Bhavan atana
an pek kha NLCPR leh Finance Commissioner-in a pek kha Sainik School nen khan
a inrual a, a rualin a puitling nghal te pawh niin a lang a, kan sorkar hmalakna a

ropui hlein ka hria a.

Tin, SAD hi Secretariat-ah khuan engemaw chen, reilote kan han thu ve a.
Tunah khuan problem chu a ni miahlo a, security khu tlem chuan kan inrin chhoh
chu a ngaih ka ring. Hman deuh khan mi pakhatin min rawn bum ringawt a, pawisa
min dil a, chumi kha mi chu ka ni e a ti a, impersonation ang khan. Chu chu a hnu
ah kan hre chuak leh a, kan va um leh khan kan hmu ta lo a. Engpawhnise kan man
ta tho tho a, khang te kha security kha chu engemaw check dan kha awm thei se,

nakin hnu atan kan la mamawh ka ring.

Tin, GAD hi han sawi ka duh chu, Mizoram House hi hmun hrang hrangah
kan nei a, kan hmang tangkai hlein ka hria, a bik takin damlo te hian kan hmang
tangkai em em a ni. Hei hi kan House Leader, kan Chief Minister zahawm tak hian
damlo te welfare atan hian a rilru a pe nasa hlein ka hria a, Kolkata-a New Town kan
nei ringawt te pawh khu a ropui hlein ka hria a, damlo ten an hman tangkai dan khu
thil ropui tak a ni. Chutiang bawkin Mumbai-ah a ni a; tin, Vellore-ah khuan ka hre
ve a, hman deuh khan in checkup in ka zuk kal a. A maintain na pawh kha kan
sorkarin tam tawk tak a pe a, khung te pawh khu an hmang tangkai a. Hetiang hian
damlo mi harsa te kan sorkar hian nasa takin kan leader khaihruaina ah hian a

tanpui a ni, malsawmna kan dawng chho zel pawh niin ka hria.

Tin, Environment, Forests and Climate Change hi a hming hi an thlak a, a sei
ta riau mai a. Ramsa humhalh kha an sawi a, a dik khawpin ka hria. Ramsa humhalh
ah hi chuan a pawimawh ber hi chu awareness hi niin ka hria. Silai tun te pawh kan
han sawi a, ram buai lai khan kan silai, ka pu atanga kan silai neih chhun kha tute
emaw misual kutah a lut ang tih hlauh thu ah khan Police-ah, Thana-ah khan an lo
va deposit a, chu chu sipai atanga kan lo chhuti a, ka va zawn chhuah leh chuan a
condition kha chu chhe tak a ni, an maintain theilo. Chutiang bawk chuan Forests te
pawh khan an sawi tawh ang khan a maintain hun te, a tihfai hun, a oiling hun te
kha siam sak thliah thliah kha tha hle turah ka ngai a. Tin, silai tun hi kei pawh
ramvak mi tho ka ni a, amaherawhchu ram vah an awihloh chinah kha chuan silai
chu ka tung hmiah! Mahse department ka ti buailo, inah ka tung mai a ni, kha kha a
tha ang reng viauin ka hria a. Tin, maintain a ngaih avang khan mahni bulah khan
awm mai se, kan hmang chuanglo a, rilru a in control kha ni leh maiin ka hria. Tin,
hemi han sawi zelna ah hian unlicensed gun hi a tam lutuk, entirnna, Air Rifle
powerful deuh deuh te, heng te hi strict zawka control dan awm thei sela chuan a tha
hlein ka ring a. Tunah hi chuan ramsa, sava veh te hi chu a reh tawh viauin ka hria.
Aizawl ah hi chuan, a bik takin kan in bul velah pawh sawn sava te, thehlei te hi a
tam tawh mai a ni. Nakin deuh hunah te phei chuan thehlei te hi chu kan la ning mai

dawn ni te pawhin a lang.

Tin, kangmei ven hi a pawimawh berin ka ring, afforestation-ah hi chuan.
Entirnan Durtlang kham khi kum engzatnge a kan tak loh? A la rei vaklo a nia, tun
ah khi chuan thing leh hnim tha takin a lo to. Khitiang khian kan inzirtir that hle

chuan kan hlawhtling turah ka ngai a. Mahse Zokhawsang saw, Assam Rifles

awmna chuan hnuai lam saw kumtin a kang ziah mai a, tu tih kan nge tih man a har
ka ringlo a. Khaw thenkhatah te chuan ran vulhtute hian hal an ching a, khang khan (
DEPUTY SPEAKER : Kan han inthlak lawk ang e) (Er. Lalrinawma at the chair)
ran vulhtute kha a tam zawk hi chu pawn lam atanga lo kal, rawn ti hi an ni a. Hmun
thenkhatah chuan ram in tih kan chuan, khua atangin kan hnawt chhuak ang che, te
an han tih kha chuan ram kha a kang lo mai a ni te an ti a. Khatiang deuh khan helai
ram kang te pawh hi a dan theih chu a rinawm a. Tin, Chite lui hum halh pawl hi an
awm a, hei hi Governor te leh kan Chief Minister zahawm tak te pawhin an
patronize pawh ni awmin ka hria a, hei hi a tha hlein ka hria. Chite Lui hmingthang
deuh leh lui nuam deuh kha tunah khu chuan bawlhlawh dah khawmna bawm ang a
ni tawh a, amaherawhchu hei hi mi thahnemngaiin Society angin an in siam a, Chite

Lui humhalh pawl, hetiang hian NGO ten hma an la hi a lawmawm hlein ka hria a.

Tin, Bamboo chipping entirnan huan te kan han siam a, Teak huan te, kha
tah khan mau tha tak tak te an hal darh a, chutah teak kan han chhing a, kum 30 hnu
ah emaw a hralh theih chauh a, hetiang lam hi chu chin loh a tha tawh zawkin ka
hria. Bamboo natural growth, kan native plant hi hmang tangkai ang. Khati zawng

kha ka han sawi theih chu a ni mai e. Pu Chairman, ka lawm e.
CHAIRMAN ( Er.LALRINAWMA): Pu Hmingdailova, aw, a ziak sa a.

Pu HMINGDAILOVA KHIANGTE : Pu Chairman, ka lawm e. Nimin lam khan
sawi tur a tam a, sawi a chakawm viau mai a. Minister zahawm tak tak te hmalakna
han sawi kha a chakawm rualin, tul rilru ang te pawh han sawi chhuah a chakawm
viau a. Mahse Pu John Rotluanga, Minister zahawm takin min fiam ang deuh a ni a,
term hmasa khan a Deputy Speaker lai khan, ‘Jesimi Day hmang turin kan chhuak
dawn a, min hrethiam a niang chu,” ti a, ‘nangni sipai ho hi in pension tawh hnu
pawhin in hna hi in ning thei lo a ni maw,” min ti a. Nimin pawh khan ex-
servicemen re-union leh 1944-a 2" World War-a Japan sipai division, Mizo sipai
tam berna Assam Regiment 250 rualin ni 4/5 an lo dan tlat avanga, battle
honour, an indona hming Jesemi chawia a anniversary, a champha ti mai ang

kha kan lawm ta bawk a.

Hun kan hmang rei na a. Vawiinah hian han sawi loh theih loh niin
ka hria a. A hmasa berin (Piti ve mai ang aw) Pi Vanlalawmpuii Chawngthu

demand no. 35-na  Fisheries. Member zahawm tak Pu T. T. Zothansanga



1079

Unstarred Starred Question-ah hian, Kolasib District hi Fish Pond tamna ber
ani a, 2997 ani a. A dawttu chu Mamit ani a, 2000 kai hi pali an awm a
ni. Chuvangin, khulam ah khuan sangha dil a tam tawk a, kan tuipui a ni
tih ka sawi duh a. Eizawnna a lo tling tak tak taa ni ka tia. A dang chu

sawithui vak lo ila.

A changtu Minister zahawm tak tan hian thil thar engemawzat a awm
a, ka han share-na ni pah fawm in District Committee te pawh an awm a.
District Committee ah chuan Minister zahawm takin, ‘chutiang khatiang khan
member lo dah ve rawh’ an tih angin kan party leader te pawh kan han dah
ve a. Amaherawhchu, District Fisheries Officer ten Committee-naah khan an
ko fo lem lova. An koh fo lem loh tum khan thil tangkai tak tak te a lo
chhuak ve thin a. Chuvangin, sangha dil tanpui ngaite, fish farmer tanpui ngaite
an han sem ah khan rual lo deuhin kan hmu a. Kan lung kha a awi chiah loh

avangin, vawiinah kan Minister zahawm tak hi ka rawn share duh a ni.

Tin, a dawt leh ah chuan, demand no. 37-na Co-operation Department
hi luhchilh a ngai viau mai a. Han ngaihtuah uluk loh chuan engemaw an
thawh le tihte pawh a awl viau a. Kan hriat tawh ang khan Apex Bank te,
Gas Agency te leh Oil tih velah hi chuan an thawk tha hle a ni.
Amaherawhchu, Co-operation han tih hian, Society tih lai tak hi a ngaih
pawimawhawmin ka hria a. Thingtlang lamah hian Society an nei tha em ?
Kan kal vel tawhna ah hi chuan ka hmu zeuh zeuh a. Kawnpui a tha viau a,

Bukpui a tha viau a, a bak hi ka hmu lutuk lova.

Term hmasa phei kha chuan All India-ah khan Mizoram hi ti ber
zingah thlan a nih avangin khatih laia a changtu Minister Pu J.H. Rothuama ho
khan kan lawm nghe nghe a nih kha! Chutiang chuan Society lam hi uar ila,
thingtlang lam hian a hlawkna an chhawr theiin ka ring a. A chhan chu price
control-tu an ni. An awm tawhna ah chuan price an control a, a tha khawp
mai. Chumi anih loh chuan mifel over deuh te hi an awm ve zel a. Heng ho
hian a man an ti to thin a, a buaithlak thin tih te kha ka sawi duh a.
Chuvangin, thingtlang lamah hian Society hi uar ta ila a tha awm mange

aw, tih kha Minister zahawm tak hi ka han share duh a ni.

Pathumna ah chuan demand no. 41-na Sericulture-ah hian tawite sawi duh
ka nei a. Sericulture hi a lar chho viau zel a. Kan hriat tawh ang khan a product
hi buaipui a ngai ve lo, a market lamah buaipui a ngai ve lo tih kha thil
lawmawm tak a ni. Thil dang hi chu han tharchhuak teuh mah ila, a market
lam kan buai thin a. Kan thar tam poh leh a market a buai thin tih te kan

hretlang awm e.

Ka han sawi duh tak chu Assam ram, boruak a lo lum chho zel a,
MUGA pangngang kan tih kha, Assam ramah hian an khawi hleithei tawh
lova. Mizoram boruak hi engtin emaw natural air condition te pawh a la ni
reng bawk a. Chuvangin MUGA pangngang hi Mizoramah hian hlawk tham
taka khawi hmingthang thei kan ni tih hi an sawi kan hre thin a. Member

zahawm tak Pu Robiaka’n a bial chanchin a rawn sawi a.

Kawnpuiah pawh khuan MUGA pangang khawina a awm a. Supply
Kudam thar ve vaw bul lawkah khuan penga awm a. Khulai penga luhthlak
khuan MUGA pangang khawina a awm a. Khung vel khu, tuna a dinhmun
aia tih len emaw, tumna kha a awm leh awm Ioh ka hre lova. A changtu
Minister changtu zahawm tak hian min lo hriat sak se. A kal vel a remchang
bawk si a, a hmun aremchang bawk si a. Khu te khu chu tihlen a tha awm

mang e aw tih kha ka share duh bawk a nie.

Tichuan, demand no. 1-na hi han sawi dawn ta ila, chu chu Legislative
Assembly a ni. Keini MLA te hi chuan kan hre khawp mai. Legislative
Assembly-a officer te leh staff te hi an efficient hle mai a. An chungah hian

lawmthu ka sawi ani ti ila a tawk mai awm e.

Demand no. 11-na. Nichin ah khan ka member puite khan an rawn sawi
tawh a. A hmasa berin SAD hi Secretariat Administration chi tinreng enkawltu
an ni a. A hminga Parliamentary Secretary ka nih ve lai khan department-te
kan han enkawl ve lai khan, kan han thlir zau deuh a, SAD te sawn over load
hna an nei niin ka hria, an buai khawpin ka hria. Chuchu ennawn sak atan,

zirchian sak atan a tha khawpin ka hria, an buai hlein ka hria a ni.

Tin, Police Officer te kan lo nihna ah, a compound chhung vela

motor awm saw ka en vel thin a. Misual pakhat silai nei, engemaw tum neiin

lo lut ta sela, han kah zeuh a, han tawm lehna tur a tam lutuk a. A chang
chuan Police ho hnenah, ‘Engatinge Taxi a lo luh ve ngawt, Taxi luh phal tawh
suh u,” te ka tia. Kan inti thu ve thin a ni. Han enchian chuan security saw a tha
lo. Tin, mi huatthu sawi palh te pawh a hlauhawm a, kan P.S., Secretary ho
zawng zawng saw an ding kual phei vek a. Chuvang chuan, helai hi en that a

tha awm mang e kan ti bawk a ni.

Tin, 15-na ah chhuk thla leh lawk ila, GAD. Kan hriat ang khan GAD
mawhphurhna leh an tangkaina hi a tam, sawi sen ani lo. Ka han sawi duh chu,
India ram khawpui hrang hranga, Mizoram House tangkai zia hi a ni.
Tunhmain sawisel neuh neuh te a awm a. Tin, inspection ang deuh te pawh
khan term hmasa kha chuan Assembly Committee-I khan kan enkual vel a.
Chunga an harsatna chu a awm ta miah lo tih chu a tih theih lovang a, mahse,
tihfel deuh vek a ni tawh a, thlen vel leh han khawsak vel pawh a hrehawm tawh

lova. Pu Chairman, khawngaih takin minute khat chauh.

Tin, heng House kan nei hi a hmuna student awm te leh family tam tak
ten an hman tangkai dan ngaihtuahin state dang House te nen phei chuan
khaikhin theih a ni lo. Mitthi te an awm changin House hi a pawimawh a ni.
Tin, Delhi ngat phei chu, ‘engatinge Mizo hnahthlak zawng zawngin Mizoram
House hi ruang dah nan an rawn hman?’ ti a ka zawh hian, ‘Manipur te chuan an
phal ve lo, chungte chuan an phal velo,” tih kha a ni. Chuvangin kan Mizo
hnahthlak, Manipur ami te, Assam ram ami te hian Mizoram House-ah an

thian, an chhungte ruang hi an rawn dah tih ka sawi duh a.

Pu Chairman, a hnuhnung berah chua demand 36-na Environment,
Forests & Climate Change Department kha tawite in ka sawi duh a. Term
hmasa lam khan Fire Prevention Awareness chungchang ah, District-ah, inter-
village competition an siam kha Pu Chairman, a tangkai khawp mai a.Village
Council hote an tang khawp mai, lawmman te pawh an siam sak a. Chuvang chuan
kha inter-village competition, Fire Prevention Awareness chungchang kha neih

chhunzawm zel ni se a va tha awm ve, Pu Chairman.

Tin, Fire Prevention Awareness hawn ni a, a hawngtupa leh senior official-
ten an sawi, ‘Fire Prevention Awareness hi MLA bial tinah organise ni se a tha ang,’

tih kha an la hriatreng ka ring a, tih atan a tha awm mang e tih kha ka remind duh

deuh bawk a ni Pu Chairman. Tichuan demand ka han sawi tak kan House Leader
Pu Lal Thanhawla, kan CM zahawm tak ni bawk demand leh Pi Vanlalawmpuii

Chawngthu demand te hi ka support a, pass ngei atan tha ka ti a ni. Ka lawm e.
CHAIRMAN : Pu Lalthanliana i lo sawm ang.

Pu LALTHANLIANA : Pu Chairman, chawhma hi ka rawn
chuh ve ringawt a, din hma duh chhan ka nei a. Vawiin hi kan hriat angin Kohhran
ni pawimawh zan atangin a intan dawn a, Maundy Thursday a ni a. Kohhran hrang
hrangah Lalpa Zanriah Sacrament te kil a ni dawn hlawm bawk si a. Hun dangah
pawh khan hetiang nikhua te chuan tlemin kan han inhmakhua deuh thin khan ka
hria a. Chuvang chuan keini ho pawh hian mahni biak ina Sacrament kan kil ve
hmanna turin hun hmang thiam ta ila a va tha dawn em tih rawtna te, ngenna te ka
rawn thawh hmasa duh a. Chu chu ka rawn din hma duhna chhan pawimawh tak a

ni.

Pu Chairman, Chief Minister zahawm tak leh Pi Vanlalawmpuii Chawngthu,
Minister zahawm tak te demand hi thlawp pahin tlem tlem sawi ka duh a. A hmasa
berah chuan demand no. 35-na Fisheries Department hi ka sawi duh a. Ka Starred
Question kha Unstarred Question-ah min lo leh sak a lo ni a, a bo emaw ka ti a, ka
keu ka keu a, a lo awm a. Ka zawhna then then atangin an hmalakna te tlem azawng

han sawi ka duh a.

2016-17-ah sangha an chi sem leh an senso te ka khaikhin a. Sangha pakhat
hi %2.5/- velin an lei tihna angin a lang a, ka chhut diklo maithei e. Tunlai chhanah
chuan sangha I2/- man chu a te khawp mai a an lei tam viau nain, engzat nge thi ang
aw tih kha ka ngaihtuah a. Kan sawi thin a, dil neitu thenkhat chuan kei chu 20,000
ka dah, kei chu 30,000 ka dah te an ti a. Kum tawpah an han man a (CHAIRMAN :
Chair kan han thlak lawk ang e.) (DeputySPEAKER at the Chair) quintal thum te,
quintal 1i te lek lek an man leh si a. Pu Chawngphira’n ka dil atangin sangha ka man
a, 750 a ni a, ka chhiar thlapa, a ti. A vaiin quintal hnih leh a chanve a ti alawm, 750
kha. A nih chuan 3 vel te, 2 vel te kha 1kg a ni a, 20,000 chuang dah chuan quintal
66.6 tih vel kha a kai chho daih mai a. Heta ka han sawi duh chu, ka experience leh
ka lo ngaih ve danah chuan sangha hi tun hma atang khan Department-in a kalpui
dan hi ka duh khawplo deuh thin a. A chhan chu sangha chi manah an seng teuh a, a

chaw manah an seng tlem thei lutuk a, a in balance lo ka ti a. Mihring te pawh hi



1083

piang ringawt ila, chaw ei mang lo ila kan thang lo ang a, a then te phei hi chu kan
thi teuh dawn tihna a ni a. Chuvang chuan sangha man leh a chaw man senso hi
50/50 hi nise kei ka duh a. 2016-17-ah khan sum hi a chaw manah an lo seng a.
Hemi tum hi chuan an ti tha ka ti khawp mai. Amaherawhchu 2017-18-ah hian 19%
chauh hi a chaw manah an seng a ni. A chi hi dah tam vak lo ila, a chi mana tam tak
kan sen hi a chaw man lamah hian kal ve thung ta se, a thang tha duh a. Sangha hi
chaw kan pek tam na na na chuan an thang tha deuh a ni. Mihring pawh chuti tho
chu kan ni. A thar pawh kan thar hnem zawk dawn a ni. Hetah hian ngaihtuahna
seng ta ila, a thain ka ring a. Sangha tam deuh kan dah a chaw kan pe mang lo a,
thenkhat chuan May thla velah a chi kan dah teuh a, kum tawp January, thlasik velah
kan zu man a, kha kha a ni ringawt! Enkawl mang lovin, ‘a va tlem e,” kan ti a, a
tlem tur reng a ni, chaw pawh kan pe lova, hmun engzat a thenin nge ni, hmun khat
vel te emaw an lo la dam tek tek a. Chungte chu kan hawn ve a, hralh tham tak tak a
ni leh chuang si lo a, thenawm te kan sem a, a hlawk lo khawp mai, chuti vel chu a

ni a. Chuvangin khati zawng khan rilru ka pu a, ka share duh a ni.

Kum 2016-17-a department-in sngha chi hralh zat min pek ang chuan sangha
panga leh a chanve hi lkg-ah a chhuak chauh a ni, kum khatah. Chuvang chuan
hemi let hi an thar thei a ni tih kha ka sawi duh a. An thar zat kha chu a rawn ziak

tho bawk a sawi ta lo ila.

Tin, tunlai chu sangha lam hi ka rilruah a awm deuh a, chuvang chuan
Fisheries Department-ah hian kan budget hi tlem ka ti lutuk a, dah tam ta ila a thain
ka ring. Tin Mizoramah hian kum khat chhungin quintal 70,000 vel kan lo ei daih
tawh mai a. Quintal 70,000 te chu kg ah ¥180/- a chhutin 126 crore zet a ni tawh a
ni, hei hi a dik chiah lo a nih pawhin hma chu kan sawn a, uar pawh kan uarin ka
hria a ni. Sangha hi a tha a ni, kan bul lawkah hnam pakhat hetiang lampang uar
deuh hi an awm a. A tha a nih ka rin nachhan chu Bengali ho hian an uar em em mai
a, an fate exam lai phei chuan an pate hian bazar atangin sangha hi an rawn khai haw
ziah mai a ni. Chuvangin thluak tan te pawh a tha a nih ka ring a. Hnam fingin an
uar hi chu uar ve chawt mai ila, a fin thlak te pawh hian ka hre thin a, an ngaisang
a,a tui pawh an tuipui a. Tunhma khan kan sawi thin a, Silchar leh Shillong inkar
240 km hi bus-a chuang chungin sangha tui zia te, a siam dan te sawiin an ti ti tluan

chhuak zak thei a ni. Chutiang chu a ni a, an tuipui em em mai a ni. Hetilaia thu te

zingah pawh hian a hria tam tak an awm ka ring a. Chuti khawp chuan a tha niin ka

hria a.

Tin, internet-a ka hmuh pakhat chu sap tawngin ka han chhiar ve khanglang i
la “Fish is among the healthiest food on the planet”, a ti a ni. Chu chuan sangha
thatzia chu a ti chiangin ka ring a, sangha hi a hrisel a. Tin, sa ei theilo pawh hi
‘sangha ei rawh’ an ti zel, a mak khawp mai! Sangha hi a tha a ni, chuvang chuan
kan uar hi a tha in ka hria a. Tunlaia tleirawl ho duh em em vun a ti mawi a, vun tan
a tha em em a; tin, vun a ti nung a, sam a ti tle a, a ti thang tha bawk a, chungte chu a
ni a. Tin, Vitamin D te pawh hi heta tang hian a tam em em a ni. Tunlaiah chuan
natna tlanglawn em em depression kan tih te hi a veng tlat mai a ni, a ti tlem an ti a.
Tin, stroke te hi an ziahna atang chuan mi kar tina sangha ei ziah vawi hnih khat ei
ziah hian 15% velin stroke chance hi a ti tla hniam an ti a. Stroke tur kha engemaw
chen a veng a ni. Tin, kan zinga chanve velin ngaihthlak nuam kan tih deuh tur chu
Alzheimer te, kum upat tawhna avanga hriatna chaklo turte kha a veng a ni, rilru a ti
chak a nih chu! Rilru chak a siam a nih chu sawi tur a tam lutuk. Nichina kan sawi
ang khan a tha em mai a; tin, a thar rangin ka hria a, kum khatah a thar a, May velah
sangha chi kan dah a, December, January velah kan man leh mai a. Kum tin mai
khan a thar a, a let zung zung a, a hralhna chungchangah pawh harsatna a awm
vaklo. Vaiho an rawn kal a, an rawn lei tawp mai a ni. Kg buai te a ngai lo a, a uih
tur vente pawh a ngai tawh lo, tunlai khawvelah chuan. Vaihoin an han en vang
vang a, chuti zat chu an tia, keinin chuti zat chu kan tia, kan in bargain a, kan hralh
mai a. Intodelh nan hian a tha em em in ka hria a. Ka sawi uar duh a ni.

Amaherawhchu, a budget hi a tlem lutuk deuh a ni.

Demand no. 41-na Sericulture Department chungchanga ka han sawi leh duh
chu, sangha kha ka rawn sawi leh tho ang a, ka compare duh a. A department hi a
inlen hleih khawp mai a. An budget-ah hian Sericulture hi Fisheries let vel a ni a, a
salaries pawh hi a let vel a ni a. Chu chu Budget bu in en chuan in hre tho ang a,
sawi vek lo mai ila. Nichin khan mulberry pawh kha kum tin a thar an ti mai a,
mulberry ringawt kha a ni a, muga silk-te phei chu long term a nih ka ring a. Sangha
hi chu a short term bawk si, a hlawk bawk si. Chuvangin sangha hi chu a la tha a ni.
Sericulture Department budget ang tiat velte hi chu, dah ve theih ni ta sela a tha

ngawt ang. He Department hi chu tihlen a thain ka hria a. Pu Deputy Speaker, kan

ram intodelhna tur hnai ber leh awm chhun, hrisel bawk si, tha bawk si niin ka hria

a. Hei hi uar taka han sawi ka duh a, sawi hi phur pawh ka phur a ni.

Pu Deputy Speaker, Legislative Assembly, Demand no. 1-na, 13-na, 15-na,
27-na, 16-na hi tawi tein ka han sawi leh ang a. Han sawi ta mai mai ila, he budget
hi ka en ka en a. He budget-ah chiah hian “write off/losses” tih %1 lakh a awm tlat!
A mak khawp mai, Budget dangah hi chuan ka hmu lo va. In hriat loh takin ka han

hrilh ve mai mai che u a nih chu.

Tin, budget-ah hian a object head hnuaiah hian “Professional Services” tih
column hi a awm deuh vek mai a. An dah blank vek mai a, hei hi engatan nge he
head hi a awm ka ti a, ka hrethiam lo khawp mai a, ka han sawi lang bawk a. Tin, Pu
Deputy Speaker, hmanni khan zawhna pakhat ka zawt a, corpus fund chungchang hi
Health & Family Welfare Department ka zawt a, an lo pawm ve mai bawk a.
Amaherawhchu, a chhanna written-a answer ka hmuh chu, “Hei hi Health
Department chan a ni lo va, Finance Department mawhphurhna a nih avangin Health
Department-in a sawi thei lo” ti khan min chhang leh daih si a. A tira ka submit lai
khan, hun kal tawha kan lo zawhna thin department a nih avang khan ka han zawt
mai kha a ni a. Health Department chan a ni lo tih chu ka thehluh dawn khan hria ila
chuan ka thehlut malek ang ka ti a. Finance Department kha ka zawt chat tur kha a

ni a, kha kha ka han sawi lang duh hrim hrim a.

Tin, tunlai hian department hming tihdanglam hret hret hi a awm a. Keini
ang tan chuan hriat a har a. Khaw pakhatah pa pakhat a ang a, * motorcycle-in ti a,
ka lam thiam ve dawn chauh va, bike in ti leh a, a tih ang deuhin thil hming hi kan
thlak kan thlak a, kan lam thiam dawn chauh a hming dang daih an lo vuah leh a.

Kan Prime Minister ang deuh hian, ani hi kan entawn dawn tan ta em ni aw ka ti a.

Tin, Pu Deputy Speaker, GAD hi ka han sawi leh daih teh ang. (DEPUTY
SPEAKER : Warning a ri tawh a, sawi hmasak tur i la ti chauh mai a.) A dang chu
ka sawi tawh lo mai ang. (DEPUTY SPEAKER : Ban hma kha i rawt si a, nangmah
berin i bawhchhiat chuan.) Mizoram House chungchang hi ka sawi duh a ni, nichin
khan a pawimawhzia kan sawi vek a. India rama state lianah chuan Chennai khu a
pawimawh ka ti ve tlat mai a. Chennai leh a chhehvelah khuan zirlai hi an tam ve em
em a. A bik takin Vellore kal tur chuan kal lam khuan 90% vel hian Chennai hi an

kal tlang thin a ni. Damlo serious zual tan hian Chennai atang chuan motor-a kal a

ngai tawh thin si a. Vellore-ah thlawhna tum hmun a awm bawk si lo a. Chuta tang
chuan zan dar 8:00/9:00 velah kan thleng thla a, chuan Chennai atanga Vellore kal a
ngai thin a, a hahthlak em em a. Tin, 151 km daih a ni a, bus te, motor lian te chuan

darkar thum vel kal a ni a.

Chuvang chuan Chennai-ah khuan chawlh hahdamnan Mizoram House hi
awm thei sela aw ka ti a, a tangkai ngawtin ka ring. Haw leh dawn pawh hian
Bangalore atangin zingkar flight nang turin zan lai vel, 11:00 velah sumo emaw,
motor dang pawhin an tlan vang vang a, airport an va thleng a, chau hnepin hetian
an rawn tlan thleng thin a. Chennai lamah House te chu nei ve ila an rawn chawl det
ang a, damlo chau deuhte tan pawh a ziaawm dawn a ni. Hman deuh khan ka
puzawn ka hruai a, kan buai khawp mai a. Chennai atangin hahdam takin an rawn
thleng chho thei dawn a ni tih kha ka ngaihtuahnaah a awm a. Kolkata te, Delhi te
chu a tul em em, a tha ka ti a, Delhi-ah phei chuan dah belh theih pawh a tha ka ti.
Chennai hi a pawimawh ve tho dawn lawm ni ka ti a. Chuvang chuan hei hi ka han

sawi duh a.

Demand no.36-a ka sawi duh chu tawngkam khat lekin, a lan danah chuan
Forest Department hian sanctuary hi a nei viau tho si a. Neih zau uarh ai chuan
central ta te a lo ni leh zel dawn bawk si nen, kan neih chhun hi enkawl uluk ta ila a
tha lawm ni tih ka han sawi a ni. Pu Deputy Speaker, ka chungah i dawhthei hle mai

a, ka lawm e.

DEPUTY SPEAKER : Ban hma kha i rawt si a, hun i hmang tlem
dawn emaw ka ti deuh a. Hei dar 1:00 PM a ri tep a, pahnih phar lawk kan awm a,
Pu T. Sangkunga leh Pu R. Vanlalvena. Amaherawhchu, sawina hun a awm tawh lo,
Pu TT. Zothansanga a la phar lawk bawk a. Kan chawl mai ang a, a phar lawkte kha
chawhnu lamah tih mai kan ti mai dawn em ni ang? Aw, kan chawl rih ang a, dar
2:00 PM-ah kan thu khawm leh dawn nia.

RECESS TILL 2:00 PM

DEPUTY SPEAKER : Kan sawihona kan tan leh tawh ang a. Chawhma lam
khan ban hma rawtna te pawh a awm a, khangte hre reng khan hun hman thiam te

pawh tum ila, innawr kher ngai lovin. Tin, hun hman zawh kher pawh hi a tul lo.

Ngaimawh zawng zawng sawina hun a awm lo ti hre tlang ila. Phar lawkte kha

kan awm a, Pu T. Sangkunga khan a pharin ka hria a, tunah lo sawm ila.

Pu T.SANGKUNGA : Pu Deputy Speaker ka lawm e, Demand kan
sawihona hnuhnung ber tun term-ah a ni tawh dawn a. A lunglen thlak kan tih ang
deuh kha a ni a, banah phei hi chuan NGO pawl dang ang chu ni se, ‘dam takin
zamual chu liam ang che’ tih hla sakna hun a ni. Chuvangin thusawina hun ka nei hi

a lawmawm ka ti hle a ni.

A hmasa berin demand no. 35-na Fisheries hi sawi ka duh a. He department
hi department pawimawh deuh mai, department langsar vaklo an ni a. Potential kan
nei tha em em a, Mamit leh Kolasib district-ah te. Hei hi duh angin kan la hai
chhuak tha lo a. Pakhatah chuan a department hi service dangin an awp rei a.
Director-ah hian Agriculture emaw, eng department mi emaw rei tak an awm
avangin a department mi te thiamna hi an hmang tha tawklo niin ka hria a. Reilo te
ka awm ve chhung khan ‘hei hi chu ni tawh lo se, anmahni hi ni ve ngei tawh se’ ti a
kan ngenna te DP&AR lamah vawi engemaw zah kan sawi a, tunah chuan a

department mi zel an awm chho ta hi lawmawm ka ti.

Amaherawhchu, department tenau hi ngaihthaha an awm fona thin chu
DP&AR demand nen sawi kawp a ni bawk a. Kan House Leader leh Fisheries
Minister te pawhin hria se ka tih chu, khatia department dangin an awp rei khan
Group A grade-ah te an lo kai har a, an hlawhte kha siam that a ni bawk si lo a.
Chuvangin an suffer em em a. Helaiah hian department danga Joint Director-ah
Deputy Director-ah, kum chuti zah District Officer-ah tih ang chi kha, organise
service-ah hi chuan ni khat pawh khami feeder grade-ah lo awm se chuan an kai
thei mai thin a. Heng department te thenkhatah hian an Rules te hi siamthat ni ve
rawh se tiin kan rawt pui nasa a. Chu chu department tam takah a tlang a, RR te an
siam tha a. Department thenkhatah hian an lo la siam tha lo a. Fisheries te pawh hi
an officer te service hi mi awp hlum rei an nih avangin an rawn kai sang khat a.
Hengah hian hriat an tha hlein ka hria a, DP&AR lam leh a concern Minister-te

pawhin lo hriatpui se.

Tin, District pathum Serchhip, Lawngtlai leh Champhai siam a nih khan
technical staff leh clerk te, grade IV te inchawih tawk chiaha proposal siam a ni a.
Mahse DP&AR lam khan khatih lai khan Ministerial (clerk) lamah excess staff ngah



1088

hleiin an insawi a, chuvangin ‘hetami hi kan pe mai ang che u, a technical zawng hi
kan rawn create ang a, heng a chhuang ami hi Fisheries Department-ah chuan kan
rawn dah dawn nia,” an ti a. Department dang pawh an hlawhchham zel. Chuvangin
clerk post hi min create sak law law mai rawh u kan ti a. ‘Kan pek theih che u kan
ring a, kan pek theih loh che u chuan kan create nghal dawn nia,” an ti a. Min pe thei
ta lova, tun thleng hian a post pawh hi an create sak ta bawk lova. District tharah
clerk pakhatmah create lohvin District Office pathum chu a awm ta ringawt mai a.

Hei hi an lo hriat zui atan ka han sawi lang ve duh hrim hrim a.

Tin, Department hian clerical staff an neih that loh chuan technical mi emaw,
muster roll emaw ten accountant hna te, cashier hna te kha an thawk a, hei hi dan
kalh a nih avangin clerk pakhatmah awm lova Serchhip, Champhai leh Lawngtlai
create a ni ta leh tun thlenga create a la ni lo hi ngaih pawimawh atan ka dil sak
duh a.

A dawt leh ah chuan GAD demand no. 15-na hi han sawi leh ila. Mizoram
House-in hma a sawn tawh hle mai a. Nikum hmasaa Committee kan zuk kal khan
Old Balliganj-a Mizoram House in pangah hian chawn tiat deuh thaw thaw thing te a
lo to a ni. A ban te kha a tlu lek lek a Salt Lake leh Old Balliganj phei khu chu a
chhe zual a. Kan sorkar chak takin siam tha se tih recommendation kan thehluh
bakah Commissioner leh Secretary concerned te Committee-in a kova, PWD te nen.
Kan sorkarin pawisa eng emaw zat a dah belh a, khami hmang khan an lo repair nual
a, lawmawm ka ti a. A hma kha chuan a tlu mai ang tih hlauhawm khawp khan a
then te chu a awm a, khutianga cheibawl a ni leh staff fel tak tak, nidanga sorkar hna
kan thawh tirha federation anga kan kal kha chuan kan va chhuah chhungin kan bag
leh baggage zawng zawng room dangah te min lo sawn sak a, insual ngam hian kan
inhau ta thin a. Tunah chuan fel taka House enkawl niin thawktu experience tha tak
tak nei ten min lo dawngsawng a, thlen te khu a nuam tawh a, lawmthu ka sawi
duh a.

A hnuhnung berah chuan Environment & Forest hi khawvelin a buaipui a ni
a. Kum 1970 atang phei kha chuan climate change avangin Earth Day ram 193 vel
telna in April ni 22 apiangin an hmang ta thin a. Kuminah pawh an hman leh ka ring
a, kawng te an zawh a, kan ngaw leh leilung hi kan dim loh chuan, kan tui te hi

enkawl ngun a nih loh chuan khawvel hi awmna tlak a ni lo thuai dawn tih hriain

helam atan hian Earth Day an hmang ta thin a ni a. Chuvangin kan khawvel boruak
hi a chhia in khawsak a hrehawm ta em em a. Indira Gandhi khan mihring te dam
khawchhuahna chu nungcha, ramngaw leh thil nung te, ramsa leh sava te nun
khawchhuah na ah hian a innghat a ni. Heng ho an dam khawchhuah loh hi chuan
mihring hi kan dam khawchhuak bik lovang tih hi a thih hma khan a lo sawi a, hei hi
khawvel in a chawi lar em em a. Chuvangin environmentalist tam tak hetiang vei ho
hi mak tak mai chu hmuihmul sei tak tak emaw, sam sei tak tak zuah emaw hi an ni
duh em em a. Heng hote hi hmun tinah an lo pen chhuak sup sup mai a, CHIPKO
movement kan tih U.P-a a lo chhuahnaah phei kha chu Sundar lal Bahuguna phei
kha chuan 1972-a contractor ten ngaw an rawn thiat turah khan chaw a nghei tawp
mai a, nuho in an rawn tawiawm a, thing lian pui pui an pawm vek a, contractor-te
kih theih loh turin. In kit dawn a nih chuan keimahni min kit hmasa rawh u tiin
CHIPKO movement avangin U.P State ram zau tak an humhalh a, chu chu entawnin
ramngaw humhalhnaah khan chanchin tha a hril nasa hle a. Germany-ah te pawh
contractor-in kalkawng an laih dawnin he ngaw hi chu thiah awih a ni lo tiin kut
insuihin German mipui leh a khaw neitu ten an lo danna te a awm a, khatiang khan
miin an lo vei tawh em em a, chuvangin ngaw kan tih that hian Aizawl-ah pawh
entirnan Pachhunga College leh Dinthar thlanmual te ang hi awm lo se engtingnge
kan awm ang aw tih tur khawp a ni. Mahni in bula theihai leh lamkhuang awm
chhun pawh fate indan nan kan kit leh mai thin a. Entawn tlak em em chu
Chanakyapuri, Mizoram House bula Dalmia ram acre 85 ramngaw khu ti khuan a
zuah tawp mai a, a nupui panga te nen hlim takin an enkawl a, India mihausa 10
thlanchhuah zingah a tel thin a, cement te leh Dalmia tih hming a chuan tawh reng
reng hi chu an company product a ni mai a. Ani khuan khung a ram te hralh phal
lovin arawn te, zawng te an awm a, khu khu Lung of Delhi City tih hial a nih avang
khuan Delhi khu a nuam viau va. An Municipal ten an enkawl tha viau va, Delhi
pawh greenest City tih a lo ni hial a. London-ah te pawh khatianga khawlaia ngaw
zuah kha Land of London City an ti hial a. Tuna sector tih belha khawpui kan zauh
emaw, zauh lo emaw thing phunna tur hi in bul ah siam ni sela, tichuan kan ram dam

khawchhuahna tlakin a awm ka ring.

Pu Deputy Speaker, chung sawi chuan kan House Leader leh Pi Lalawmpuii

demand hi ka rawn support a ni. Ka lawm e.

DEPUTY SPEAKER : Awle, thu in awih tlang a, a lawmawm e. A
dawt lehah chuan Pu T.T. Zothansanga.

Pu T.T. ZOTHANSANGA : Pu Deputy Speaker, ka lawm e. GAD-ah ka tan
ang a. Session hmasa lam te khan office neilo kan tam chungchang te kha kan sawi
a, mahse, tunhnaiah Department hrang hrangin office kan han nei chho te hi a
lawmawm ka ti a. Tin, Circuit House Aizawl ami hi hmasawnna duh zawk avangin
kan nei ta rih lo va, siam leh theih dan te kan ngaihtuah dawn em aw tih ka
ngaihtuah a. Chutih rualin a changtu Minister-in min tih sak tura ka duh chu

Champhai Circuit House khi min siam that sak thei em aw ka ti a ni.

DP&AR-ah khan Department hrang hrangah hian service rules nei lo hi
Department 18 vel an la awmin ka hria a, service rules neite pawh hi kan in hung
lutuk em aw ka ti a. Keimahni Department-a kan naute an survive chhoh zelna tura
in hung deuh taka kal deuh tlat hi kan ang a. Hei hi ka ngaimawh khawp mai a, ka
rilrua a lo awm danah phei chuan tlema a sang deuh chin Superintendent nge niang,
Assistant Director rank velah hian joint cadre hi nei ila, Department te pawh hi han
in sawn kual dan te pawh hi awm sela a tha awm mang e aw tih hi ka ngaihtuah a.
Tun ang dinhmuna kan ding zel a, Department hi a in hung chho zel a nih chuan
Director zingah Delhi mahnia kal ngam lo kan awm thuai dawn a ni, seniority-in an
chho si a. Khalai te kha ka rilruah hian a awm a, tlema a lian deuh chin Department-
a han in hung chhoh ngar ngar ang chi kha kan service rules-ah hian a awm deuh

nualin ka hria a.

Unstarred question kha han en ila, kan seniority list kha ka dil deuh malh
malh mai a, engtik hunah emaw chuan tuna gazetted ni si lo kha nakinah chuan
Director-a an awm hun kha a awm nual mai dawn a, kha kha kan ram kan kal chhoh
zelna tur, kan hmasawnna tur atan a tha em aw tih kha ka ngaihtuah a. Tin, chutih
rualin, Officer hmun khata awm rei lutuk kha zawhnaah khan hmun khatah khan a
rawn awm a, kum 10 aia tam mahni Department seat ngaia thu kha an lo awm nual
mai a. Mi tha tak an ni mai thei a, tha tak an nih rualin a hlawklo zawnga an lo kal

palh hlauh chuan a pawi thei awm mang e tih ka ngaihtuah deuh a ni.

Tin, helamah hian TV an han dah thar ta a, a lawmawm ka ti khawp mai.

Kan Session lai hian kan naute, kan Driver leh kan P.S.O. te khuan a to lem lo bawk

a, inhnuaiah khuan han dah sak chhin sela nidangah chuan a tha awm mang e aw ka

ti a, tum dangah khan a awm thin a, chu chu ni leh ta sela.

Tin, Environment & Forests-ah khan tun hnaiah hna kan la thar dawn mek a,
a lawmawm ka ti khawp mai a. Forest humhim tur hian kan theihna zawng zawng
tunah hian kan hman a ngai a ni. Fire Watcher kan han ti a; tin, hna hrang hrang te
pawh a humhim turin Forest-ah hna kan han la thin a, a tam zawkah erawh hi chuan
kan N.G.O. te an hman tangkai theihin ka hria. N.G.O.-ten sangha man an khap te,
tur hman an khap te hi a hlawk em em mai a, anni te nena tanhona mumal kan neih
hian a hlawk dawnin ka hria a. Ngaw kan ti chereu chak lutuk te pawh hi kan hria a,
a pawi khawp mai a, tunlaiah chuan a ngaw hrim hrim piah lamah tuihna siamtu a
nihna hi kan hre tawh a, keini ka bial lam chu Burma lam hnaih kan ni a, Hnahlan
chhak tlang dungah Burma hovin thing an han kit tak tak mai chu Tiau Lui khi a
tlem rawk mai a ni. Tin, Champhai-in kan tui tlan Tuipui te pawh khi Murlen ngaw
te khi chu awm lo se rin aiin a kam chak ang, tuihna siamtu a nihna lai hi, nunna,
kan survive-na tak tak hi a ni a, kan khap hi a pawimawh a. Chutih rualin climate
change siam tak tak tu a nihna lai te kha pawimawh ka ti a, kei aia hria Department

hotute an awm a.

Fisheries-ah khan han lut ila. Pu Deputy Speaker, Fisheries-ah khan tlema
fimkhur loh deuhna kan nei a, ka unstarred question 38-naah khan Fisheries-in
nursery seed an leina leh a neitu te min hrilh thei em tih kha Fishery nursery seed hi
Department-in kan nei ve lo tiin min chhang a. Chutih rualin member zahawm tak
Er. Lalrinawma’n ni 28/3/18-a a rawn zawhna unstarred question no. 62-naah khan
Government seed farm kha 5 lai a lo awm leh bawk si a, chuvangin Department lam
hi kan fimkhur lo deuh ka ti a, ka zawhin engmah kan nei lo an ti a, Pu Rinawma’n a
zawhnaah Lengpui, Zobawk, Tamdil, Mualpui, Thenzawl tih kha an rawn sawi leh
vek bawk si a, Department lam kha kan fimkhur a thain ka hria. Tin, Pu Deputy
Speaker, Fishery nursery hi District tinah hian neih hi a tha mai em aw tih hi ka
ngaihtuah a, vairam ami a lo kal a, Champhai te a lo thlen chuan an thi zo deuh thaw
tawh thin a, a thi bang hi kan chan a ni mai a. An semah pawh hian Champhai lam
chu a tlem chho zar zar a, a chhan chu a hmun a hlat vang a ni, a changtu Minister
zahawm tak hian min lo hriatsak sela. Nursery seed na na na hi chu a har vak lo
turah ka ngai a, District tinah hian 2/3 te awm sela, khulai vaiho man tura kan

innghahna khu a bo deuh mai lo maw tih kha ka rilruah a rawn awm a ni.

Pu Deputy Speaker, (ka zo tep a nia, Sacrament ei loh kan hlau hlawm si a)
Sericulture-ah khan ka lut leh zawk ang a. Sericulture-ah hian kum 2013-2018-ah
hian vaibelchhe za sawm paruk leh nuai sawmkua paruk zet mai kan lo sem tawh a,
District tinah kan semna te pawh hi ka zawt bawk a. Helai ka rawn zawhna pakhatah
hian Muga chingtute hnenah pawisa fai cheng engzat nge kan pek tih kha ka rawn
zawt a, helaiah hian a inanglo deuh nuaih mai a, Kolasib-ah ¥ 64,015/- a ni a,
Aizawl-ah ¥50,500/- a ni a, Lunglei, Mamit leh Serchhip-ah I54,400/-, Champhai-
ah ¥ 40,938 /- a inanglo deuh nuaih mai hi engnge a chhan aw ka ti a, a kind-a in pek
a nih rau rau chuan han sem rual mai awm tak ka ti a, a rual lo nuaih lai a te kha min
hrilhfiah sak thei se ka ti khawp mai. Tin, Pu Deputy Speaker, Champhai District-a
hmalakna bik hi ka zawt a, tun kum 2017-2018-ah pawh hian 711.84 lakh (nuai
zasarih sawm pakhat point sawmriat pali) zet mai kha a lo ni a, a lawmawm ka ti a.
Chutih ruala ka sawi duh chu hetiang em ema hmalakna tha si hi engatinge MLA ho
hian kan lo hriat ngai reng reng loh aw tih hi ka ngaihtuah a ni. A thenah phei chuan
construction of breeding house 320 lakh lai te a lo awm a, hei hi kan hre bawk si lo
va, 160 lakh man Hall te leh eng eng emaw hi a awm deuh thluah mai. Heng hi
keimahni bial chhung ami thil kan hriat loh hian public-ah hian kan image hi a chhe
ve tlat mai a. Chuvangin, keimahni huam chhungah kan bial chhungah te a 1o awm
hlauh a nih chuan a hriat hrim hrim hi chu kan hre ve tur a ni dawn lawm ni tih ka

rawn sawi a ni. Sawi tur tam tak a awm a, Demand pahnih te ka rawn thlawp e. Ka

lawm e.
DEPUTY SPEAKER : Dr. Ngurdingliana i lo sawm ang.
Dr. NGURDINGLIANA Pu Deputy Speaker, inthlahrung takin, ka rawn

inbuatsaih na a, mahse demand pakhat chauh lawmthu sawi a ngai miau si a.

Demand no.15, GAD, Civil Aviation. Kan House leader leh Chief Minister
ni bawkin helicopter service a ngai pawimawh a. District tin capital theuh service tir
vek a ni a, hemi piah lamah kawng hrang hrangah, rikrum thilah, dam loh thilah te
tiin hmun dangah te Department te tunah hian hma a lak tir mek a. Chungah chuan
keini pawh kan bialah kan House Leader-in Phullen-ah, Khawlian-ah,
Suangpuilawn-ah tunah hian a thawktu turte thlang fel tawhin hna pawh kar leh
maiah an tan dawn a. Khangah khan bial mipui aiawhin kan House Leader hnenah

lawmthu ka sawi a. Tin, hemi piah lamah Jet Airways Delhi leh Aizawl direct-a tun

kar maia a service thar te hi kan House Leader hma lakna hi a ropui ka ti a. Tin,
hemi piah lamah Cabin Crew te, Air Hostess te, Jet Airways bikah hian tunah hian
ka hriatsual loh chuan Mizo hmeichhia 43 lai an thawk tawh niin kan lo hria a.
Heng te hi hmangchang hre tak House Leader kan neih avanga keini pawhin zar zo
chho zel kan ni hi tawite in lawmthu sawi pahin ka rawn sawi a. Minister 2 te

Ddemand hi ka rawn support a ni e. Ka lawm e.
DEPUTY SPEAKER : Dr. K. Beichhua i lo sawm ang.

Dr. K. BEICHHUA : Pu Deputy Speaker, ka lawm e. Demand
No.15 GAD hi han sawi nghal mai ila. New Latawh Airport, Latawh tlangdung saw
Airport atana tha tura kan hriat avangin Chief Minister zahawm tak hnenah dilna
tlawm te kan thehlut a, kan dilna tlawm tak min ngaih pawimawh sak a. Tichuan,
aerial survey-ah keimah ngei ka va kal a. Chumi hnuah preliminary survey-ah pawh
Engineer ho ka hruai thla a, kan zuk en a. Chutiang chuan hma kan la chho zel a,
tunah hian April atang hian SE hovin Survey neia DPR siam turin min neih sak leh
dawn a. Hei hi Chief Ministe zahawm tak hnenah lawmthu sawi lo thei lo in ka
inhre lova, lawmthu ka sawi a. Sawti lai saw a pawimawh em em mai a. Chhim
lam tan chauh ni lovin Lawngtlai atanga a hlat dan leh Saiha atanga a hlat dan saw a
inang chiah chiah a. Chutiang chuan Zoram pumpui tan pawh hian a pawimawh a.
Zoram tan chauh pawh ni lovin India ram tan pawh defence purpose atan hian thil
pawimawh tak a ni. A thlang lawkah khuan Multi Modal Transit Road a awm a,
heng project kan zawh phei chuan lawng chawlhna hmun a awm chho dawn a.
Tourism develop nan pawh khi khi thil pawimawh tak a ni dawn a. Chuvang chuan
hei hi kan Chief Minister zahawm takin hma min lak sak zel hi lawmawm ka ti a, a

hmasa berin lawmthu ka sawi duh a ni.

Pu Deputy Speaker, kan hriat angin kan district saw district senior ber 3
zinga pakhat a ni a. Kan DC Office saw session-ah pawh zawhnaah pawh ka sawi
zing tawh a, chhanna ah pawh hma lak mek a ni tih a ni thin a. Hma te pawh tun aia
chak deuh hleka kan lak theih a, DC Office thar neih saw kan chak ve hle tawh a ni
tih ka sawi duh a. Tin, chu lovah DC Bungalow te pawh a chhe viau a, kan Circuit
te pawh khi a chhe ve viau tawh a. Sawngte pawh saw a rang lama hma min lak sak

theih chuan a lawmawm khawp ang tih ka sawi duh bawk a.

Tin, thil pakhat, District Council hun lai atang khan Lakher Clerk hi kan nei
thin a, a hming han hriat ringawt pawh hi keini sawlam tan chuan a lunglen thlak ve
riau a. Tuna DC Office-a Lakher Clerk kan neih thin post la awm reng, hnawh khah
loha la awm reng saw, a changtu Minister zahawm tak hian rilruah min lo neih sak

se a lawmawm dawn hlein ka hre bawk a ni.

Demand no.27, District Council & Minority, nimin piah lama question kan
inchhanna atang khan kan dinhmun chu member zahawm tak takte hian in hre vek a.
Salary component-ah khati zat kha a kal a, development-ah 7%, 6% tih ang te a ni.
Nichinah khan member zahawm tak Pu Sangthuaman a sawi tawh a, ka sawi thui
lovang a. Sawlai saw 61 Schedule Area a ni a, thuneihna an nei sang kan ti a, dik
pawh a dik a. Mahse, mihring hi tupawh nu leh pa enkawl ngei, leh hotute neia awm
kan nihna laiah hian tunhma dinhmun kan phak tawh lo lutuk saw a rilru nat thlak
hlein ka hria a. Chuvangin DCA nu leh pa berah kan nei a. Kan dik lohna lai te chu
kan thatna tur a nihte chuan nu leh pa te chuan min zilhhau ang a, tih rilru nen min
enkawl a pawimawh hlein ka hria a ni. Chuti lo chuan, tuna kan kal ang zela kan kal
chuan ram hmasawnna tur leh mipui hmasawnna tur saw hmuh tur a awm mang tlat
lo mai a. Sawlai saw rilruah concern Minister zahawm tak hian min lo neihsak se a

lawmawm hle ang.

Demand no.36-na sawi zawm leh mai ila, Pu Deputy Speaker. Environment,
Forests & Climate Change Department. Kan ram forest hi kan tichereu thin a,
mahse, sik leh sa tha tak kan nei a, siam leh hi a har miah lo a ni. Tin, roadside
plantation te pawh hi rilruin ka vei ve viau a. Chuvang chuan tuna kan budget-ah
hian pawisa a tam thawkhat viau a. Nikum aiin tun kum hi a tam lehzual ta a. Heng
hma kan lakchhoh danah hian nikum lam leh tunhmaa kan hmalak chhoh dan ang te

kha thlir letin engtia hmalak hi nge tha ber ang tih te pawh hi ngaihtuah ta ila.

Kan ram nungcha humhalh chungchang te, afforestation chungchang te, roadside
plantation zawng zawng te pawh hi district tinah DFO te pawh kan nei a. Tin, NGO
tha tak tak kan nei a, thawhpui nuam tak tak. Keini hlawh neia thawkte aimahin an
tui zawk emaw tih tura thawhpui tur tha kan neih lai hian Environment, Forest &
Climate Change-ah hian kan hmalakna hi ka duhthawh vang nge a beitham deuh

hlekin ka hria a. India ram hmun dang entawn tlaka siam thei dinhmunah kan ram hi

a awm a ni tih hi ka hmuh dan a ni. Chutiang chuan Department lam pawh hian nasa

lehzualin hma la thei ta se tih kha ka rawn sawi duh bawk a.

Demand no.11 ka sawi leh zung zung ang a, Pu Deputy Speaker. Secretariat
Administration hi, thil dang ka sawilo ang a, pakhat te chauh. Central lam te kan kal
ve zauh zauh a. Tin, state dang te pawh engemaw neuh neuh ah a chang changa kal
ve chang kan nei a. Keini hi population tlemte, tin, dawrtute pawh chuti tehvaka tam
kan ni lo, hna te pawh a tlem a. Hengah hian kan file movement hi tun aia chak
zawk hian engtinnge kan kaltir theih ang? A shortcut dan kawng te hi a awm em. A
nih loh chuan kan efficiency te hi kan inennawn fo a va tul ve tih hi rilruah ka nei a.

Helai hi a changtu Minister pawh hian rilruah min lo neihsak se a lawmawm hle ang.

Demand no.35-ah ka kal nghal ang a. Kal zung zung mai ang, hun a chep a.
Fisheries Department hi sawilo thei dinhmunah kan awmlo in ka hria a. Kan farnu
pakhat, Minister kan neih awmchhun, tlai lamah pawh sangha fresh deuh min hawn

tir te pawh ka ring a.

Pu Deputy Speaker, nikum lam aiin kuminah kan budget te hi a sang chho a.
Chutiang chuan sangha dil pawh hi 15,861 lai kan nei a ni. An sangha dil neih leh
kan sangha thar chhuah erawh hi chu kan inbihchian a tul hlein ka hria a. Nula a la
ni bawk a, a la chak tha bawk a. Hma chak taka la chhoa, kan sangha demand hi
tunah phei chuan khawpui leh mi pangngai chung deuh phei chuan sa hi kan ei tawh
lutuk lo a. Kan ei ber chu sangha hi a ni bawk si nen chak deuh hlekin hma min lak

chhoh sak se a tha ang, thil dang chu ka sawi vak lo mai ang.

Sericulture Department demand no.41 kha. Mizoram chu khawiah pawh hian
mulberry hi ching ta ila a thatlohna hi a awmlo reng reng Pu Deputy Speaker.
Chuvang chuan Silk Producing State ni thei tur khawp hian hma a lak theih a ni tih
hi ka hmuhdan a ni. Tin, pangang khawi lah hi keini ang mimawl ber pawhin a
khawi theih thil a ni a. Tun aia chak zawka hma lak dan pawh hi a changtu Minister
zahawm tak hian a hriat ngei ka ring a. A chungah beiseina sang tak kan nei a ni tih

kha Pu Deputy Speaker, ka sawi theih ni se. Ka lawm e.
SPEAKER A lawmawm e. Er. Lalrinawma.

Er. LALRINAWMA : Pu Deputy Speaker ka lawm e. Sawi tur a tam si a, ka

sawi zawr zawr mai ang a. Demand no.37, Co-Operative Society hi sawi ka ka duh



1096

a. Hei hi a pawimawhin ka hria a. A chhan chu a bik takin thingtlang lamah phei
chuan Society kan ti mai a, kan hriatthiam dan hi chu Co-Operative hi a ni ber mai a.
Thil man to thu hla ah dawr te siamin an tangkai em em mai a. Hengte hi han

tihchak lehzual dan te hi a awm ka ring a.

Hei hi vantlang tana rawngbawlna ropui tak niin ka hria a. A chhan chu
khawte angah te phei chuan, dawrkai mal awmna ah phei chuan thil man thu hla te
pawh hi a buaithlak ve duh khawp mai a. Khatianga Society an lo din hian mipui tan
pawisa tam tak an lo hum sak thin a. Chuvangin Society hnathawh peng pakhata thil
pawimawh tak niin ka hria a. Tin, anmahni ho ah MAHFED te pawh an awm a.
NLUP te pawh kan han ti a, thil hrang hrang an han thar chhuak a. A market thuah

hian kan buai riauin ka hria a. MAMCO lah kan nei mumal ta bawk si lo a.

NLUP Marketing Board lah a chanchin kan hre zui ta bawk si lo a. Anni lam
hi a market te pawh buaipui turin buatsaih chho ila chuan a tha khawpin ka ring a.
Hmanni phei chu hmunphiah an hralh theihloh thu min rawn thlen a, a pawi ka ti
khawp mai a. Kumin pawh hmunphiahah te pawh an buai a. Khatiang deuh khan
heng marketing bawr ah pawh hian anni kaltlang hian chak takin hma a lak theih ang

tih ka beisei a.

An sawi thin a, la hi a chingtuten a a man an tel man ber a ni e an ti thin a. A
chhan leh vang an han zirchian chuan society tha tak hnuaiah an lo inthlunzawm
vang a ni tih te kha sawi a ni thin a ni. Chuvangchuan anni hi an pawimawh em em

a, kan ram tan pawh tihchak zel a thain ka hria tih kha ka han sawi duh a ni.

Demand no.35, Fisheries chungchang hi sawi ka duh a. Sangha hi ka hma
ami te sawi ang khan a tui a, kan duh tlangpui vek a. Mizo society-ah pawh
tunhmain kan pi leh puten sangha tlangvuak te chu an rilrua awm ber a nih thin lai te
pawh kha a awm a. Tunah erawh chuan a ki a dang chho a. Engpawhnise sangha
khawi ah pawh kan tui khawp mai Mizo mipuite hi. Amaherawhchu kan ram tlang
leh mual ten a zir lo a, zirlo chung chungin kan bei a. Engpawhnise heng te pawh hi

a hmunhma a zir a kan thlan thiam deuh te pawh a thain ka ring.

Tin, NGO lam ten lui tui venhim lampang sangha chungchangah hma an la
nasa a. Ka bial Chhiahtlang-ah te pawh khian YMA Branch pakhat khian Tuikum te

an veng a. Khitiang khian Khumtung lamin Tuirini te, Chhuanthar Baktawng lam te

pawhin Tuirial te an ti a. Khatiang khan theihpatawp an chhuah chho a, a ziaawm
hlein ka hria a. Hei hi NGO leh khawtlang te an tanrual thiam a, tur hrai te leh
khatiang thil hrang hrang kha kan ven chhoh kha a thain ka hria a. Tun aia tangkai

zawka NGO lam kan chhawr thiam te pawh a thain ka hria tih ka han sawi duh a.

Demand no.41-a Sericulture chungchang hi, kan naupan laiin Baktawng-ah
kan awm thin a. Kan khuaa farm awm ve chhun a nia, kan hre lar khawp mai a.
Nauphak hmun nen an bei nasa a. Vawiinah erawh chuan alo rem tawh a, an kit vek
tawh a, a hmun hma te pawh separtment kutah a awm ta lova. Engpawhnise tunhma
kha chuan an lo bei nasa thin a. Kan nung khaw chhuak zo lo niin ka hria a.
Amaherawhchu khawvel lum zelin Mizoram tan hun tha tak a rawn her chhuah pui

a, hmabak eng tak a awmin ka hria a.

Amaherawhchu pangang khawi hi buai hi a nasa thin a. Mizo society nen
hian a inmil lo deuh em aw te ka ti thin a. Hei hi a her rem dan tur kan ngaihtuah
thain ka hria a, khawtlangah chhiat that alo tam a. Pangang te phei chu rannung
dawrawm tak an lo ni a, enkawl ngun a ngai em em mai a, chuvang chuan a buai lai
hian buai a na a ni. Engpawhnise hunin min la rawn hrilh hre turah ngai ta ila.

Khalam pang kha chu duhtawk ta mai ila.

A dawt leha ka sawi duh chu GAD a ni a. GAD hi a pawimawh em em mai
a, allocation of business-ah pawh hian heta kan dah loh zawng hi chu GAD-in a
chang ang tih kha a ni deuh mai a. Chuvangin mahni ngaih pawimawh zawng zawng
kan House Leader zahawm tak chan te a lo ni bawk a, a sawi theih vek turah ka ngai
a. Ka ngaihpawimawh (pakhat ti mai ila) chu kan hre tawh thovin ka ring a,
entirnan, rules te, act te kan ti a, department hrang hrang hian kan hna chanpual hi

kan in tibuai lek lek niin a lang a.

Entirnan : Agriculture Department te, Commerce & Industries Department
leh Sericulture Department te hian agriculture marketting leh sericulture marketting
chungchangah te hian an hna chanpual chin an siamfel that a thain ka hria.
Agriculture Department, Horticulture Department, Irrigation & Water Resources
Department te pawhin plant protection, manures, fertilizers leh organic farming leh
tuihna siam chungchangah te pawh thil hnawk tam tak a awm a, hengte hi kan

chinfel ran a thain ka hria.



1098

Tin, Fisheries Department chungchang bikah pawh, Forest Department te
nena an inkar thu ah lui tui, hmanni ah Fisheries Act kan pass a, khangah te khan
water bodies zawng zawng kha chu Forest Department chan deuh vek kha a lo ni a.
Kan han pass zo kha enge kan an ang aw tih ngaihtuahnate pawh a awm a ni.
Hengah hian chanvo inchuh theih a nih avangin GAD lam te pawh hian tifel zung

zung sela, khatiang kha engemawzat a awmin ka ring a ni.

A dap chhuah ral ah phei chuan khang kha ka sawi theih ni ta se.
Engpawhnise ka han sawina ki zawk chu Pu Deputy Speaker, hnathawh tur kan
bithliah fel lohva kan siamrem loh chuan department leh department inkarah
inhruipawhna te thlengin kan in ti fuh lo mai ang tih a hlauhawm em em a ni tih ka
sawi duh a, helam ah hian tan la ila. Heng anmahni allocation of business
chungchangah hian chak leh zuala ke kan pen a tha awm mang e tih kha rilru ah a

awm a.

Tin, ka sawi duh chu sorkar leh mipui inkar hi ka vei ve em em mai a.
Vawiinah hian keini sorkar mi leh sa te pawh hian mipui vanga awm kan ni tih hi
kan hriat a thain ka hria a, heti zawng hian ke kan pen tam leh kan inzir te pawh hi a
thain ka hria. Chutiang chiah chuan mipui te pawh hian sorkar hi an ta a ni tih kan
hrilh hriat a ngaiin ka hria a. Kan hnathawh tam tak hi a hlawhtlin theih lohna pawh
mipuite pawh hian sorkar hi kan ta anga en lovin kan va dah hrang lutuk ni a a lan
vang leh keimahni min hualhimtu, min vengtu leh kan nu leh pa tak tak a ni tih lai
kan hriat chian loh vang niin a lang a. Helai hi kan inhrilh hriat hi a thain ka hria.
Chumi a nih loh chuan mipui leh sorkar inkar a zauh lutuk hi a hlauhawm in ka hria
a ni. Sorkar tha kan siam hi a ngaiin ka hria a, a nihna takah chuan mipui lam atang
hian sorkar hi sorkar mi leh sa te tan em ni tih mai awl khawpin thil te pawh hi a

kalin ka hria a ni.

Sawi leh thin ila, ka rilruah Health Care chungchang te pawh hi (vawi thum
ka sawina niin ka hria a) entirnan, 2015-2016 chhung ringawt pawh hianin cheng
vaibelchhe 94 chuang daih sorkar mi leh sa ten kan lo bill ta a. Chutih laiin Health
Care atan pawisa pakhatmah va thawh emaw, va pek emaw kan nei ve chuang si
lova, chutih laiin mipui hnenah ¥500/Z750/R1000 kan chawi tir a, chutihlaiin mipui
ten kum 2016-17 chhunga an bill zawng zawng hi vaibelchhe 16 vel chauh ani. A
inthlauh dan hi turu tak a ni, 94 leh 16 kha chu! Chuvangin sorkar mi leh sa te pawh

hian hetiang hian Health Care-ah nasa taka MR kan bill laiin cheng khat pawh kan
pe lo lai te hi a zahthlak a, chuvangin kan pek ve dan tur te pawh hi kan siam a ngai
a. Chu chuan mipui leh sorkar mite inkar kha a ti zim thei ang tih hi ka ring a. Pu
Deputy Speaker, ka sawi thin ang khan kan hlawh atangte pawh hian thlatin a 31 te
chu dah ve ngam ila, kei ngei pawhin vawiinah hian dahna tur a awm chuan ka dah
phal nghal tih ka sawi duh a. A chhan chu khami kan va tih ve te te khan tuna kan
budget atanga kan hlawha kan hman zawng zawng atang hian dah ta ila, vaibelchhe
400 vel a daih dawn a. Tichuan tuna kan hman zawng zawng hi kan han belhkhawm
chuan vaibelchhe 130 vel chauh a ni a. Vaibelchhe 400 vel kan khawl theih te phei
chuan nuamsain Mizoram mipui kan inenkawl thei ang tih hi ka ring a. Heng thilah
te pawh hian mipui leh sorkar inkar kan tih zim hi a van tha em tih hi ka rilruah a lo

lang a.

A dawt leha ka sawi duh chu population chungchang hi han sawi daih kan
duh a. Kan sawi thin a, mihring hi lehlamah chuan tuna kan awmdanah hi chuan ram
leiba emaw kan inti deuh ber niin ka hria a. Birth control kha kan ti nasa lutuk a.
Amaherawhchu ram economy thang tak tak tur chuan eiraltu an tam phawt loh
chuan economic-ah hian thanna a awm thei lo a ni. Pawisa te hi khawl vek ila,
tuman hmanglo ila tihngaihna a awm lo reng reng, hman tura siam a ni! Khatiang
khan eiraltu a awm phawt loh chuan industry pawh a nung khawchhuak theilo.
Chuvangin vawiina kan population, Pu Dy Speaker, i phalna in ka han sawi anga,
1948 kum khan 48.5 % in a hma aiin kan pung a, tichuan 1991-ah hian 39.70 %-in
kan pung leh a, zaa sawm vel bawrin kan punna a tlahniam a, tichuan 2001
chhiarpuiah hian 28% velah kan punna hi a tla thla leh a. 2011 chhiarpuiah
chuan 23% velah kan tla thla a, 2001 leh 2011 inkarah hian thil tam tak a
thleng a, Kohhran leh YMA te an lo thangharh a. Birth control kan tih char
char chuan mipui te hi kan tlem dawn a ni tih ngaihtuahna Kohhran leh
YMA ah te a lo chhuak a, chu chuan a rawn su hawng niin ka hria a.
Engpawhnise hetianga kan kal zel chuan kan population a manganthlak
khawpa tlem kan ni mai dawnin ka hria a. Chuvang chuan kan ngaihtuahna
pawh hi kan tih zauh a ngai a. Family planning kan inhrilhfiah dan te pawh
hi kan thlak chhoh a ngai awm mang e tih kha ka rilru ah a awm a.
Tunlaiah te phei chuan thi kan tam khawp thin mai a, a bikin mipa te kan

hek hle tih te pawh kan ngaithla thin a ni. Engpawhnise helai hi kan rilruah

kan punna hian hniam lam a pan zel a ni tih kha kan hriat a, heti zawnga
kan ngaihtuahna tih zauh hi a tha e tih kha tawi te in ka rawn sawi duh a
ni. Demand no. 36-na Environment, Forests & Climate Change Department hi
tlem han sawi ka duh a. Ramngaw humhalh chungchang hi a pawimawhin ka
hria a, mahse ka hma amite sawi ang khan ramngaw pawh a chereu chak
khawp mai a. Amaherawhchu mihring kan nih phung ah mihring kan pung
chho zel a, ei kan duh a, a tih loh theih bik si loh a. Kawng kan lai a,
mihring khawsak nawm nan. Chu chuan ramngaw kha ava tih chereu ve loh
theih loh a; engpawhnise heng thil te pawh hi chak lehzuala kan kalpui chhoh
zel a thain ka hria. Tin, sapel, ramvah kan ching lutuk te hi a manganthlakin
ka hria. Hmannia kan House Leader zahawm takin a sawi ang khan silai te
pawh khawm hial hi keipawhin tha hian ka hre thin a, kan khawm theih
chuan ka support khawp mai tih ka sawi duh a ni. A chhan chu inkap palh
kan tam lutuk! MLA zahawm tak tak te hi kan bial ah kumin chhung hian
mi eng zat nge intipalh, nikum ah eng zat nge intipalh tih hi in zawt ta ila
chu sawi tur kan hre teuh ang. Chuvang chuan inkahpalh a tam si, lehlamah
thil buaithlak tak a ni. Silai nei apiangin kan pu chhuak a, mi leh sa kan
inchian leh si lo, hetiang intihpalhna te pawh hi a pawi em em a ni.
Anmahni chhungkaw tan a pawi mai piah lamah nungcha kan va that ringawt
kha a diklo a ni. Tam tak chuan ramvah hi nuam kan ti a, mahse hei hi a
dik ber lo a ni tih ka sawi duh a. Hemi chungchangah hian ka sawi duh
chu DISHA meeting District level-ah kan nei thin a, hetah hian CSS
Environment & Forest lam ami hi a rawn lang ve ngai miah lova, entirnan,
central scheme tam tak he department hian an khawih ve thinin ka hre si a,
hei hi a tih belh dan a awm em aw ka ti a. A bik takin hei hi hon’ble
MLA te pawhin kan hre lo ang rengin ka ring. Amaherawhchu DISHA
meeting-ah te pharh a, agenda-ah te an tel chuan loh theih lohin kan lo zir
ve thin a ni. Chutiang ah chuan hei hi a tel ve dan te a nih theih chuan

ngaihtuahna zau zawk nen awm thei se a tha ang tih ka ring a.

A tawp ber atan tak tak Pu Deputy Speaker, Legislative Assembly
chungchangah hian Committee peng hrang hrangte kan awm a. Tin, kan
Assembly Secretariat te pawh an fel khawpin ka hria. Tin, Assembly

Committee recommendation chungchang hi kan ngai thutak tak tak em aw tih

ka ngaihtuah a, a nihna takah chuan Committee ten thil an va zir a, thil an
va hmuchhuak a, heng an hmuhchhuaha an recommend te hi chu chak taka
sorkar hian a umzui a thain ka hria a, sorkar chakna pawh a ni. Minister
zahawm tak tak te pawh hian heng lamte pawh hi (an rilru an pe lo ve ka
tihna nilovin). Tun ai hian an ngaihtuahna lo seng lehzual ta se. Anmahni
Department chhunga thil thleng tam tak an enkawl laiah te pawh khan an
hriat hman loh hriat belh tur te pawh tam tak a awm ka ring a. Chuvangin
Assembly Committee tangkai tak tak ten recommend an rawn pek thin ah
hian uluk lehzual leh chak lehzual zawka hma kan lak a thain ka hria.
Hmanni kan Committe phei chu ‘Assembly Committee chu keipui ha nei lo
ang deuh alawm’ tih thawm te kha sawichhuahin a awm a, chuvangin ha
hriam tak a nei a ni tih kan hriat a thain ka hria a. Thil diklo titu na na
na chu kan hrem ngama kan tih ngam kha a ngai a, an thuchhuak hi kan

bawhzui a thain ka hria a. Sawi tur tam tak karah chu chu ka sawi ni mai

teh se.
DEPUTY SPEAKER : Tunge sawi leh ang le? Pu Lalruatkima.
Pu LALRUATKIMA : Pu Deputy Speaker, ka lawm e. Vawiinah

hian Minister zahawm tak pahnih Pi Vanlalawmpuii Chawngthu demand 3 leh
kan House Leader Pu Lal Thanhawla demand kan sawiho dawn a ni a.
Demand kan sawiho hnuhnung ber tun term ah chuan a nih tur thu te pawh
kan ngaithla tawh a. Han sawi zar zar ila, zanin lamah Kohhranin programme
kan neih avangin kan hmanhmawh tlang deuh niin ka hria a. Amaherawhchu
bawhchhiat loh hram hram a tul tho chuan ka hria a, bang hman tho siin

zan inkhawm hman tur si chuan inbuatsaih tlang ila a thain ka hria.

A bik takin Pi Vanlalawmpuii Chawngthu demand 3, demand no. 35-na
Fisheries Department leh Co-operation Department demand no. 37-na leh
demand no. 41-na Sericulture Department te hi sawi khawm remchang deuh
mai a lo ni a. Hetianga Department han inchantir hi a inkaihhnawih vek
avang hian a lawmawm hlein ka hria ani. A bik takin kan hriat angin Co-
operation hi Society movement hi thawhhona, inpumkhatna leh a huhoa
tanruala indawmkan tawnna a nih avangin a pawimawh khawp mai a. Helai

hi Mizo te hian kan hmang thiam tawk lo em aw ka ti a, Kohhran-ah te

kan hran lutuk vang leh party politics kan lak nat lutuk avang hian duh ang
hi chuan Co-operation society, Co-operation movement hi a hlawhtlin tur
angin a hlawhtling tawk lo fo thin a. Amaherawhchu state level-a kan
society erawh chu a hlawhtling em em a, kan hmu tlang vek a, chungah
chuan than lehna tur tam tak ala awm ang a, kan thang chho zel ang. A
bik takin Zo-fishfed te, MASCOS te pawhin thanna tur tam tak an la nei a
ni. Chung ah te leh hengho kan va dawmkan tur APEX Bank ang chi ah te
pawh hian kan sorkarin hma a lakna chi hrang hrang Health Care Scheme-ah
te pawh khan, a pung kha a tam zawk a nih lai khan kan state-in Bank kan
neih ve kha kan duhsak tawk lo deuh ni khan a lang a. Hei hi chu a changtu
Minister zahawm tak te leh Health Department leh Finance enkawltute khan

la sawiho a tha in ka ring a, chungte chu ka han sawilang duh a.

Demand no. 35-na Fisheries Department kha a pawimawh khawp mai
a, Vety Minister a awm lova, sa a pawimawh thu kan sawi a. Vawk
kawchhungah kha chuan ramhuai Nuaia kha a lut a, mahse sangha erawh kha
chu tihpun a ni ve thung a ni. Lal Isua ngei pawh khan sangha that zia kha
a hria a niang a tipung a nih kha! Chuvangin a inthlau khawp mai a, Vety
leh Fisheries kha Sangha hi hriselna atan a that thu te kan chiang em em a, chumiah
chuan blue revolution te, NLUP te, FFDA, RKVY khatiang hmalakna chi hrang
hrang kha kan nei a. Amaherawhchu kan potential area lam kha kan vulh tawk lo em
aw ka ti a. Hemi kawngah hi chuan tan lak lehzual a tul a. Sangha ei hi hriselna a ni,
hmelthatna a ni tiin Aizawl North II bialtu khan a sawi tawh a, amah pawh hian a ei
nasa a ni ang, a ngeih tha khawp mai a. Chutiang karah chuan heng kan sangha te hi
a market engtiklai mahin kan buai lo ni hian ka hria a. Chuvangin hemi kawngah
hian mipuite pawhin hma kan lakna kawngah leh kan intodelhna tur hian sorkar-in

hma kan lakna kawngah hian tan kan lak lehzual hi a tul a.

A bik takin ka han sawi duh chu a hlawmin kan Minister zahawm tak
demand-ah hian ka sawi tawh ang khan NEDP atangin pakhatmah kan dahlo ti ila
kan sawi sual lo ang. Vaibelchhe sangkhat kan neih atang khan kan dah tlem lutuk a
ni, development hnathawhna tur tunah hian Pu Deputy Speaker, kan dah lo tluk a ni
a. Chuvangin helaiah hi chuan kan farnu neihchhun hi kan duat viau dawn emaw ka
ti a, Finance Minister lam pawh hian an duat tawklo deuhin ka hria a. BE-ah emaw

RE-ah duhsak dan kha rawn ngaihtuah se a thain ka hria. Heng kan sangha te, kan

sericulture te pawh a innghahna kungpui chu co-operation movement kha a lo nih
lehzel avangin Sericulture pawh vainu ina sari an la kaih chhung hi chuan a market a
awm ka ring, sari kaih ho khu an la pun zel hmel bawk si! Chuvangin pangngang
khawia eizawn hi a hlawk a ni, market pawh a awm, market hrelo sumdawnna ai
chuan khalaiah khan hmalakna tur tha tak leh hmalak tul tak ni pawh khan ka

hria a ni.

Kan House Leader zahawm tak demand hi a indawt te te chuan ka sawi
lovang a. Ka sawi duh chu nizan lama Lunglei-a thil thleng kha a pawi khawp mai a,
sawlaiah kawng chungchangah harsatna kan tawk a, kan hnathawktu JE Pu R.
Rongurliana leh kan MR Chowkidar hot mix plan enkawltu Pu R. Laldinliana te FIR
thehluh a nih avangin police-in an la a. Thana-a an han hruai kha JE Pu R.
Rongurliana hi an lock up zui niin a lang a. Helai hi MJA lama kan hotupa pawh
phone-in ka va zawt tawh a, thil awmdan kha, ‘an thuchhuah kha a dik em?’ ka va ti
a, ‘dik e’ a ti a. Pu R. Laldinliana MR-a thawk hi Police ten kut an thlak chiam niin a
lang a, damdawi inah admit zui a ni a. Hetiang thil thleng hi a pawi ka ti a, he House
zahawm takah pawh hian thil sawi chhuah nuam a ni hauh lo a ni. Khalai kawng
siam dan chungchanga kan ti tha tawklo a nih pawhin khatiang khera in man emaw,
lock up a indah rup emaw (DEPUTY SPEAKER : A Department demand nen a va
in concern lo ve) A concern Chief Minister a ni vek a, Chief Minister khan General
Administration te, khang zawng zawng kha kan Chief Minister zahawm tak enkawl
mek a ni, Pu Deputy Speaker khalai kha. Chuvang chuan Police Thana-a khatianga
kut inthlak rup rup kha tun thlenga a la bo lo a nih si chuan kan sorkar kan inenlet hi
a tul a. A tul angin kan House Leader zahawm tak pawhin min enfiah sakin
hetianga dan lova mi kut thlaktute hrem tur hian he House kaltlang hian ka phut

bawk a ni.

A dawt lehah chuan Political & Cabinet hi a pawimawh khawp mai a. Nikum
October thla-a an meeting kha tunhnaiah khan an han nei leh a, tunhnaiah agenda an
sawi tam hman lova, hemi hi a pawimawh khawp mai a, Cabinet Meeting kaltlang lo
chuan sorkar kalphung a buai vek mai a. Chuvangin hemi hi chak lehzuala thu
ngaihtuah tur pending tam tak la awm te pawh tih zung zung hi a tul hlein ka hria

ani.

Tin, GAD-ah hian ka sawi duh chu Pu Deputy Speaker, Manipur-a Mizoram
House sak ve hi question hour-ah pawh khan ka sawi tawh a, a tul khawp mai. Kan
Mizo hnahthlak te nena kan inpawh tlanna leh an inhumhim ve nan, an thlamuan
nan a ngai a ni. Tunah hian Imphal leh Churachanpur-ah ram kan nei a,
amaherawhchu helaia ram kan neih hi tun dinhmunah chuan kan rula raw neih tlat
mai a, hemi tur hian ngaihtuahna kan House Leader zahawm tak hian min neih

sak se.

Tin, Champhai-ah kan hre vek a, nikum lam thil thleng avang khan kan
NEDP sum hi kan han en a, Lunglei Circuit House cheithatna turin nuai sangkhat a
awm a, amaherawhchu khilai khi cheithata tih that leh theih mai a nih avangin

ruahmanna siam a tha hlein ka hria.

Kan Airport neih ve chhun khu air condition a la ni lo a ni. Khua a lo lum
chho leh ang a, boruak a hrehawm em em a, air condition-a tih ve hi a hun tawh
hlein ka hria a. Civil Aviation lamah hemi kawngah hian tan kan lak lehzual a tul tak

meuh meuhin ka hria a ni.

A dawt lehah chuan hemi in a ken ve tho, member zahawm tak Lunglei East
bialtu khan Aizawl-Delhi Jet Airways direct flight kha a zuk flag off a, a lawmawm
khawp mai a. Chutih lai chuan ka hriatsual loh chuan Aizawl-Kolkata Jet Airways lo
kal thin kha a tawp dawn niawm tak a ni a, khatiang a nih kha chuan Air India
ringawt chuan min cater zo dawnin a lang lo a ni. Chuvangin hemi hi chu
chhunzawm leh dan a awm lawm ni? Chumi tur chuan kan sorkar hian hma a lak a

tul hlein ka hria.

Demand No. 27-na District Council & Minority Affairs-ah hian sawi tur a
tam khawp mai a. Sorkar inrelbawlna atan 90% a kal a, development atan 10% tling
manglo a kal thu kha kan sawi tawh a, a beidawn thlak khawp mai! Hetiang a nih
chuan kan ram siam kan tum te, kan ram tih hmasawn kan tum te ai hian keimahni
kan invulh nasa lutuk lai hi kan ngaihtuah thlen loh chuan harsatna kan tawk zel
dawn a ni tih hi a lang reng mai a. Vawiinah hian kan hriat angin tun thla ni 22 khan
Governor Room ah 6™ Schedule to the Constitution, para 16, clause II ang khan
dah ani a, 16 clause 3-ah kha chuan House-ah hian khami chungchang kha lay tur
a ni. Vawiin thleng hian la lay loh a ni a, an la hmanlo pawh a ni thei a.

Chutiang te chu kan dinhmun a ni a. District Council Affairs ho reng reng saw

61 Schedule hnuaiah autonomous sang tak nei an ni, kan hre vek a ni.
Amaherawhchu heng minority kan induhsakna hmang hian keimahni rilru, kan
moral hi kan tichhe lutuk palh ang tih ka hlau va. Session-ah pawh ka sawi tawh
kha Inquiry Commission 2015 August thla ami neih leh neih loh chungchang kha
Home Department ka han zawt chiang a, hma pawh an lo la a, inquiry pawh neih

ngei anitih kha he House hi ka hrilh hre duh a ni.

Tin, Lawngtlai D.C kan transfer thut mai a, chu chuan a nghawng chhuah
chu a chhe khawp mai! Office pawh chhunzawm hleithei lovin tunah sawn
Lawngtlai mipuite nen harsatna kan la tawk niin ka hria a, a pawi khawp mai!
Heng zawng zawng hi dan leh thupek kenkawh kawngah mawhphurtu a ni a,
mipuite nen theihtawp chhuaha relation tha an neihna tura ruahmanna kan siam

ran hi a tul hlein ka hria.

Demand no.13-na Demand kan han sawi ah hian sorkar hmalakna kan han
sawi tak tak hian All India Civil Services-ah Mizo kan tlin theih loh avangin
tunah chuan Chief Secretary te, kan DGP te chu hnam dang an lo ni ta. He House
zahawm tak pawh hian Mizo nula leh tlangval an tlin zel theihna turin theihtawp
chhuaha hma lak zel kan ti a. Combine Civil Services kan la nasa lutuk leh kan
thalaite helamah hian itawm taka facilities kan vur avang hi a ni thei mai awm
mang e tih chu ka rilru ah a awm deuh va. Chuvang chuan Pu Deputy Speaker,

helai hi kan inenlet tulin ka hria a ni.

Tin, demand no.36-na ah hian kan sawi duh chu, Reserved Forest leh
protected area kan enkawl dan ah hian Inner Line Reserve Forest hi sq.m 570 tiin
keimahni economic survey 2016-17-ah khan a lo lang a ni. Ka hriat sual nge ni
IFR sq.m.509 tih kha ani bawk si a, kan statistic hi nge diklo kan hriat dan hi
a diklo zawk em ni chu aw ka ti a. Kan House Leader hian kan nihna dik tak
leh Inner Reserve khu kan kalpui zel dan tur leh Assam state nen harsatna kan
tawh mek dinhmun tlangpui he House kaltlang hian mipuite leh keimahni member

te pawh hi min hrilh a thain ka hria a ni.

Tin, River and Reserve Forest hi sq.m.1832.5 kan nei a, a zau tha khawp
mai a ni. Amaherawhchu khawi chin nge tih pawh hi kan hre lo a ni. Hemi

chhung ah hian inhmun leh lo mi tam takin an nei a ni. Chuvangin helai

chungchang ah hian de-marcation fel tak department hian a neih thuai a tulin ka

hria a ni.

Tin, Road Side Reserve Forest hi Minister pawhin a sawi tawh ang khan
kan humhalh tha tawklo a ni. Kan humhalh that tawk loh avangin kawngpui
thlengin huan leh ram nei zawng zawngin kan vat vek a, chuvang chuan kha lai
reserved neih ang kha kan enkawl tha tawklo a ni. Plantation te pawh kan nei a,
khawthlang lamah chuan teak a bo nasa khawp mai. Chuvangin kan Chief Minister
hian min enthat sak thei se a tha ka ti khawp mai. Thahnemngaihna tam tak kan
department enkawlah hian kan nei a, mahse Pu Deputy Speaker, kan hmanhmawh
tlang bawk si a. Heng zawng zawng hi ram pum huap leh department lian
khaikhawmtu a ni a. A tawp bera ka sawi duh chu, nichina kan sawi ang khan
allocation of transaction of business-ah khan keimahni department-a tul tawhlo
tam tak GAD-in kan enkawl chhungah khan kan dah a ni. Kha kha siamthat ni se,
siam rem ngai te pawh siam rem ni se, chuti a nih loh chuan department inkarah

harsatna awm thei a ni.

A tawp berah chuan Assembly Secretariat-in Commissioner & Secretary
kan nei thar a. Pu Deputy Speaker TV helam atangin ka hmu phak lova. Term
hmasa session hmasa berah khan TV chu kan han nei a, mahse a hnuah kan
neilo ta vang vang a, vawiinah chuan kan nei leh ta a, lawmthu pawh ka sawi

duh a ni. Kalawme.

Pu LALRINLIANA SAILO: Pu Deputy Speaker, ka lawm e. Nula budget
pharh hmasa ber kan neih theih avangin han fak kha a thain ka hria a ni. Thalai
mai bakah hmeichhia te chawimawina leh pawimawhna hria kan Chief Minister
duhawm tak mai leh lehkha thiam nula Minister a han dah hi ram tan pawh hian a

chhuanawm hlein ka hria.

Demand no.35,37,41 hi ka rawn la kawp ang a, Fisheries Department leh
Sericulture khaikhawmtu chu Cooperation an ni a, Sericulture te pawh hmanni khan
question-ah kan dah tawh a, Society tha deuh maiin an lo dingkhawm hlawm a,
khawchhak lamah te leh hmun dang dangah, Self Help Group te nen. Tiang chuan
tunah hian tan an la chho leh zual dawnin ka hria a, a lawmawm hlein ka hria a ni.
Tin, kan sawi tawh thin a, artui te, sangha te pawh hi phai lam atanga lo lut hi

society a lo ding a, khatianga va collect khawm a, tui mal far te te chu a trip pui pui

te rawn thleng khawm kha a ni a, chu chu kan lo ei thin a ni a. Cooperative
movement hi a pawimawh ka ti a. Tin, kan hria a, history-ah te leh economic forum
journal-ah te, 1840 leh 1850 chhoa Europe khawmualpui tam tlaka, an tlak thlak
duai duai khan W.Olsen-a, mithiam tak khan cooperative movement tha zet mai a
rawn hmuchhuak a. Tiang chuan kuthnathawktute, agriculture-ah bank te nen in tie
up in credit linkage system fel tak a rawn introduce a. Europe khuti taka an len
nachhan chu cooperative society te movement a ni a. Chu chu India ramah pawh kan
hmang a, mahse politic tuichhiain min nuai buai thin a, chu chu a pawi em emna a ni
a. Amaherawhchu, Mizoramah hian hei aia chakin kan Minister hian a ti thei a ni tih

hi ka ring a. Chu chu ka rin thu bakah han ti se ka ti khawp mai tih ka sawi duh a ni.

No.1-ah hian ka kal leh ang a. Assembly hi a lawmawm tak meuh meuhin ka
hria a, an hah em em mai a. Department hrang hrang kan han tlawh ve thin leh kan
han hriat ve chinah pawh hian Assembly Secretariat-a thawktute aia rim hi an awm
bik dawn em ni chu aw ka ti a. Chuvang chuan an thawhrimna hi a chhuanawm ka ti

ani.

Tin, 3-na Council of Ministers leh 13-na Personnel & Administrative
Reforms, GAD-ah kan kal ang a.

Chumi hma chuan Environment hi sawi tur a tam khawp mai a. Nungcha humhalh te
leh kawng hrang hranga an hmalakna hi a ropui a. Chumai ni lovin kan sorkarin a
ngaihna hria a tunlaiah ramri buai leh a neuh neuhah (ti a, zawi te te a in rem dap
dap mai a Assam Forest Reserve tih neuh neuh te a lo awm nge ni ka hre lo a) rem
hre tak maia Kolasib-ah te pawh an han function ta te hi awmze thui tak nei, rilru
thui tak neia kan CM leh a kaihhruaite hmalakna niin ka hria a, a ropui khawpin ka
hria. Tin, Council of Ministers te leh 13-na Personnel & Administrative Reforms leh
GAD ka han sawi teh ang, ka sawi kawp ang a. Chumi hma chuan Helicopter
service hi a tir khan kan insawisel sak a. Amaherawhchu a lo tangkai em em mai a,
Pu Deputy Speaker, kei ngei pawh hian Pathian khawngaihna leh mite tawngtaina
avang leh helicopter service avangin ka fapa hi ka chan loh phahin ka hria a, ka

lawm tak meuh meuh a ni tih hi ka sawi duh a.

Vawiina helai kan thutnaa budget hnuhnung ber, he term-a budget session
hnuhnung bera ka lawmna em em ka rawn sawi duh chu GAD atang hian tan ta ila.

GAD-in mihringte zirchiang tak maia officer te leh thawktute transfer leh posting

vel avang hian a nih ka ring a, he sorkar hi sorkar tha a lo ni ta tlat mai a ni. Chumi
chianna, evident chiang em em chu opposition party te pawh hian thanhnemngai
takin he ram tan hian hna an thawk a, an taima khawp mai. Chutihruala kan Minister
te hei hi an thil tihsual a ni, an corrupt a ni ang tih tur awm reng reng loa budget
vawi 5 kan han hmang thei hi ropui ka va ti tak em! A ropui ka ti tak meuh meuh a
ni. Hei hian sorkar tha a entir a. A bul berah chuan GAD-in officer te hmun dik taka
an han posting chat chat ang chi te hian an awmna hmun theuhah an tangkaiin an
tang a, efficient takin hna an thawk a ni tih a chiang em em mai a. Kan Minister te hi
ka fak thlawt a ni. CM leh kan Minister te an corrupt a ni tihna document a awm ta
reng reng lo a. kKan hriat ang in house te chu power-ah pawh challenge theih loh a
ni a. Helai hi duh duh huai taka sawina ngam a ni a. Chutiang awm loa kan tlingtla

hi a lawmawm ka ti a ni.

MLA fang tan chuan kan pute hian kan tisual palh ang a, House-ah min chilh
hrep mai ang tih hlau hian kan lo thaw ve dep dep thin a. Chutiang awm loa kan
tlingtla hi a lawmawm ka ti a, a ropui ka ti tak meuh meuh a ni. Tin, thil dang dang
sawi vek chi lem loh te pawh hi a awm ka ring a. Entirnan rang tak taka officer han
sawn, (ringtu angin han sawi ta ila) khawi maw lai officer lian emaw han in sawn
deuh rup rup te pawh hi ngun taka thlir a, kan hnam kal zel tura him tur niin ka ngai
a, ka ring bawk a. Chu chu a lawmawmna niin ka hria a. Chumai ni lovin a thlamuan

thlak tak meuhin ka hria a ni.

Chuvangin he sorkar budget, tun term a kan sawi hnuhnun ber thlenga House
hlimawm tak Pu Deputy Speaker, kan Speaker leh nangman i kaihhruainaah hian
lawmawm ka ti a. Helam hi kan han vui lek lek thin a, opposition lam hi hun in pe
tam bik lutuk deuh in kan hria a. Question pakhat ngau ngaua 11 te in dintir a ni a,
kan lo chhinchhiah ve ania. Chutianga a lai a ro in rel te hi a lawmawm tak meuh

meuhin ka hria.

A tawp nan Personal Administrative Reforms-ah hian Central Service hi kan
tlem sawt tih hi a lang reng a ni. A dikna lai a awm ang a, chhan leh vang hrang
hrang chi tam tak a awm ang. Amaherawhchu tunah hian sorkar hian incentive hi
lian takin pe se a thain ka hria a, ka rawt ve duh a ni. UPSC-a inziak tling te hi chu
thalaite ah incentive tam tham tak hi pe deuh nawlh mai ila, engemaw hi chu a rawn

motivate chho lehin ka ring, chuvangin hei hi kan rawt a ni. Tuna kan budget

session-ah hian Pu Deputy Speaker, a vaiin ka rawn tham khawm a nih chu. In
kaihruaina hnuaiah, kan House Leader zahawm tak kaihruaina hnuaiah hlim taka
kan han tlingtla hi a lawmawm ka ti a, opposition te pawh an fakawm ka ti em em a.
Zep thu a awm lo a, mimal takin sawi ta ila, kan opposition group leader te nen
pawh in thenawm kan ni a, in thenawm hma atang pawha college lama lo inzui
tawh, kan zui te an ni a, a gentleman ka ti a, a lawmawm tak meuh meuhin ka hria.
Tin, ka lawm em em na chu kan CM hi mi gentleman a ni a, mimal tak pawh hian a
zahawm a ni, a ti thin a ni, ka hnenah pawh hian tuna he House-a kan thutkhawm
hnu pawh hian. Chutiang taka ram tana thahnemngai tak, a tul loa au pawr lemloa
kan tlingtla te hi ropui ka ti a. He House zahawm tak inkaihruaina hi vawnghim zel

turin duhsakna nen kan demand te hi ka rawn support a ni e. Ka lawm e.
DEPUTY SPEAKER : A lawmawm e, Pu R.L Pianmawia.

Pu R.LL PIANMAWIA : Pu Deputy Speaker, a hmasain lungaihna ka tawmpui Pu
Thanliana’n sacrament chan zan ti a a sawi avanga ngaihtuahna thuhmuna a kal mek
laiin, Manipur-ah erawh chuan naktuk Good Friday tur hi sorkar office zawng
zawng kala, bank zawng zawng te pawh kal tura order vawiinah tihchhuah a ni a,

keini erawh chu kan la vannei hle a, tawngtai pui an ngai a ni tih ka sawi duh a.

Demand kan sawi turah hian sawilo theiloa inngaihna ka nei a, lungaihna ka
tawhpui nula Pi Vanlalawmpuii Chawngthu Department enkawlah hian tarlan duh

zawk ka nei a.

Fisheries Department hian min duhsak thin khawp mai a, amaherawhchu tun
aia nasaa min la duhsak na tura ka ngen duh a awm a, chu chu sangha chi hi tun aia
tam deuhin sem dan awm sela, rial noa suaha insem hi chuan sangha dil neitute tan
thil ropui tak tak tih a harsa dawn khawp mai a, no nga te tal khan a theih lawm ni
tih min lo hriatsak se ka duh a. Tin, lui tui humhalhna hi Fisheries Department khan
dan kan nei tawh a, hei hi duh angin ram mipui ah hriattirna leh zirtirna kan la pe tha
lo niin ka hria a, hei hi department ang pawhin Fisheries Department pawhin YMA
Branch tinah emaw a bu kha tlawmngaiin pe thei vek sela, tun ai hian luipui

humhalhna kawngah hian kan tangkaipui ka ring.

Tin, Co-operation Department hi a tangkai em em a, kei pawh kan khuaah

service society-ah Manager-in kum engemaw zat ka awm a, kan lo buaipui tawh thin

a, mipuite tana a tangkai dan hi a hretu pawl tak niin ka inring a. Rate duh duha
tihsan tur an dang ringawt pawh hi mipuiah sum tam tak min pe a ni tih vawiinah

kan hriat thar atan ka sawi duh a.

Tin, lui sangha te humhalhna kawngah Central YMA te hmalaknain nasa tak
sorkar tanpuiin hnathawhna hmel hmuh tur, hriat tur kan nei thin a, hei hi a
lawmawm a. Hemi chungchangah hian a thawk tha te tana lawmman hi awmze nei

deuh hleka tih dan tun bak hi ala awm thei em aw tih kha ka sawi duh bawk a.

Tin, kan House Leader demand Legislative Assembly-ah hian session hmasa
lama CCTYV Legislators Home tan a tul dan ka sawi kha tihhlawhtlinin a awm chho
ta zel hi a lawmawm ka ti a, lawmthu ka sawi a. Demand no. sawi kher tawh lo in
Sakawrdai-a SDO Civil office chhe em em mai tun hmaa AO hman thin kha tunah
chuan a sak tharna tur min tihsak avangin lawmawm ka ti a, lawmthu ka rawn sawi
a. Tin, kan ram HPC nena buaina chungchang min chin fel sak a, reilote ah
inremna sign mai tur a ni tawh a. Chumi ah chuan Chhinlung Development
Council ni tawh lovin, Chhinlung Hills Council a ni tawh dawn a. Hetah hian
GAD hnuaia an pawisa bang te pek mai mai ni tawh lova budget hran nei

tura ruahmanna min tihsak avang hian lawmthu ka sawi a.

Environment, Forests & Climate Change hian hming a ngah tawh khawp
mai a, hming pathum inkawp a nei tawh a. Hei hi a pawimawh em em mai
a, India ramah hian kan ram sik leh sa tluklo hi tam tak an awm tawh a. Kan
humhalh that loh erawh chuan reilote ah a rethei ber tur kan ni tih kan hriat

a thain ka hria.

Chuvang chuan, Sanctuary kan neih te pawh humhalh sauh sauh ila.
Tuna Rawnal mau tam kan tih te pawh hi, achi hi nasa zawkin la khawm ila,
YMA branch tin hnenah hian kung chuti zat chu lo ti nung teh u tiin ngen ta
ila a that ka ring a. Forests Department ten mau atanga kuang an siam, Central
YMA Office-a an dah thin te kha, keini rethei bial te chu a hmang tangkaitu

kanni a. Khang te kha awm leh thei phei se chuan a lawmawm ngawt ang.

Kan ram sik leh sa siamthatna atana thing leh mau te humhalhna
kawngah hian chak leh zuala hma lak zel hi thain ka hria. Central sorkar tharin

namenlovin, ruahmanna kal thin te a tihtawp sak teuh mai a. Chuvang chuan kan

Department-in bial hrang hranga hma an lak tawhna an chhunzawm theih tak

loh hi NEDP sum atanga ngaihtuah sak leh hi ka ngen sak duh a.

Tin, nungcha humhalh tih te, ram kang ven tih chungchang ah te
lawmthu ka sawi duh a. Kan hotute’'n DFO tha tak min pe a, YMA Ieh
khawtlang te nen a thawhhona thatak mai kan nei a, Entawntlak takin tun
dinhmunah hian kan ding a ni. Tuisual Group YMA te leh Chalfilh Group
YMA adviser ka nihna ang leh bialtu MLA ka nihna ang pawhin Forests

Department te chungah lawmthu ka sawi tak meuh meuh ani e.

Minister pahnihte demand hi lawm takin ka thlawp ani. Ka lawme.

DEPUTY SPEAKER : Tunge sawi leh ang le. Pu P.C. Zoram
Sangliana.
Pu P.C. ZORAM SANGLIANA : Pu Deputy Speaker, ka aw a chak lo

deuh hlek a. Kan nula demand rawn pharh Fisheries, Co-operation-ah bik hian
tlem ka sawi duh a. Fisheries-in tun kumah pawisa tlemte an nei chunga an
inruahmanna te hi chhuanawm kati em em a. Anni hi an innghahna ve chu
RKVY leh NLUP, NEDP atang hian a ni mai a. An sawi dan taka Blue
Revolution-a innghat mai an nih avangin NEDP atang hian an mamawh chu

pek belh zel ni sela, mitinin kan neih sa tia sawi theih si tichhuaktu an ni a.

Chumi rualin kan tuikhuah Serlui ‘B’ an hman tangkai zia te, tuna an
project-in Tuirial an ruahman dan han hmuh te hian, Zoram hi sangha ringawt
pawhin heng tuikhuah pali te atang hian, min intodelh tir thei dawn a ni awm
mang e aw tih khawpa an inruahmanna te hi ropui ka ti a. Sawi tur tam tak

awm kar ah chulai te mai chu ka duhtawk ang a.

Co-operation Department bik ah hian kan hotuten 1990-a khawchhak
lama MLA engemawzat min zin tir khan, Co-operative Society hmang tangkaitu
chu kan unaute hi an ni tih kan han hmu a. Price man hi sorkar-in a control
a, adang zawng hi Society te tih vek maihi a lonia. Society-in a man an san
leh khatiang pawh khan Co-operative Society hman tangkaina, economic atana

save an neih nasat zia te hi kan hre lo thinin ka hria a.

Kan District chhunga Kawnpui Society pakhat atang ringawt pawh
khuan, nikum chhunga rough-a han chhutsak khan (mahni bial lo zawk kan sawi
ve ang a) cheng nuai sawm leh singnga zet mai Society pakhat hian mipuite
sum kum khat atan an save sak a ni. Chutiang khawp chuan hei hi a tangkai a,
hman chhunzawm ni sela. Tin, an hman thiam em em, PACCS (mini bank ti te
pawghin an sawi thin) (Co-operative ah hian Primary Agriculture Credit Co-
operative Society) hi kan tangkaipui em em a. Hei hi uar zawka hmang turin
inzirtir a thain ka hria. State level Co-operative hrang hrang MIZOFED, APEX
BANK leh a dang dang te pawh tita ila, lo neitute thlai tharchhuah kan lo
humhalh sakna atanga kan pek let, chung ang deuh te pawh chu. Farmer te hnena
man man zawka an tih theihna tura hma an lakna chi hrang hrang te hian min ti
lawm a. Heng Society hrang hrang te hian sorkar hna nghet ah an dah ngailo
thin naa, mi2500 atanga 3000 vel hi nitin an eitur an pe niin ka hre ve a, ka
chhut dan mai maiin. Heng te hi min ti lawm em emtu an nih avangin han sawi
tel ve lawk ka duh a ni. Ka bial angah te khuan Society bikah kan han tangkaipui
dan chu, nichina kan sawi ang khan price hi an control tlat mai a, Society bul velah
kha chuan an thil zawrh inang rau rau ah khan Society khan a tih tlawm vek, a tih
hniam sak vek avang khan mipuiten malsawmna an lo dawn phah a. Hengte hi sawi

loh thei loh a niin ka hria a, ka rawn sawi tel duh bawk a ni.

Tin, kan hotupa, kan Chief Minister zahawm tak demand-ah hian, Demand
36-na Enivornment, Forests & Climate Change Department-ah hian, a bik takin a
bial ang pawha he malsawmna hi dawngtu kan ni Darlawn leh Kolasib leh Mamit
leh Kawrthah division 4 lai mai enkawl a min khaikhawm turin Northern Circle min
han hun sak a? Official-a hawn awmlo mahse tha takin a function a. Tun hmaa
thingzai permit emaw, hmunphiah permit ... farmer te tan a permit ngai Aizawl-a an
rawn kalpui thin kha, tunah chuan Kolasib ah awlsam takin an la thei ta, heng te hi
kan lawm em em a. Official-in min han hawn sak thei phei se chu tih pawh hi ka
ngenna a ni a. Heng te pawh kan ram thing leh mau kaltlanga a tulnaa sum leh pai an
han lak chinah te leh misual an han hremna thinah te pawh hian an chhuanawm ka

ti a.

Demand 15-na GAD ah hian ka sawi duh chu enkawltu azir hian chhungkua
pawh hi a dingchang thin a. Midangte hmuh atan pawh, thenawm te tan pawh chu

chhungkua chu an tha, an tha lo a ni tih lanchhuahna fo chu enkawltu pa emaw,

chhungkaw pa ber emaw, chhungkaw nu berin a fate a enkawl danah a lang thin a ni.
Kan ramah chumi tichhiang em em mai chu, tun term-ah Pu DeputySpeaker, budget
hun hnuhnungber kan han thleng a, ruling-ah chuan kan sawi tur ...... ka ring. Pawn
lama rinthu leh tlema inpuhna ang thin kha, dik veka kan ngai a nih si chuan helai
chhung hi kan in sawi chhuahna hmun tur ni awm tak a nih laiin ka hmaa thu sawitu
chi zawng zawng, budget kan tan tirh atangin kan hotupa Council of Minister te an
correct ngamlo. India rama Chief Minister hausa 10 zingah a tel, engtinnge chutiang
chu a nih theih tih vel te hi he House-ah hian fiahna zawn tur niawm tak a nih laiin,
chutiang ni lova vawiin thlengin demand tinreng ah tha an tihpui zel hlawm a. Han
sawi hian he sorkar kaihruaitu hi mihring lama kaihruaitu, tawngtai miten, Pathian
miten an tawngtai sak reng rah hi vawiin thleng hian kan hmu niin ka hria a. Chu
chu min ti lawm em em tu a ni a, chu chu GAD-ah hian a leng fai vek niin ka hria a.
GAD a an hnathawh hrang hrang tunhnaia House hrang hrangte leh thil hrang hrang
an tih a malsawmna kan hmu hi MLA leh .... tho bawk hi kan ni thin a. Heng
hmasawnna te hian min ti lawm em em a ni. Chuvangin Vigilance tih chak chhohna
te, Secretariat Administration lo danglam chho te hial pawh hi thil lawmawm tak
niin ka hria. Sawi tur tam tak a awm a. Tun tuma he budget-ah hian Pu Deputy
Speaker, ka lawmna em em chu a hotupa ber budget tlemte a ni ta mai chuh! Heng te
hian a vai khan hruaitu a ni tih a tih lan rualin, duhamna neilo in, kan ram
enkawlnaah hian a naute a rintawk zia te a ti langin ka hria a. Mi dang kan va nekna
lam ni lovin. Ngaihna hria hruaitu in hei hi a tih rah tak meuh meuh niin ka hria a.
Chutih rual erawh chuan kan nula hi NEDP kha an innghahna a ni si a. Hetah hian
keini Zokhaw lam pawhin malsawmna kan lo dawn tur kha nakinah NEDP atang

pawh khan phal taka pek belh tur tiin ka ngen sak duh bawk a ni.

Sawi tur tam tak a awm a, ka inbuatsaihna leh ka thlir ang pawhin ka duh
angin ka sawi hleithei lova, ka aw a chak vak loh avangin. Vawiinah kan nula Pi
Vanlalawmpuii Chawngthu demand leh kan hotupa, kan Chief Minister zahawm tak

Pu Lal Thanhawla demand te hi lawm takin ka rawn support a ni e.
DEPUTY SPEAKER : Tu nge sawi leh ang le? Pu Zawma.

Pu VANLALZAWMA: Pu Deputy Speaker, ka lawm e. Vawiinah Minister
zahawm tak Pi Vanlalawmpuii Chawngthu leh kan Chief Minister zahawm tak Pu

Lal Thanhawla demand sawihona hun tha deuh mai kan nei leh a, a lawmawmin ka

hria a. Kan ngaihthlak tawh ang khan sawi tur tam tak nei pawh kan in sum a, zanin
program te ngaihtuahin a sawite pawhin tawite te in an sawi a, kei pawh thui tak ka

sawi lo ang a.

A hmasaa ka sawi duh chu, sangha lam kan tuipui tlang bawk a, khatah khan
lut ve chat mai ila. An sawi loh deuh nia ka hriat ka ngaih pawimawh ang reng
deuh chu, tuikhuah lam kha kan sawi uar a, chutih mek lai chuan kan sawi hnem vak
loh tunhnaiah thil thar Serlui Hydel Project leh Tuirial Hydel Project hi kan lo nei ta
a. Tui a tling pum mai a khutah khuan. Khumi hman tangkai lehzual dan hi Fisheries
Department hian ngaihtuah a tha khawpin ka hria. Hman deuh khan Serlui khu kan
tlawh a, chutah chuan Caged Culture an tih awlsam dan leh a thatzia te kha hmu ve
thiam hian ka inhre deuh a. Tuirial Hydel Project tuikhuah tling meuh ah te pawh
khuan kha lam kha uar lehzuala hma lak ni ta se. An budget a tam tawk lo a nih te
pawhin kha lam tur khan pe hnem ta deuh ila. Andhra Pradesh atanga an sangha
vura an rawn pack heta zuarlo hian keimahni thar chhuah ngei hian khu tuikhuah
kan hman tangkai chuan kan intodelh thei mai ang tih ngaihtuah dan a awm a. Pu
Deputy Speaker, kha lam hawi khan hma lak ni ta se a theih chuan ka ring a. Uar
lehzuala hma lak ni ta se sangha-ah hi chuan kan intodelh mai dawnin a lang a ni.
Chu chu khalai point-ah kha chuan ka duhtawk mai ang a. Midangin tul dang chu an

sawi tawhin ka hria.

Thil pakhat ka han sawi leh duh chu Cooperation Department-ah hian (tlema
penhleh deuhte pawh kan ti maithei a) hemi Cooperative Society kan tih, Rural
Development ho pawhin an rawn ti a, Self-Help Group te an rawn ti a. Mimalin kan
tih hleihtheih loh, a huhoa kan tiha tha deuha tih theih si lam hawiah hian a
manganthlak ka tih em em chu Mizote hian hetiang lam hi kan hrethiam hleithei lo
lai hi a ni. Thian zahoa sum tih khawma sumdawnna han tih a sum lalut mai thei tur,
kan mamawh khatia han tih chhohna tura kan tangkaipui tlan vek turah hian kan ti
khawm hleithei lova. Lehlam zawnga sawi chuan voluntary organization, sum leh
pai lama kan hlawkna tur ni lemlo ah chuan kan ti tha thei khawp mai a, YMA te,
MHIP te, MUP thleng hian, kohhran pawl chhunga pawl hrang hrang hrang atangte
pawhin tikhan kan ti khawm tha thei khawp mai a, mumal deuh hian kan kal thei a.
Mahse Cooperative Society ang hi kan ti hleithei hlek lo mai hi eng vang nge aw?

Kan inzirtir thiamlo deuh em ni aw ka ti a. Vai ho zingah hian han ti law law ila,

YMA kan tih angte hi an ti hleithei der lo, help a awm lo tlat a, an ti peih lo a ni,

hekna lam hlir niin an ngai a, mahse, keinin kan ti thei phian a.

DEPUTY SPEAKER : Ngawi rawh aw, chair kan han inthlak leh lawk
ang e. (Speaker at the chair)

SPEAKER : Aw sawi zel rawh.

Pu VANLALZAWMA : Pu Speaker, ka lawm e. Ka tehkhin pakhat chu
MNF sorkar laite khan kan hotute khan thian pahnih pathum inkawm ngeih deuh
tura an rinte kha hna intawmtir hi an ching viau a ni. Tun sorkarah hian an ching em,
an tih dan ka hre chiah lo a. Mahse party unit khata khawsa ho, tangrual thapa kan
hriat, inthurual viaua kan hriatte pawh khan hna intawm hi kan ti hleithei hlek lo ni
te hian kan thil ngaihtuah dan hi fuh lo awm hian ka hria, hetiang society-ah hian.
Tu emaw kha kan chantir a, pakhat khan a buaipui a, hlawk vaklo vek hian kan ti
mai thin a. Tun thleng hian kei chu party inhmuhkhawmnaa ka kal pawh hian khang
kha ka la sawi ka la sawi a. Pathum khan hna pakhat entirnan in sak te kha thawk ho
ta ila. Pakhatin a hmunah hnathawk ho a vil ang a, pakhatin bungrua vel a la khawm
ang a, pakhat a tul anga office dawra khatia insiamrem thlep kha ni se, hlawk deuha
thawk mai thei tur hi thawh ho kha kan thiam reng reng lo mai a. Thil danga
thawhho kan thiam tehlul nen hian, helai hi a veiawm angreng hian ka hria a. Chung
chu vawiinah Cooperative Society, Cooperation Department demand sawi hian ka
ngaihmawh em em leh Mizo ten kan zir ngai deuh hi han sawi chhuah ka duh a. Pu
Speaker, khati zawng khan ngaihtuah ila. Pathum hian tangrual thapin thawk ila
hlawk deuha thawh theih mai tur hi kan thiam reng reng lo lai hi engtin nge mawni
dawn ni tih hi kan vaia ngaihtuah atan ka han sawi lang duh a. Khalam chu ka

duhtawk leh mai ang a.

Sericulture hi a tha khawp mai a. Ka sawi tawhin ka hria a, tun hma deuh
pawh khan, hman deuh hlek pawh khan. Pangang hi kan innghahna pawimawh tak
leh Mizo ten kan thiam ve mai nia kan hriat a ni a. Amaherawhchu mulberry tree tak
mai hi a har, a buaithlak phian mai a ni awm mang e aw tihte ka ngaihtuah a.
Vawiinah Pu Speaker, ka sawi duh danah chuan, Forest Department nen hian
kaihkawp dan a awm em aw tih ka ngaihtuahnaah a awm a. Kum tin Forest
Department hian thing tam tak phun tur an sem a, kan phun a, puitling ta manglote

pawh a tam a. Mulberry tree, pangang chaw lam hi min uarpui sela, tichuan pangang

chu automatic-in kan ngah mai ka ring a, tichuan silk a lo pung dawn tihna a ni mai
a. Forest Department leh Sericulture hi inzawm dan awm sela, pangang khawi chu a

pung ngei ngei ang tih hi Pu Speaker, ka ring a.

Tin, GAD-ah hian ka sawi duh chu Pu Speaker, Mizoram House kan sawi a,
kha kan hre vek a. Engemaw zawnga sawi chuan Mizoram House kan ti a, khu laiah
sorkar-in hotel kan zu run hi a nih mai dan a awm a. A hmingah Mizoram House kan
ti a ni mai a. Hetah hian an hna pui ber chu mikhual room-te lo buaipui a, ei leh inte
lo buaipui a ni. Hotel management chiah chiah kha a ni a. Heng lama thawk tur hi
engatinge maw Hotel Management lam zir chhuak kan ngah tawh tehlul nen hian
hetiang hi kan la rawih reng reng loh aw tih hi ka ngaihtuah a. Khalam zawng khan

ngaihtuahna hmang ta ila.

Dik tak chuan Mizoram House staff-te an fel lo e, an tha lo e tihna lam ni
loin an zir loh lamah khuan kan chhawr vak vak a, an titha vaklo a nih pawhin dem
viau theih an ni lo. Helam theihtawpa zir, Hotel Management zir, room rem dan te,
ei siam dante thlenga zir thiamte hi House pakhatah hian pakhat zel te hi awm tel tal
se chuan tun ai khuan kan changkang lehzual ang tih hi ka ngaihtuah a. Chutiang
zawng chuan ngaihtuahna hmang ta ila Pu Speaker, a that hi ka han ring leh a. Tawi

te chiahin ka sawi ang ka tih kha.

A dawt lehah chuan District Council & Minority Affairs tih chungchangah
hian han sawi lawk ka duh chu nimin piah lawkah pawh an sum, an budget atanga
hlawha an pawisa hman dan zawng zawngte kan en khan duhthu kha a sam lo va, an
hmang tam lutuk deuhin a lang a. Kan Chief Minister zahawm tak, District Council
Affairs changtu Minister ber pawh kha a beidawng deuh te hian ka hria a. A
beidawn loh hi a va tha em aw tih hi ka ngaihtuahnaah a awm a. Dik tak chuan Dan
puia a awm danah khan Sixth Schedule hnuaiah an awm a. Autonomy chu an nei
ngei mai, mahse a tak takah chuan Mizoram sorkar District Council Affairs hnuaia
awm an ni a. Tun ai hian ngaihven lehzual ila, tha thawh lehzual ila, awmze nei leh

tha deuh zawkin an kalpui theih lawm ni aw tih hi Pu Speaker, ka sawi duh a.

Chumi ka sawi duh em emna chhana chu sawlaiah kan District Council
pathumte mumallo deuha an kal a, (an huat thu suhah) hmasawnna lam hawi mang
loa an kal sawn Mizoram tan hian a hlauhawm tel a ni. Helam hi changkang viau

mah ila anni pathum an changkan loh chuan thui tak kan kal thei miah lo ang. Kan

unaute an ni a, kan naute, keini aia fel tak tak tam bawk mah se, Mizoram Sorkar
ang chuan kan naute an nih dan a awm a. Kan hnuai amite an nih dan a awm a. Saw
saw a kal fuh loha, mumal lo deuha a kal chuan Mizoram hian hma hi a sawn tak tak
lo ang. Anni tel lo sawn hmasawnna pumhlum hi Mizoramin kan nei dawn lo.
Chumi ngaihtuahna atang chuan duat taka enkawl chung si in a tul a nih chuan
khawng deuh leh lawha thil han tih chang pawh nei ila. Autonomous District
Council an ni a, thuneihna hrang an nei ti-a en mai lo deuh hian hma lak theih dan a

awm lo em ni tih kha Pu Speaker, ka sawi duh a ni.

Tin, tunhnai thil lawkah (a inzawm thoin ka hria) Dy. Commissioner thar
Lawngtlai-ah an pe phei a. Nimin lama kan thawm hriat te kha a hahthlak mang e
aw ka ti a. Heaiah kan Chief Minister zahawm takin a sawi tawh a, anmahni duh ang
tak Mizo kan pe a tih mek laiin zirlai pawl pakhat kha chuan office pawh kal hlei
theilo khan an lo dang bet niawm khan a lang a. Kha tak pawh khan rilru a kap ang
reng khawp mai a. Ama tan tak pawh khan a hrehawm viauin a rinawm a. Tin,
security te pawh pek a ngai em aw tih te ngaihtuahna a awm a. Tha deuha ti pawh ni
sela engemaw zawnga herh palh a, kut tawrh palh mai thlengin a hlauhawm em, nge
rawn innawr haw te hi thil hlauhawm a ni em tih te hi Pu Speaker, ka ngaihtuahnaah
chuan a awm a. Chutiang chu thleng lo turah ngai pawh ni ila, ngaihven deuh a va

tha em tih ka sawi leh duh a.

Legislative Assembly chungchangah hian (mi tam tak chuan ho deuh in ti
mai thei a), ka rilrua awm deuh reng thin a awm a. Chu chu tunah rorel in kan awm
khawm a, kan tawngkam hman ho te te hi kan ngaihtuah lem loh, mahse nakinah
helaia kan thusawi te, kan in address dan te hi mi in an la rawn chhiar ang a, chik
em em in kan scholars ten an la rawn zir ang a. Chu lai ah chuan (kan hmanpawlh
mawlh mawlh lai thil pawi em em a nilo tih lai khan, nakin a miin eng a ti nge maw
an ti an tih thin, an tih tur awm hi ngaihtuahna pakhat ka nei a) a bik takin kan Chief
Minister zahawm tak leh House Leader tih kan sawi pawlh nawk nawk lutuk dan hi

record a awm tur a ni si a, a fello deuh mang e aw tih ka nei a.

Hmanniah Tourism Minister khan Aizawl projector a sawifiahna lamah
member zahawm tak Pu Kima hming a sawi ti ila in bo deuhin ka ring a, Pu
Lalruatkima hming a sawi a ni. Pu Kima tiin tuman kan au ngai silo a, mahse Pu

Kima hming kha a sawi a ni. Chu chu example-a ka rawn pek duh nachhan chu,

rorel ho in kan awm a, inngeih takin tha takin kan ti ho a. Kan Chief Minister a nih
na ang a Chief Minister ti-a address hi a tha a. Ch tih laiin House Leader a nihna
anga House Leader-a kan address hi a dik leh a. Tun maiah pawh uluk deuhin ka
ngaithla a, House Leader demand hi kan sawi vak vak mai a. House Leader
Demand hi em ni kan sawi? Chief Minister demand niin ka hria kei chuan. Chulai te
chu kan uluk vak lo a. Mahse nakin ah miin an en let hunah hian a that tawk lohna
lai a awm a. A zawhna chhannaah te pawh entirnan Minister dang te pawh Finance
Minister anga a chhan tur te, Taxation Minister a nih anga Speaker-in a koh tur ang

te kha, kha lai te kha kan uluk lo deuh tih hi ka sawi duh mai mai a.

Ka feel em emna chhan pakhat chu Man Mohan Singh-a Prime Minister a
nih khan Lok Sabha ah House Leader a nilo tlat a ni. House Leader chu khami tum
khan Pranab Mukherjee a ni a. Kha kha Lok Sabha a a tel vawikhatna ah khan, Lok
Sabha-ah khan House Leader a ni ang lawi a ni. A hma khan Minister pawimawh tak
tak a ni fo tawh, mahse Lok Sabha-ah hian member a lo la ni ngai reng reng lo a. An
House Leader a ni a. Chutih mek lai chuan Prime Minister ber kha Lok Sabha ah
chuan House Leader a ni lova. Chu lai chu then hran hi a ngai khawp mai a, Rajya
Sabha-ah zawk kha chuan an hmang tho a. Kha’ng avang khan Pu Speaker,
thahnemngaihna leh nakina miin an en let huna an ngaihven theih a ni a, thil pawi
chu a ni hauh lo. Kha kha ka rawn sawi chak ve hrim hrim a ni Legislative
Assembly-a kan in address dan a kha. A bik takin kan House Leader a nihna anga
kan address hun a awm ang a, Chief Minister a nihna anga kan address hun te, GAD
changtupa anga kan address hun te kha a awm a ni tih kha ka rilru a awm reng
thin a. Kan Dy. Speaker phei chu thuthmunah ka sawi pui leh zauh thin a, chu lai te
chu ka ngaihmawh deuh pakhat ka han sawi lang tel mai mai duh a ni. I kaihhruaina
hnuaiah rorelna tha tak kan nei thei, vawiinah pawh tha taka kan rorel te kan kal
chhoh avangin lawmthu ka sawi a. A hminga opposition lam hotu ang deuha kan
awm venaah pawh i kaihhruainaah kan lawm tak zet a ni tih Pu Speaker ka sawi

nawn duh a ni. Ka lawm e.
SPEAKER : Pu Zothangliana

PU ZOTHANGLIANA : Pu Speaker, ka lawm e. Kal phung pangai a pel
deuh hlek tih ka hria a, mahse khawngaih takin kan Group Leader pawh khan min lo

hrethiam sela. Ka insum a, lawmthu sawina tur tam tak te pawh awm vein ka hria a.

Amaherawhchu ban hma kha kan duh tlang bawk si, tul kan tih tlan bawk si avangin
ka insum a. Mahse ngawih tluan chhuah kha a fel loh na lai a awm thei tlat mai a.

Chuvang a ding chhuak chu ka ni Pu Speaker.

Chawhma lamah khan ka awm a nawm loh deuh avangin pawn lamah ka
awm tam deuh a, thu sawi zawng zawng ka ngaithla lova. A hnua ka hriat danin kan
hotuten thu tha tak tak tam tak an sawi rualin kan District Council 3 te a kan ram
hruaitu zahawm tak tak te chanchin an sawina kawngah thil hriat fuh tawk loh deuh
lai te awm in MDC, EM, CEM leh contractor nih kawp tum tih ang zawnga
ngaihthlak theiha thusawi te a awm niin thian thenkhat ten min hrilh a, a pawi ka ti

a. Chutiang chu sawi a lo awm palh a nih chuan thil dik a ni lo a ni tih

chiang takin ka sawi duh a. MLA ho zingah te pawh hian nupui te emaw,
chhungkhat fate emaw an mahni tak te pawh a thenah chuan a ni maithei, contractor
lo ni thin emaw sumdawng lo ni thin emaw te chu an lo awm ve pawh a ni maithei a.
Chutiang tho chuan kan MDC lamah te pawh an tunhma hun atanga chutiang ti mi te
pawh chu an lo awm ve pawh a ni mai thei. Hetiang ang a nih avanga in vai hmer a,
in chhhuah chhiat lutuk hi chu thil dik a ni thei lo a ni tih hi Zoram mipui te hriatah

Pu Speaker, nangmah kaltlangin ka sawi ve hrim hrim duh a.

Kan MDC te saw lama Autonomous District Council pathum tea kan
hruaitute zingah sawn fel tak te fel bik lemlo te pawh an awm a ni thei, a thente chu
he House-a thu ngei pawhina kan tluk miah lohte pawh an awm ve mai thei a ni. A
thente chu keini aia fello deuh tak pawh an ni ve mai thei bawk. Chutiang karah
chuan saw lam emaw, Autonomous District Council emaw in hmuh hniamna leh in
en tetna anga ngaih theih lek lek tura thu sawi leh tawngkam he House zahawm
takah hian a awm em ni tih tur anga thil sawi a awm leh zauh thin hi pawi ka ti em

em a ni.

Tunhma deuh hunah khan District Council pathumte saw an lo hming thalo
viau thin pawh a ni mai thei, keini naupang kan ni a, kan hre thui lemlo. Tawng
kam mawilo tak tak uchuak taka in deusawhna tawngkam niawm tak ‘ chungu nung
chung buk’ tih ang chi te, ‘Mizo II’ han tih ang chi te he House zahawm takah
pawh hian a lo ri chhuak tawh thin a ni mai thei ka hre lo, chutiang niawm taka

hriatna chu ka nei a, ka chiang ngam lo a ni.

Engpawhnise, Mizorama cheng vek kan ni a; Zo hnahthlak vek kan ni a. U
leh nau vek kan ni tih hi kan duh huna sawia kan duh huna engemaw ti deuh riau si a
intih thin hi kan awm dan tur a ni lo ang tih ka ring a ni. Tin, tun hma chuan an lo fel
tawk lohna te pawh tam tak a awm ve mai thei, vawiinah hi chuan Lai

Autonomous

District Council pathumah sawn thil ti tha tak tak an awm a, a bik takin
keiin ka hriat chian ve Autonomous District Council-a kan hotute, kan CEM Pu
P.Zakunga leh a thawhpui te saw tun hmaa kan hruaitu tha tak tak an awm rualin an
tha leh zualin an fel fai ta hle niin keini chuan kan hria a ni. Chulam chu ka duh
tawk ang a, thil pakhat sawi loh theih loh chu, tun hnaiah kan House Leader-in tul a
tih chuan a la sawi tur tho a ni ang a. Mahse, sawlam bialtu ka nihna angin ka sawi
ve pawh hi a awm tho-ah min ngaihsak ang tih ka ring a. Kan DC IAS val Dr. Arun
T sawn chhuah a ni a, Chakma Autonomous District Council suspension order
chhuahte leh Chakma Autonomous District Council election notification chhuah te
nen a innan chin vel avang hian puh loh loha inpuh a, in sawi hmingchhhiat tumna
a nasa hle a. Chu chu opposition party thenkhat ten remchanga la-in thalaite leh tutu
te emaw an fuih theih ang ang fuihpawrha mawng hiahna hmanruaa hmana sorkar
ding lai beih nana hman tumte pawh an awm bawk niin a lang a, a pawi ka ti

khawp mai.

Pu Aruna, kan DC chhuak ta kha a fel em em, mahse, mipuiin duhkhawp
lohna an nei a. Tin, Pathian khawngaihna zara mipuite aiawha thlan tlina awm ve
mek saw lam MLA te pawhin kawng tam takah tha tiin fel ti em em mabh ila, kan
mipui te tan Mizo tawnga biak theih loh dawr theih loh a nihna vang ringawt pawh
hian harsatna a awm a ni tih kan hria a. Chung karah chuan mi tha tam tak mipui
nawlpuiin an biak pawh theih tur an awm tho a ni tih hriain hman deuh tawh khan

Chief Minister zahawm tak hnenah hian ngenna te pawh kan thlen a ni.

He thu hi sawi chian a tha ka ti, mahse, kan Chief Minister hi khatih hunlai
khan phaia zin tur a ni a, ‘ka zin hawn hunah kan ngaihtuah dawn nia’ min ti a. A
zin hawnin a buai em em a, biak mai theihna hun remchangkha a awm lo a. Nichina
ka sawi tak Chakma Autonomous District Council suspend leh inthlan puan te khan
a rawn nangching a. A hma daih atanga ruahmanna lo awm tawh kha kan hotute

hian min tihhlawhtlin sak mai ani tih ka rawn sawi chiang duh bawk a ni.



1121

Pu Speaker, hun min siam sak avangin ka lawm a, an demand chungchang te
sawi hman ve tawh lo mah ila, kan Chief Minister zahawm tak leh kan hmeichhe
Minister zahawm tak Pi Vanlalawmpuii Chawngthu te demand hi kei pawhin ka

rawn support bawk a ni e. Ka lawm e.

SPEAKER Awle, sawihona chu kan duh tawk tawh mai ang a. Minister
zahawm takte kan sawm hmain nimina kan thu puan kha tih sual palh kan nei a. Pu
K.S Thanga kha ni 27 kha a pum nawm loh avangin awm lo tur a ni a, ni 28 nimin
chawhma kha chu a biala Chief Guest a nih avanga awm lo tur a ni a, tih sual palh a
awmna chhan chu a dilna lehkha pakhatah khan ni 27 & 28 kha ziah kawp a ni a,
(a)(b)(c) ah khan a (a) laia kha a pum nawm loh chanchin kha a ni a, ni 207 & 28
kha a pum nawm loh avanga chawhma kha awm lo angin kan lo chhinchhiah a, tih
sual palh a ni. Nimin chawhma kha chu a bial chhungah Chief Guest a ni tih kha
kan han ti dik hram a ni e. Minister zahawm tak Pi Lalawmpuii Chawngthu in
sawihona kha rawn khaikhawm sela, sawifiah ngai te sawifiah in pass rawn dil tawh

mai se la, amah ilo sawm tawh mai ang.

Pi LALAWMPUII CHAWNGTHU, MINISTER : Pu Speaker, ka lawm e.
Ka department chan demand no. 35, 37 leh 41 te min sawipuitu member zahawm tak
tak 15 te ka neih avangin a hmasain member te chungah lawmthu ka sawi a. Tin, an
rawn sawi na reng rengah khan thahnem ngaihpuina thu leh hla vek a ni a. Kan
department chan pathum te hmasawnna tur leh chak leh zuala kan kal zelna tur te

min rawn sawipui avangin lawmthu ka sawi bawk a.

Tin, helaiah hian rawn react tur kha a awm nual a. A hmasa in Fisheries
Department demand no. 35-na-a Pu R.L. Pianmawia sawiah khan tunah hian
Mizoram Fisheries Rules siam a ni a, Law & Judicial Department hnenah endik tura
thawn a ni a, Law & Judicial thurawn angin siamthat ngai te siam that tura tih mek a
ni. Tin, Pu V.L. Robiaka sawiah khan sangha dil tanpuina hmu thei riau an awm ni
anga hriatna kha kan lo chhinchhiah ang a, sangha dil tanpuina kan sem leh thei te a
nih chuan chung hunah chuan felfai tak leh fair takin tih kan lo tum dawn nia tih

kha ka chhanna a ni a.

A dawt lehah chuan YMA te leh Central YMA te nena kan thawhhona a tha
em em a, district hrang hrang atangin kum 2017 pawh khan branch 18 hnenah

incentive award pek a ni a. Tin, Central YMA-ah te pawh hian pek a ni bawk a, tin,

fish farmer kan pe bawk a. Heng kan kalpui hi tun kum tharah pawh kalpui zel kan
tum a, luidung humhalh leh nungcha humhalh kawngah khan YMA-te nen a tan tlan

zel hi department ten kan tum a ni tih kha ka sawi duh bawk a.

Tin, district hrang hranga sangha dil nei thlam/hut sak chungchang te pawh
kha Pu V.L.Robiaka khan a rawn sawi a, khang chhanna kha chu National Scheme
for Welfare Fishermen hnuaiah hian fishermen house sakna district hrang hrang ah
kan pe a. Aizawl district-ah 50, Lunglei district-ah 50, Siaha-ah 30, Kolasib-ah 82,
Mamit-ah 43, Lawngtlai-ah 58, Serchhip-ah 30, Champhai-ah 40 a vaiin 383 an ni a.

Tin, MLA zahawm tak Pu Lt. Col. Z.S. Zuala rawn sawi sangha dil siam mai
bakah luidung humhalh tih kha nichina ka rawn chhan tawh ang khan tunah pawh
hian kan luidunga awm nghahrah kan tih khawi turin Tamdil farm-ah hma kan la

mek bawk a ni.

MLA zahawm tak Pu Hmingdailova Khiangte rawn sawi kha sangha dil
tamna ber chu Kolasib leh Mamit district an ni a. Sangha dil tanpuina diltute thlan
danah fimkhur lehzual ni se tih kha nichina ka rawn chhan tawh ang kha ka chhanna
ni sela. District officer te nen fimkhur takin kan lo kalpui tawh dawn nia tih kha ka
sawi nawn leh duh a. Tin, district level committee awmna FFDA (Fish Farmer
Development Agencies Scheme) Scheme hi 2016-2017 atangin Blue Revolution
Scheme in a thlak a, Blue Revolution Scheme hnuaiah hian district level committee
dinna tur guideline a la awm loh avangin a hmaa Fisheries Board Member kan tih
ang chi te kha tunah hian a awm tawh rih lo a ni tih kha ka sawi lang leh duh

bawk a.

Tin, Pu Lalthanliana khan min fak pui em em a, sangha that na zawng zawng
kha a rawn sawi a, a lawmawm ka ti a. Tin, ka hriatsual loh chuan a nu leh pa te
atanga sangha dil siama lo tuipui em em mai an lo ni a, chuvang chuan ani pawh
hian sangha dil zau tak tak mai a lo nei a ni awm e, a sangha te pawh kan ei ve tawh
nghe nghe, thamna chu a ni lemlo turah ngai ila. (Speaker : In fak tawnna hun a
thleng a ni). Sangha chaw hi department-in a ngai pawimawh hle a, a ni sangha dil
nei a ni bawk a, chuvangin 2018-2019-ah Blue Revolution Scheme atangin Central-

ah hectare 200 cover theihna tur proposal kan thehlut mek a.

Tin, Fisheries Department-ah hian budget dah tlem a ni tih kha min rawn
sawi pui vek mai a, thahnem min ngaih puinaah lawmthu ka sawi a. Ruling leh
Opposition lam sawi lovin development atan khan nuai sawm chauh kha a awm a.
Member zahawm tak Pu Zoramsangliana rawn sawi ang khan keini chu NEDP,
RKVY leh NLUP te kan innghahna a ni a, chawhma lama kan hriat tawh ang khan
kan hotute a ngaihna hria kan nei a, chuvang chuan Fisheries Department-ah hian
kei leh department-a ka thawhpui te chu kan lungngailo a ni tih ka sawi duh bawk

ani.

Pu T.T. Zothansanga, MLA zahawm takin Fisheries nursery seed
chungchang a rawn sawi kha Fisheries necessary seed hi kan nei lova, sangha chi

siamna fish seed farm zawk kan nei a ni tih ka rawn sawifiah leh duh bawk a.

Tin, MLA zahawm tak Pu Lalruatkima rawn sawi potential area-ah tun aia
nasa lehzuala hma lak theih ni se tih kha nichina ka sawi tawh ang khan NEDP
atangin kan hotuten sum min pek theih chuan a hma aia nasa lehzualin hma lak kan
tum dawn a ni tih ka sawi leh duh a. Tin, Dr. K. Beichhua’n kan sangha dil neih tam
ang huin kan kal tlem tih te pawh a rawn sawi a, Pu Sangthuama MLA zahawm tak
pawhin a rawn sawi a, thahnemngaihna thu hla vek a ni a, chuvangin theihtawpin
hma kan lo la ang a, kan hun neih chhung reiloteah hian hmasawn thawhpuite nen

kan lo tum dawn nia tih kan sawi duh bawk a.

Tin, kum 2018-2019 atan ruahmanna kan nei ve nual a. Kan hriat theuh
angin kan budget kha a tam lo va, 9,02,40,000/- (nuai zakua pahnih leh cheng
singli) a ni a, administrative cost-ah cheng I8,92,40,000/- (nuai zariat sawmkua
pahnih leh cheng singli) development component-ah ¥10,00,000/- (nuaih sawm) a ni
a. Heng bakah hian CSS atangin 310,00,850/- nuaih sangkhat zariat sawmnga vel hi
hmuh kan in beisei a, chung atang te chuan hmalakna tur eng emaw zat tih theih

turah ngai ila.

Blue Revulution hnuaiah hian dil thar, new pond a vaiin hectre 30 a zau siam
belh tum a ni bawk a. Dil hlui hi hectre 100 a zau chei that/renovation of ponds tum
a ni bawk a. Hectre 200 vel sangha khawina hmunah sangha chi leh sangha chaw
farmers te hnenah sem chhuah tum a ni bawk a. Tin, fishermen 50 tan in/thlam sak
leh tur 10 siam leh tum a ni a, mi 1000 tan skill development training buatsaih sak

tum a ni bawk a ni. Tin, Hydel Project Reservoir tuikhuahte hman tangkai nan leh

a bul vela fish farm community te dinhmun chawisan nan cage culture unit 166
Hydel Project Reservoir-ah siam belh leh tum a ni a. Kan Prime Minister-in Tuirial
Hydel Project a rawn hawn a, a sawi ang khan Tuirial Hydel Project pawh hi
Fisheries Department hian hman tangkai a, cage siam belh kan tum a. Tin, tunah
hian Serluiah khuan cage 148 kan nei mek bawk a, hengte hi reiloteah tun kum tawp
lamah chuan thar chhuah/hralh chhuah theih beisei a ni bawk a ni. RKVY atang hian
nuaih 300 vel hmuh beisei a ni bawk a, NLUP atang te pawhin a ni a, khatiang
zawng zawng kha chu ka sawi tawh lo mai ang a, Fisheries Department

chungchanga thahnem min ngaihpuitu zawng zawngte chungah lawmthu ka sawi a.

Pu T.T. Zothansanga, MLA zahawm takin unstarred question chhanna
fimkhur lo a tih kha lo fimkhur kan tum tawh dawn nia tiin ka chhang duh bawk a.
Pu T. Sangkunga, MLA zahawm takin Department lang sar vak lo min ti kha ka la
na deuh a, langsar kan lo in tih ve tehlul nen, tun aia nasa a hna thawh kan tum bawk
ani tih ka rawn sawi bawk a ni. Dr. K. Beichhua’n thahnemngaihna thuah sangha
dil leh thar chhuah a inmil lo, hma chak zawka lak ni se tih te a rawn sawi a, Er.
Lalrinawma, MLA zahawm takin N.G.O. ten buhtuh humhalh te nasa lehzuala
kalpui ni se a tih te pawh hi bawhzui kan tum zel a ni. Tin, Pu Lalrinliana Sailo
pawh thahnemngaihna thuah nasa zawk a hmalak zel chungchang te min rawn
sawipui bawk a, Pu R.L. Pianmawia MLA zahawm tak Fisheries Deptt.-in a bial an
lo duh sak thin a, chutiang chuan duh sak zel kan lo tum ang a. Sangha no 1 aiah no
5 te sem ni ve tawh se a tih te pawh kha tih hram kan lo tum ve tawh dawn a ni.
MLA zahawm tak leh Opposition Leader Pu Vanlalzawma’'n Serlui leh Tuirial
Hydel Project hman tangkai a sawi kha nichina ka rawn sawi tawh ang khan Serlui
‘B’ chu kan hmang tangkai mek a, chutiang chuan Tuirial pawh hman tangkai kan

tum bawk a ni.

Demand no. 37-na Co-operation Department chungchang kha member 9-in
min sawi pui a, an chungah lawmthu ka rawn sawi a. Co-operation Department hi
langsarlo ang taka lang si mi harsa te leh mi chhumchhia zawk te tan malsawmna
nasa tak Department kan ni a. District 6-ah hian office kan nei a — Aizawl West,
Aizawl East, Lunglei, Serchhip, Champhai leh Kolasib-ah te office kan nei a.
Mamit-ah hian office thar hawn leh tum mek a ni, Staff hi mi 124 an awm mek a,

kan post neih zat chu 214 a ni a, post ruak hi 90 kan nei a, heng post ruak te pawh hi

kan hotuten min hnawhkhah sak theih chuan chak leh zualin hna kan thawk thei ang

tih ka sawi lang leh duh a.

Co-operation Department-ah hian Society leh State Society leh Primary Co-
operative Society hrang hrang kan nei a, NEDP atang te pawin sum min pe a, kan
mamawh hrang hrang hi NEDP atang hian min pui thin a. Hmanni lawkah MULCO
rama retaining wall siamna tur nuai 340 pawh NEDP atangin sorkarin min pe a,
sorkar chungah lawmthu ka sawi a. Tin, Apex Bank te hi a tangkai em em a, tunah
hian deposit awm hi cheng nuai sing sarih sanghnih leh zali leh paru point paruk leh
singhnih leh sangruk a ni a. MIZOFED-ah hian petrol pump hi 7 kan nei a, gas
distributor hi 6 kan nei bawk a, langsar taka lang si lo MIZOFED te pawh a tello a
kan awm theih miah loh, ram pumin kan innghahna te a ni ve a ni tih kha ka sawi
duh bawk a. Tin, ZOFISHFED-ah te hian kan business turnover hi ¥ 2,30,000/- a ni
a. A tlangpui, a zavai ni lovin kan rawn sawi a, PIGFED-ah hian cheng nuai zahnih
sawm pathum singkua zanga sawmsarih paruk a ni a, WOMENFED-ah hian an
business turnover hi I 7,45,422/- a ni a. Tin, MASCOS-ah hian nuai hnih singkhat
sangkua zali sawmnga a ni a. MAHFED ah hian cheng Nuai 83 singkhat sangkhat
zahnih sawmhnih pali a ni. Tin, tun kumah hian MAHFED hian hmunphiah hi kan
leisak thei lova. Kan lei sak theihloh nachhan hi sum awm loh vang ni lovin a
hralhna kan hmuh loh vangin kan lei sak thei lova. Kum danga kan lo lei sak thin te

kuminah kan inti beidawng a, House kaltlangin thupha ka chawi bawk a ni.

Dr. K. BEICHHUA : Pu Speaker, aw sin ngaihthlak chuan Dar 4 a pel mai

dawn alawm le!

SPEAKER A ngaihnawm viau aniang, dar 4 a pel tawh a ni tak. Mabhse,

kal zel i tum ang aw. Awle, kal zel rawh le.

Pi VANLALAWMPUII CHAWNGTHU, MINISTER : Pu Speaker, ka

lawm e.

MULCO Ltd-ah hian an business turn over hi vaibelchhe 12, nuai 20 sing
thum, sang thum zariat sawm pasarih a ni a. Tin, MAHCO-ah hian nuai 17 sang
riat zariat sawmkua pahnih a ni bawk a. Khang kha tlema a langsar deuh keimahni

Cooperation Department-ah chuan ka rawn tarlan theih a ni a.

Tin, Office Memorandum atangin Department chuan a theih ang chin chinin
sum hi a renchem ve a. Department meeting-ah te pawh senso tlem ang thei berin
meeting te pawh hi neih a ni thin a. POL pawh an quota hi 20% a tihtlem a ni a.
Tin, Cooperative Act leh Rules-ah te amendment siamin audit fee rate te pawh
tihpun a ni a. Hei hian Department revenue pawh nasa takin a tipung a ni. Kum
2016-17-a revenue kan target nuai 26 chu nuai 69 leh sang nga hmuin nuai 43 leh
sang nga-in kan khum a ni. Kum 2012 leh 2013 atang khan sum harsatna avangin
State Level Cooperative Federation te leh Primary Cooperative Society te a theih
ang anga financial assistance pek thin chu pek theih a ni tawh lo tih ka tarlang ve
duh bawk a. Tin, RKVY hi ssheme pawimawh tak a ni a. RKVY ah hian
Cooperative te hi cover tel loh kan la ni reng a. Hei hi min cover tel ve theih chuan

kan lawm hle ang tiin Sorkar ka ngen bawk a ni.

A dawt lehah chuan demand No. 41-na, Sericulture Department. MLA
zahawm tak Pu V.L. Robiaka khan Sericulture min rawn sawipui naah khan Muga
pangang khawi hi project te neiin bul tan chauh a la ni rih a. Kumin atang chuan
farmer te mamawh ang a chi pe thei tura ruahmanna kal pui mek a ni tih kha ka

chhan theih ni sela.

Tin, Pu T.T. Zothansanga, MLA zahawm takin Muga chingtute tanpuina pek
inanglo tih chungchang kha a rawn sawi a. Pu Speaker, i phalnain a inanloh
nachhan kha phek khat a ni mai a, chhiar chhuak lovin pek min phal sak theih chuan
Pu T.T. Zothansanga hi ziakin ka pe mai ang a.

Pu Hmingdailova Khiangte in Kawnpui-a Sericulture Department-in Muga
Farm a neih hi tun dinhmunah central Seed Board hnuaia special C Zone-ah dah a ni
a. NERTPS project hnuaiah hian a farm leh infrastructure te upgrade mek a ni tih
kha ka chhanna ni bawk sela. Eizawnna tlak Sericulture Department hi department
lian tak anga lang ni si lo, nichinah MLA zahawm tak takten an rawn sawi tawh ang
khan mahni kawt kaiah, mahni in lum atang te a eizawnna min pe theitu a ni a.
Chhungkaw hrang hrang a bik takin thingtlangah phei chuan chhungkaw nu te tein
eizawn nan te an hmang nasa em em a. Chuvang chuan he Department hi ka tawng
mawi lo ni lo sela, mi rethei te tana Department pawimawh tak leh tangkai tak a ni
tih ka sawi duh a. Tin, min sawipuitu zawng zawngten an rawn sawi, a hralhnaa kan

buailo ringawt pawh hi a lawmawm a ni. Rei lo te chhungin kan pangngang khawi

te hi thar chhuah a ni thin a. Chungah chuan thil dang thar chhuah ang ni lovin
Sericulture Department a pangngang khawi te hi chuan a hralhnaah hian kan buai
lova. Tunah hian Department-ah hian an thar chhuah zawng zawng hi kan leisak
thin a. Chung kan leisak thin te chu tunah hian privatise kan tum tan a. Vaiho an
rawn inchhawp hnai dawn a. Keinin hetia kan lei a, vai hnena kan hralh chhawn leh
ngai lo khan vaiho min lei sak thin tute an rawn inchhawp hnai ang a, helaiah
an rawn inbun ang a, anni hnenah chuan direct-in helaiah hian an rawn inbun

ang a, an hralh thei tawh dawn bawk a ni tih sawi duh a.

Tin, vawiinah ka theih ang angin ka incheina hi Sericulture fak nan ka
rawn inbel ve a. Vawiinah Sericulture min tuipui a, thahnem min ngaih puina
zawng zawngah lawmthu ka sawi a. Chuvang chuan session zawh ni-a MLA
zawng zawngte awrh turin Sericulture necktie Department chuan kan present vek

dawn che u a ni, tih kha ka sawi duh bawk a. In zavaia chungah lawmthu ka rawn

sawi a.
Demand for
Demand No. Purpose Amount
Grants Page No.
35 Fisheries Deptt 9,02,40,000.00 444 — 451
37 Cooperation Deptt | 17,65,12,000.00 463 - 470
41 Sericulture Deptt 19,34,06,000.00 527 - 531
TOTAL 46,01,58,000.00

hi he House zahawm tak hian min pass pui turin ka rawn dil e. Ka lawm e.

SPEAKER Minister zahawm tak khan a demand no.35, 37 leh 41 hnuaia
2018-2019 chhunga pawisa hman tur, a vaia belhkhawm ¥46,01,58,000.00 pass pui
turin House a dil a. Pass remti zawng remti ti ru le. ( Members : Remti) Remitilo

kan awm em?

Tichuan kum 2018-2019 chhunga department 3, Fisheries Department, Co-
Operation Department, Sericulture Department ten an pawisa hman tur a vaia
belhkhawm 46,01,58,000.00 chu House hian lungrual takin a pass ta a ni.

Pi VANLALAWMPUII CHAWNGTHU, MINISTER : Pu Speaeker, ka
lawm e.
SPEAKER : Khawngaihtakin kha kan zalenna kan hmang theuh a. A tawp

thlenga awm tum ila, ka ding leh vei, official te pawh kan inngen ni sela.

Tunah chuan Chief Minister zahawm tak kan sawm ang a. Sawihona kha a
khaikhawm ang a, sawifiah ngaite a sawifiah zawhah pass rawn dil nghal mai sela.

Amah i sawm tawh ang u.

Pu LAL THANHAWLA, CHIEF MINISTER Pu Speaker ka lawm e.
Hritlang benvawn ka vei a, vawiin hian ka lo inchei lum tawk lo a. Helaia AC hian
nileng khan min tivawt a, a zual lehnghal a. Aw chhiat naka laiin a chhe lehzual a,

min lo hriatthiam kan ngen hmasa a.

Pu Speaker, ka chungchang thu kha lawmawm deuhin i sawi a, helaia thu rei
ber ka nih chungchangte, a tha lam i rawn sawichhuak kha lawmawm ka ti a. He
House hi Pathian leh mipuite zarah tum 9 ka thutna a ni a. Chubakah chuan bial 3
dang ah kan hotuten min din tir naah mipuiin min thlang tling tawh a. Tin, tum 9 a ni
nachungin ka thutna hi helaiah leh tuna member zahawm tak Opposition Group
Leader Pu Vanlalzawma thutna bak hi ka thutna min la dahsawn sak lo a ni, nang
leh Mizoram mipuiten. Hei vang pawh hian lawmthu ka sawi a. Mipuite hnenah

lawmthu ka sawi a ni.

Pu Speaker, Good Friday kan hnaih a, zanin inkhawm te kan ngaipawimawh
tlang a. Chu chu hei kohhran upa, a sawichhuak tur awm berin a rawn sawi chhuak
a. Midang, a naran pawhin kan ngaipawimawh hi a lawmawm khawp mai a. Sawitur
tam tak nei te pawhin an sawiloh phah a, an insum phah a. Kei pawh hi ka
inpuahchah nasa khawp. Kan department te an fel a, department lianpui pui a awmlo

na in.

Kan inpuahchahna leh min rawn puahchahna ang hi sawi vek ila chuan

darkar 2 ah a leng dawn lo a ni. Chung chu ka sawi chuan ban hma kan duh kha a

sawt dawn chuanglo a. Tin, helaiah kohhran upa Pu Romawia, Minister zahawm
takin a khaikhawm sermon pah ang chi kha a ni dawn si lo a. Chuvang chuan in
ning ang tih ka hlau a, a tawi thei ang berin ka ti ang a. Amaherawhchu member
zahawmtak ten hre ve se thaa ka rin tam tak a awm a. Ziakin ka compile ang a, ka la

sem dawn nia.

GAD department anga han en chuan a ropui vak lo a. Mahse, hna an lo
thawh tam zia te, SAD te pawh, Secretariat Administration sawlai bial chauh ni-a
langah pawh hian official ten hna tam tak an thawk a, Chuvangin kan hotute hriat
ve atan a tha hrim hrim a. Chu chu tunah hian kan sawisen dawn loh avangin ka

rawn sawi hmasa a ni.

Pu Speaker, HPCD rammu te nen hian sorkar hi kan innghirngho deuh reng
a. Inkahna rapthlak tak tak te thleng thleng lo mahse, kan MLA zahawm takte
sorkar hnathawka an vak kual te an lo rikrap dan te leh a vengtute nun kan chan dan
te kan hria a. Tin, anmahni leh kan sipaite inkap fo lemlo mahse sawlai biala kan
mipuite hi an rikrap deuh reng a. Tin, tihluihnain chhiah te an khawn a. Chungte

avang chuan harsatna nasa tak an tawk thin a.

Kan sawrkar engtik tum ah nge ka hre lo a, inremna kan nei tawh a ni.
Chutah chuan inremna kan neih zawhah, Memorandum of Understanding kan sign
zawhah CTI Sesawn-ah, Arms Surrender ceremony kan nei leh a. Amaherawhchu
khatah khan kan sorkar kha min bum deuh nge ka hre lo a, an rawn surrender
zingah khan arms tak tak kha pakhatmah a rawn tello a. Kan lo hriat lehzel dan
chuan kuang ang deuh lianpui an siam a. Tah khan an silai neih that ang chi kha chu

an dahtha a, hmun dangah an thawnbo daih tih kan hria a.

Tichuan an rawn surrender kha kan hotute hovin kan han en a. Hetihlaia
kan hotupa Pu Vaivenga phei chuan ‘HPC ho helnaah chuan PHE Department an
hek ber a nih hi mawle,” a ti nghe nghe a ni, pipe chhia hlir a awm avangin. Tun
tumah erawh hi chuan kan hotute nen thahnemngai takin an inbia a inrem duhin.
Tin, anni pawh kum dangah leh tum danga kan phal ngailoh ram pawn ami
Mizoram khua leh tui pawh nilo te inbiaknaah khan kan hotuten an tel ve kha an
remti a. Chung chu kan lo ti fuh viauin a lang a. Mi pawimawh tak tak te an ni a,

thahnemngai tak tak te, inbiaknaah pawh khan a thahnemngai ber ber ah an tang ta

zawk nghe nghe a. Tichuan Pathian kaihhruaina duhawm tak an dawng a, tunah hian

inrem turin engkim an tifel tawh a ni.

Kan Home Minister tunah hian a dam lova, kan hnenah a awm thei lova, a
pawi hle a Easter Monday hi Christian te tan a auspicious a, chuvangin Easter
Monday-ah he inremna hi sign ni se tih a ni a. Chumi sign tur chuan an inpuahchah
a, keimahni lam aiawh tur chuan, ‘Chief Secretary-in sign rawh se a hmasaah pawh
khan Chief Secretary-in a sign kha maw’ kan ti a, chu chu helaiah member zahawm

tak te hriat-ah House ah ka rawn puang a ni e.

Tin, a signing ceremony ah pawh hian a tel duh chu kan hotute zingah pawh
hian a tel theih tho vang a, amaherawhchu a senglo mai thei a, official kha helama
inhnamhnawih deuhte leh min hriatpui se an tih deuhte chu an sawm dawn niawm
takin ka hria a. Chu chu helaiah House ah hian hetianga inremna duhawm tak
keimahni thisen zawmpui ngei, Zofa zing ami ngei te nena harsatna kan lo tawh tlan
thin ah ‘Inremna Thuthlung’ kan han ziak thei tur hi a lawmawm em avangin helaiah

member zahawm takte hnenah ka rawn puang a ni.

Tin, Pu Speaker, District Council te kan sawi a, a lawmawm khawp maia.
Tuna kan District Council chhawm te hi tuna mite ringawt te hi dem tur an niin ka
ring lova, a hma atang tawh khan an lo inkaihhruai danah hian diklo engemaw chu a
lo awm tawh ni tur a ni a. Chung chu tih that tumin tuna a dinglai te pawh hian
theihpatawp an chhuah a ni. Amaherawhchu rei tak thil lo kal dik tawhlo han siam
that hi a namen lova. Sorkar-ah pawh kan hria a, chuti chunga harsa taka thawk
chungin tunah hian hma kan la chho mek a. Mara an ni emaw, Lai an ni emaw
Chakma an ni emaw chutiang karah chuan entirnan, a sorkar thar apiang khan
employment lamah te eng eng emaw proposal te siama recruitment an lo tih kha a
pawng a puiin a indal theih hranpa lova, mahse tun hnuah chuan fiscal discipline tha
tak an maintain hi anmahni interest a nih bakah mipui zawng zawng tan pawh a tha

a ni tiin Fiscal Discipline lamah te pawh thurawn te pawh kan pe a.

Tin, chumai chu nilovin sorkar sum tho a ni a, subject to audit a nih ve tho
avangin kan Accountant General te nen te pawh sawiho puina kan nei tawh a. Tin,
kan Governor zahawm tak hi a tang na khawp mai a, member zahawm tak tak ten in
han ngaimawh em em salary component-a a kal tam lutuk te pawh hi ngaihmawh

hmasak berah a nei ve a ni. Chuvang chuan fiscal discipline an neih theihna tur hian

theihpatawpin tan te a la ve a. Ani chuan thuneihna te a nei sang deuh va. Chuvangin
post creation te pawh hi a band a ni, a prior permission loh chuan siam loh tur te
pawh a ti a. Tichuan Chakma District Council -ah khan an lo la teuh mai a, tunhnai
maiah khan. Chungte avang chuan Lawngtlai DC, Dr.Arun T, TAS kha inquiry a lak
tir a. Tin, a hma khan member zawng zawng khan District Council pawisa kha an lo
puk teuh mai a ni. A puk tam pawlin ¥ 29 lakhs leh %30 lakhs te an puk a, a puk
tlem berin 30000, chung chu hmannia zawhna kan chhan tawh ang khan thil thalo
anih avang leh thil diklo hul hual a nih avangin anni khan khawi atang in nge an rulh
ang tih kha a hriat tawh bawk si loh avangin an salary atanga rul turin sorkar-in

notice a pe a. Tum hnih a pek na atanga thla khat chhungin an rul zo ta vek a.

Khatianga an ba te an rulh theih tak avang khan action dang kan la hranpa
lova, amaherawhchu thil dang dang bawhchhiat an lo nei leh a. Chu chu prior
permission of the Governor la lovin post engemaw zat kha an lo ti khat leh a.
Chungte avang chuan financial discipline an kalh leh tak avangin Lawngtlai DC-in
enquiry a la a, ani chuan anomaly tam tak a hmuh avangin suspend turin a
recommend a. Tunah hian suspend an ni ta a ni. Kan Governor phei chuan
dissolution kha a duh a, mahse, a extreme lutuk a ti leh a ni mai thei, a suspend ta

a, tichuan Local DC-in administration kha a lak a ngai a ni.

Tichuan a hmain District-a kan hotute leh helaia sawlam bial aiawh MLA te
pawhin “inthlan a hnai si a, vai DC kan neih chuan tawngah te hian kan harsa ang

tute mai pawh hi, chuvangin min lak chhuah sak thei ula”, an lo ti tawh a.

District Council a kan hotute leh tualchhunga kan MLA ten chungte avang
leh Chakma tia en dawn tuma kan inzirtir laiin ani kha an administrator turah khan
awm ta se, kan sorkar hotute chuan kan duhsak hle mai a, Mizo ni lo hnam dang

administrator-ah an dah tih te kha a awm leh dawn a ni.

Chungte avang leh sawlaia kan District Council-a kan hotute leh kan MLA te
ngei pawhin hman atang tawh khan ‘min lak chhuah sak la,” an tih avangin rang
takin tikhan chawp leh chilhin kan la chhuak ta a ni, chhan dang engmah a awmlo.
Tin, Dr.Arun T, IAS hi officer fel tak a nih ka ring a, hmaichhanah vawikhat
chauh Kolasib -ah kan in hmu a. Kawnpui-ah Civil SDO a ni tawh a, an fak
em em a, Vairengte-ah Civil SDO a ni tawh a, an fak em em a. Vairengte

atanga D.C Kolasib ten an lakchhoh pawh khan an rawn ui nak nak a ni. A

chhan chu Kawnpuiah te, Vairengteah te Civil SDO ang khan hna tam tak a
awm lova, a doctor nihna kha a hmang thin a, free clinic te kha a siam sak
thin a, an hlim em em a ni, chutiang chu a ni a. Tin, tunlai technology
lamah pawh a sang viau a ni ang a ngaihtuahna te pawh a seng a. Tuna
Lawngtlai a  rural khuaa a awm chhung pawhin, JIPMER, Pondicherry-a
Medical College tha tak, Institute tha tak te nen khuan tele medicine link an
neih theih na turin hma a la a. Khatianga kan va transfer lai pawh khan
Pondicherry-a a awmlai a lo niawm e. Chutiang khawpa tang leh a ngaihna
hriaa hma la chu a ni a. Sawlaia an lo ui a nih pawhin a uihawm hle mai
thei. Amaherawhchu mipui hruaitute zawk khan inthlan huangah/dawn ah
hnam dang a nih avangin harsatna kan neih phahna atanga min pek avangin
chutiang chuan lakchhuah a ni. Tin, D C a nihna ang khan Chakma
Administrator kha lo ni ta ang sela, min puhmawhna tur tam tak a awm thei
dawn niin lang a, sawlaia kan hotuten thil dang vang leh an duh loh vang ni
lovin hnam dang a ni a, tawng lamah harsatna a neih avanga ‘min lakchhuah
sak rawh u’ an lo tih lai a nih bawk si avangin a remchang ta a, chutianga
lakchhuah a ni tih hi Mizoram mipui ten hria se ka duh a ni. Ani hi officer
fel tak a ni, chuvangin tangkai zawka chhawr dan te pawh kan hotuten an la
dap ang a. Tin, tunah hian Secretary level ah kan indaih lova, Mizo ngat
phei chu direct IAS te phei chu kan awm tawh lo tluk a ni. Chuvangin hei
hi kan hotute pawhin in vei a, member zahawm tak Pu Lalruatkima pawh
khan a rawn sawi a. Civil Service-ah te kan lut tlem ta hlawm a chuvang
chuan Mizo ngei Chief Secretary pawh kan nei thei ta lova, DGP pawh kan
nei thei ta lova. Nakinah phei chuan direct-a lut ngat ang chi phei hi chu
kan nei lo rei viau ang tih te pawh a hlauhawm a. Mi min hrilh danin 1995
hnuah khan IPS thar hi pakhatmah kan nei tawh lo a ni an ti, chutiang chu
kan dinhmun a ni a. Chuvangin kan Youth Commission te pawh hian
thahnem an ngai hle a, tunah hian financial constrain, sum lamah harsatna
awm mahse incentive pek dan te ngaihtuahin hma an la chho mek a. Tin,
YMA hrang hrangte pawhin kan zirlaite khatiang zawnga tan la turin
hmalakna te an lo nei ve a. Hman deuh lawkah khan Serchhip Sub-division
YMA te pawhin khatiang khan an zirlaite, college kal lai te leh khatiang ho
te kha coaching ang deuh leh an interest na ang chi te an lo buatsaih a,

chumi a tawp khar ni ah pawh chuan tel ve turin duhsak takin min rawn

sawm a, kan han tel ve a. Chutiang chu tunah hian kan dinhmun a ni a,

chuvangin kawng hrang hrangah tan lak a ngai hle a ni.

Tin, ka sawi tawh ang kha District Council 3 te saw autonomy sang
tak nei an ni a. Civil administration saw a pawng a puiin inrawlh theih a ni
lova, mahse induhsak tawnna leh inthian thatna avanga inberemin eng emaw
administration kal dan tur te leh financial discipline kan enforce dan tur te
chu sawiho in kan Governor pawh hian thahnem a ngai a. Khatiang khan
C.M te nen meeting te ko tawhin Accountant General te nen te pawh
sawihona neiin financial discipline siam tumin an kal mek a ni. Chutiang
chu tuna an hmalak dan kal lai a ni a. Chu chu vawiinah hian kan hotute
hriat atan ka’n sawi a ni. Hun hmasa lamah khan GPF chungchang hi an
sawi a. Ni e, GPF hi sorkarin a pawng apuia control ringawt chi a nilova. A
chhan chu sorkar hnathawk ten an hlawh kha sorkar dahin a pung awma an
dah a ni a, anmahni ta a ni tith kan hre vek a. Amaherawhchu, kan Finance
Minister zahawm takin fiscal discipline tha tak impose a duh a tin, kan han
nei deuh a sum lamah te harsatna namenlo kan tawk a, leiba kan neih avang
te in. Tin, year of consideration te siamin hma te kan han la chho a, tunah
hian tlemin kan comfortable chho ve hret hret zel a. Chungte avang chuan
control deuhin GPF hi a duh duh tan chuan pek theih a ni. Tin, tum khat
chu ka la hrereng a, eng tum ber kha nge ni-duh duh lak theih kan han ti a
mi tam tak khan an la hum hum mai a, hmanna tur ruahman sa lem lo te
khan an lo la a. Tichuan, an lak tawh sa kha banah te a pung tlem zawkin
an dah mai mai tih te kha mi rinawm tak hnen atangin kan han hria a.
Chungte avang chuan a tam zawk te hi chu control sak deuh an ngai a ni
ang e tihna rilru te pawh alo awm a. Tin, keimahniah sum harsatna avangin
year of consolidation fund chungah khan kan Finance Minister zahawm takin
a thahnemngaihna kha a han kal chhoh pui a. Tunah hian a duh leh
mamawh zual te chu pek reng an ni a, chutihrual chuan (ka tawng mawilo
lam nilo sela) a chuan hnuai lam deuh ah engemaw tia sum lo la te leh lo
dil thin te an awm a nih chuan khang kha chu thil pawi tak a ni a, tih tur
chi-ah pawh ka ngai lova. Miin anmahni pawisa sorkar-a an lo khawl lo lak
sak kha thil tih chi a ni lo a ni. Chuvangin, kan Finance Minister zahawm

tak leh tute emaw thil ti thei deuh te an be phak lo a nih pawhin khatia

middleman awm kha a dik lo hrim hrim a ni. Chuvangin, a tira ka hriat
hlim pawhin kan han veh deuh a, kan han zawng deuh a, mahse man chat
hi a har khawp mai a intih mualpho te kan lo duh lova, in kawmchhak
kawmthlang vek kan nih avangin, amaherawhchu a awm ngei niawm tak a ni a, chu
chu kan hria a nih chuan sorkar chuan a huat zawng tak a ni. Chuvangin, khalamah
pawh khan a tul anga kan intanpui tawn hi kan that tlanna tur a nih zawk ka

ring a ni.

Tin, Medical Reimbursement tih hi ni e kan seng tam khawp mai, a dik a. A
chhan chu hmanniah khan Health Department in an magazine chhuah Hriselna tih ah
hian ka chhiar a, Mizote nun duh si nun uluk peih si lo tih kha a ziak a, a tha khawp
mai a, thu dik tak vek kha a rawn ziak a ni. Nun kan duh a, hrisel kan duh a mahse
nun kan uluk peih si loh dan kha a rawn ziak a. Khatiangte kha kan nih avangin
Medical Reimbursement-a kan senso hi a tam khawp mai a. Hman deuhah khan
mipakhatin duh sak deuhin min hrilh a, mi ramah chuan MP te pawhin Medical
Reimbursement hetiang hian kan nei a, MP te hian kan thla khat atangin kan thawh
a,atia. Hei PuZawma a awm a, a hria in ka ring a, chutiang chu kan ni a. Tin, mi
state-ah te pawh hian sorkar hnathawkte hian an contribute ve a ni tih te min hrilh a.
Chungte avang chuan kan Chief Secretary hmasa kha Committee te reuh te siama
ngaihtuah turin kan ti a, an recommendation hi ka hmuh pawh ka hre lova, engtinnge
an recommend tak ka hre lova. Engpawhnise, thil ngaihtuah thei leh ngaihtuah tur
atana pawimawh a nih ka ring a, sorkar hnathawk ten category hrang hrang Group
A/B/C/D te hian a zat inanglo hian an hlawh atangin entirnan thla khatah cheng
sawm lek pawh lo contribute ta sela, kum khatah chuan tam tak a ni dawn a. Chutah
chuan Group B/C/D ten tiang zel khan tlem tlemin cheng 4/5 ten inthlau chho
selangin, tam tak kan khawl thei dawn a ni. Chutiang chuan keini pawh tunah rih
chuan MLA 40 kan awm a, kan thla khat hlawh atangin cheng 10 theuh pawh cut ila
Pathian khawngaihnain tu tan mah a na thamin ka ring lova. A lehlamah chuan
keimahni tan nasa takin kan intanpui a, sorkar kan tanpui bawk tihna a lo ni dawn a.
Tin, mipui public fund te pawh engemaw chenah kan save pui dawn te pawh niin ka
ring a, chungte pawh chu kan hotuten tul an tih ang a, la ngaihtuah chi niin ka hria

a, chu chu ka rawn sawi hmasa a ni.

Member zahawm tak tak ten kan Secretariat security an ngaihtuah kha

keipawh ka lo ngaihtuah rilru thin khawp mai a. Vawikhat chu zanah private car-

in arukin ka kal kual mai mai a, sawlaiah sawn drugs ti chi te leh khatiang vel kha
an awm thin an tih avangin mi chu an lo awm deuh laih laih a ni. Kan sorkar
hmunpui ber a ni a, a security a that loh chuan a mualpho pawh kan mualpho thei a.
Amaherawhchu public road a kaltlang tlat mai a ni kan Secretariat ah sawn, saw saw
dan chi a ni mang bawk silova, diversion tha tak te kan nei a nih si loh chuan.
Chuvangin, Secretariat lama kan hotuten nasa takin an ngaihtuah a, tunah chuan
CCTV hmun 21-ah an dah tawh a, a pawimawh deuh deuh leh vulnerable point
deuhah a nih ka ring a, chutiang chuan an dah tawh a. Tin, Secretariat compound-a
parking tawt lutuk pawh tunah hian UD&PA-in multi level car parking SAD
hnaihah sawn an buatsaih mek a ni, chu chu peih tep a ni tawh a. Saw saw peih anih
hunah chuan tlemin kan thawl thei deuh ang tih a rinawm a. Chu chu member
zahawm takte Secretariat dawra kal thang deuhte tan hriat tur niin ka hria, ka han

sawi a ni.

Tin, car parking velah pawh khan security surveillance a tul dawn a, chumi
atan chuan heng CCTV hian a cover phak vek dawn niin an sawi a, chu chu kan

hotute lo hriat atan.

Tin, hmanni khan question hour-ah niin ka hria a Pi Lalnuntluangi dawr
tihchhiat chungchang kha a story a sei khawp a. A tawi zawngin sawi ila, ani hi
dan kalhin Secretariat compound chhungah a awm a, a business ti lo tur khan
2017 April atang khan notice an pe zeuh zeuh a, mahse a awih duh lova. A tawpa
tawpah DC Aizawl thuawih loh avangin a dawr kha thiah sakin eviction kha an rawn
keng tlang a ni. Hei hi in diriamna lam a ni lova, a victim hian dan a bawhchhia a,
vawi duailo eviction notice an pek tawh hnuah pawh sorkar thu a zawm that loh

avangin tiang khan tih a ngai ta a, a pawi hle a ni.

Tin, Ngengpui Sele kha an sawi thin a, tunah chuan a neitupa kha sawlaiah
atan te an chhawr tawh a, an compensate-na ah. Tin, a tih chhiat leh khatiang vel
hrim hrim kha Environment, Forests & Climate Change Department hian
compensation te pein tiang khan an ti tawh a ni Lungzarhtum ram sial kha. Tin,
tunah hian a ranvulh neitupa pawh compensation pe turin ruahmanna an siam mek a.
Tin, Lungzarhtum ho hian a leh lamah chuan babu an phal tawh lo tlat a ni, babu an
hlau tlat a ni, kan department-in a hriat dan chuan. Chuvangin relocation tura an han

ngaihtuah pawh hian drug hmanga tranquilized a ngai a, mahse, drugs hmanga han

tranquilize a Phawngpui Sanctuary-a dah kha an han ti a, mahse, khami process-ah
khan a thih palh an hlau si a, a thih kha chuan vanduaina leh chhiatna a lo ni leh si a.
Tunah chuan he ram sial hian note pahnih lai a nei tawh nghe nghe a, an hlim pui hle
tawh an ti nghe nghe a ni. Chuvangin tranquilize-a han dah sawn te pawh kha a tul
tawhin a rinawm lova. Hun rei tak chhung sawlai saw a ti thlabar a, a mangan thlak
a, mahse, tunah chuan an in remsiam deuh tawh a ni ang an hlim tlang hle tawh

an ti.

Tin, Pu K. Sangthuama khan Sanctuary kha a rawn oppose deuh va. Tunlai
khawvel-ah chuan compulsory a nihna lai a awm tawh a ni. Tin, khaw lum leh lum
lo in thlak thin avang te hianin khatianga sanctuary han siam te pawh kha a
kalphung a ni tawh a. Tin, sanctuary hi central ta a ni lo, kan state ta a la ni reng a.
Amaherawhchu, management atan hian pawisa hi a rawn pe lut reng a, chung te
pawh chu keini ang state tan chuan a chhenfakawm zawk mah a. Tunah hian
sanctuary hi (10) sawm emaw lai kan nei a ni. Lengpui-ah hian 110 sq km kan nei a
ni, Lengteng hi 60sq km a ni a, Khawnglung hi 35 sq km, Tawi 35 sq km,
Thorangtlang 198 sq km, Pualrang 50 sq km, Tawngkawlawng 250 sq km, Murlen
100 sq km, Phawngpui 50 sq km, Dampa Tiger Reserved 500 sq km a ni a. Hei hi

kan ram pumpui Mizoram area lakin 7.8% chauh a ni.

Tin, tun thleng hian Mizoram hi greenery zawng ah hian a green ber kan la
ni a, forest cover pawh hi a nei tha ber kan la ni a. Amaherawhchu, dense forest an
tih ang hi chu kan nei chhe hle tawh thung a, helamah pawh hian tan lak a ngai ve
hrim hrim a ni. Tin, Dampa Tiger Reserve-ah khuan tunah hian ramsa kan la nei tha
viauin kan hria a, kan lawm khawp a. A zat chiah chu kan hre lo na in hman deuh
khan kan sakei kha a ek te kan expert ten an han exam a, thlalakna hi a awm a,
mahse, an la fuh hlei thei lova. Chuta tang ringawt pawh chuan sakei chu a lo berah
pathum (3) a awm niin kan hria a. Tin, sazuk, sakhi, sanghar, sanghal, savawm,
keite, chinghnia, zawng, hauhuk leh ransa dang hrang hrang te tam tak an awm a ni.
Chutiang chuan khulaiah kan hmang tangkai a, tunlai khawvel kalphungah hetiang
hi a tam thei ang ber dah chhoh zel tur zawk a nih avangin tuna khaw thenkhatte
pawh hi hemi ah hian a luh kha chuan dan kalphung pangngaia enkawl tur leh tih
chhoh tur a nih avangin hma lak loh theih loh a ni a, khang kha kan tih loh chuan

khawvel dan bawhchhia kan nihna lai kha a awm ve a,tih loh theih loh a ni.

Tin, kan ram dinhmun kan enin a tul ve hrim hrim tawh a, YMA te leh
tlawmngai pawl leh mimal pawhin ramngaw/nungcha humhalh nachang kan hre
tawhte hi lawmawm tak a ni.Tin, Dampa Sanctuary-ah hian sakei, sai, savawm,
sakhi, saza, sazuk, zawng, hauhuk, sapual, sahai, ram ar, vahrit, sele te awm a hriat
a ni a, saza erawh hi chu tlang khampanga che chi an nih avangin an tam teh chiam

lova, chutiang chu an awm dan a ni.

Tin, ramsa dang zat hriat theih a ni lo va, a chhan chu khulaiah kan camera
ten a lak fuh loh chang a awm thin a, Forest Department Anti-Poaching Squad ten
patrol leh duty leh veivahna atanga hmuh leh tarlan dan chuan hetiang ramsa hi
tamtak a awm ngei a ni tih hriat a ni a,amaherawhchu, tunhnaiah Ramsa census hi
neih ala ni rih lo a ni. Ka sawi tak ang khan sathar tih loh hi chu khulaiah khuan
sakeite, keite, keisen, sai, savawm, sakhi, saza, sazuk, zawng, ngau, ngaubuang,
hauhuk, vapual, vahai, kawlhawk, ram ar, vahrit, sele, heng zawng zawng hi ala
awm vek ni a ngaih a ni a. Tin, hmun sang lam Phawngpui National Park, Murlen
National Park, Tawi Wildlife Sanctuary, Lengteng Sanctuary-ah te sathar hi chu a

awm ngei tih hriat a ni.

Tin, kangmei hi kan hotuten an ngai mawh zingah a tel a, lawmawm ka ti
hle a, vawiin ah hian India ramah kumtin kangmei tichhuak nasa ber kan ni. Engnge
a chhan ni ang aw tiin kan ngaihtuah a. Kan lo hal thin vang hi a ni ang em aw te
kan ti a. Tin, misual inthlahdah vanga kang te pawh hi a la awm em ni chu aw tih te
pawh ngaihtuah theih a ni a. Kumtin ram ngaw leh ram kan la ti kang vak vak hi thil
pawi tak a ni a, hmanlai tawh tak a ni. Chuvangin kan tan tlan a ngai a. Tin, Forest
Department pawh hi an tang khawp a. Tin, Forest Department tel lo pawhin mimal
leh mi tlawmngai, tlawmngai pawl te, tiang hi tam tak, mahni khua theuh khatianga
humhalha ti te an tam mai a, a lawmawm khawp mai a. Amaherawhchu,
chutichungin ven hneh loh leh ven sen loh hi a awm deuh reng a. Chutiang avang
chuan duh angin kan la hlawhtling thei lo a ni. Mahse chute chungin, sawi leh sawi

hnu, tunah hian hma kan sawn ve hret hret zelin kan in hria a, kan lawm hle a ni.

Durtlang kham kumtina kang nasa em em thin pawh kha kum 5, kum 6 vel
kal ta atang khan tlawmngai pawl te, Upa Pawl te leh an Local Council te, V/C te
tanghoin theihpatawpin hma an la a. YMA te leh Forest Department te nen pawh,

tunah chuan hma kan sawn viau a. Mi tam tak chuan sathar te pawh hmu in an rawn

ngampa leh tawh a. Tiang chuan tunah hian hmalakna a kal chho mek zel a. Mipuiin
awareness kan nei ve tan tawh a, a lawmawm hle a. Chungte avang chuan nichina
member zahawm tak Pu Sangthuama pawh khan mi rawn support deuh a, hmannia
ka sawi kha. Silai te hi kan tun mai loh chuan kan in veng hneh tak tak lo ang tih
pawh a hlauhawm hle a ni. Tunah hian silai license hi Mizo ten kan duh hle mai a, a
license hi kan in pe lo ringawt phawt mai a ni. Amaherawhchu, sipai leh eng emaw
mi pawimawh deuh, Mizoram chhunga dah lo tur, kawl lo tur te hi chu kan la pe
zeuh zeuh a, chu pawh chu a khat khawp a. Silai tamna ram hi ram ralmuang a ni
thei lo va. Tunah khuan an ram policy-ah America khu an buai tawh a, tih leh
ngaihna an hre tawh rih lo va. Kan khap bur mai dawn em tih khu nasa takin an
ngaihtuah a ni. Chutiang stage chu kan thlen Iohna turin tunah hian kan sorkarin

hma theihpatawpin a la a. Mizote phei chu kan ramvachal nasa mai si a.

Tin, silai hrim hrim hi saptawngin prize possession tih ang hian kan ngai deuh vek a.
Chuvangin, Col. Z.S.Zuala pawh kha a silai a tun kha mitam tak chuan a case nalh
deuh an siam a, pindan a bikin Drawing Room decoration-ah te pawh an hmang a, a
ropui ve hranpa khawp a ni. Chutiang intunna chu ka hmu zeuh zeuh a. Chutiang
zawnga kan hman tawh zawk te pawh kha kan tih tur ni awm tak a ni. Tin, hmanni
khan kan sawi tawh a, Pu Dokhuma silai bo chungchang kha, pawi kan ti a. Mahse
department khan a replica a siam a, uluk takin khatiang zawng a hma la hmasa a nih
zahna entirna tur khan. Tiang khan a replica ang deuh kha an siam a, an vawng tha a
ni. Tin, an silai tun tam ber kha tunah hian a la awm vek a, a la him vek a. Hmanniah
khan Congress thalaite leh chanchinbu miten an va en ve a. Chabi kengtu kha a lo
awm a, an hawn sak a. Khang silai an tun te kha a lo la in tung thap a ni tih ka han

sawi leh ang e.

Pu Speaker, Airport khu kan Airport neihchhun a Ia ni rih a. Tunah khuan
India ramah state sorkarin Airport-a enkawl awm chhun a ni. Airport Authority of
India te pawhin min rawn dil thin a, kan han phal ti tih a tum khat chu.
Amaherawhchu, khatih laia Civil Aviation Minister khan ‘security chu nangmahniin
tum tur a ni ang,” min ti a. ‘Engati nge Mizoram exception min tih bik? Part of
India-ah a ngai lo em ni ? Commercial Airport zawng zawng India ramchhungah
CISF ten an veng vek a, engah nge exception to Mizoram”. tiin kan inchhal a.
Mahse, thla ‘6 chhung tal chu in in tum a ngai ang’ a ti a. Mahse hmundangah khan

CISF khan an ven nghal chat vek avang khan khatianga exception min tih a, min en

ru bik kan duh ta lo a, kan la kawl ta reng a ni. Tunah hian Indian Air Force-in kan
lo enkawl ve thung ang chu’ an ti a. Tin, Chinese threat avangin khulaiah khuan
glass pane pali min rawn dil a, glass pane pali kan lo phalsak a. Tin, Tezpur bak khu
northeast-ah hian Radar Station hi an lo la nei lo a. Mizoram chhim lam saw Radar
Station atan min rawn dil a, kan phalsak a. Amaherawhchu, Lungleia an ram va en
kha mipuiin an lo remti chiah lo va. Tunah a dang an la zawng mek niin ka ring a.

Chutiang chuan helaiah Radar Station te pawh rawn bun an tum a ni.

Chutih rualin Lengpui Airport hi a lun ve tawh khawp mai a. A tirah khan
incoming leh outgoing mi 100 tan chauh kan lo duang a. Mahse thahnemngai ten
min advice a, ‘E... in inchhir ang, a lo berah mi 300/400 tan ti rawh u, min ti a.
Tichuan 300 tan kan han ti chho leh a. Chuvang chuan, terminal building pawh kha
kan khawtlai phah deuh a. Tunah khuan incoming 300, outgoing 300 tan pawh
khuan kan chep leh der tawh a ni. Chutiang chu a lo ni leh ta der a. Chungte avang
chuan nipuiah chuan air condition kan mamawh centrally air conditioned hi kan
ngaihtuah a, Commander Zawma’n min la ho hunlai atang pawh khan kan ngaihtuah
tawh a, tuna GAD-a Air Wing hruaitute nen. Amaherawhchu a man hi a to deuh a,
sum kan nei mai thei rih lova, chuvangin a to tham deuh avangin tunah hian air
cooler 20 leh roof top ventilator 11 dah thar a ni a. Khaw lum leh uap lutuk kha chu
a ti zia deuh turah kan beisei a. Centrally AC tur hian sum neih ang angin kan

hotuten hma an la la zel dawn a ni.

Tin, tunah hian Kolkatta- Aizawl inkar direct flight hi Air India chauh a awm
rih a. Amaherawhchu Jet Airways hmangin Guwahati kalchungin service a awm ve
thung a ni. Tin, Indigo ho hian rawn service tir ve thuai an tum a. Tin, hmannia ka
sawi tawh ang khan thlawhna te chi Kolkatta nena North East state capital zawng
zawng min rawn commit tur hi tunah hian ruahman mek a ni a. Chu chuan Imphal
nena kan connection hi kar hnihah vawi thum te tal awm se tih hi kan duh dan a ni
a. Lehlama Zofate pawhin an duh a, helam ami pawhin kan duh a. Tunah hian Air
India-in vawi khat chiah a operate a, chu chu tihpun dan ngaihtuahin Aviation lam
ngaihtuahtuten tuna Aizaw- a aircraft rawn operate-tu turte nen hian an la indawr
dawn a ni. Chutiang chuan air communication pawh hi kan hotuten hma an la chho
zel a. Tunah hian ram dang sum a tam thei ang ber kan rama a lo luan luh hian kan
ram hi a lo ziaawm chho ve zel dawn a ni tih kan hria a. Hmannia ka sawi tawh ang

khan Pu Speaker, independent hmain chhim lam zawng saw kan chhuah a ni a, ram

dangte nena kan inbiak pawhnaah, independent hnuah hmar lam kan hawi a. Tuna
kan hotute ruahman dan hi chuan, kan kalphung han en hian chhim lam saw kan
chhuahka a ni leh dawn mek a ni. Heng avangte pawh hian kan mindset te hi kan
inbuatsaih te pawh a tul em tih te pawh hi a ngaihtuah theih a. Tunah hian India
ramlaipuia vai kan tih pawh hian communal lutukin min hmu ang tih te pawh hi a
hlauhawm khawp mai a. Chuvangin kan sorkar hrawn azir zel te pawh hian kan
mindset te pawh kan her danglam a tul em tih te pawh hi ngaihtuah tham a ni em aw

tih te ka ngaihtuah a.

Kan Bru unaute, 1997-ah a huhovin an kal chhuak a, ‘kal chhuak suh u,
engmah hlauh tur a awm lo ve’ kan ti chungin. Amaherawhchu tum lawk an neite
pawh a ni ang an chhuak ta a. Tun thleng hian mi state-ah, thenawm state-ah refugee
camp-ah an la awm a ni. Khatihlai khan BJP sorkar a ni a, kan inbei nasa mai a.
Khatihlaia Home Minister Advani phei chuan, “ YMA, kohhran leh sorkar-te in
tanghova, anni hi Christian-ah leh in tum a, an duh si lova, chuvangin in umchhuak
a ni. Khumi western frank- ah khuan Hindu temple 28 in tichhia” ti te in min rawn
puh a. RSS-te pawhin open letter min rawn thawn hial a ni. Chutiang chu min hmuh
dan a ni a mahse tun hnuah chuan an fiah chho ta zelin ka hria. Tin, khami kha a nih
loh zia fiah turin national press atangin journalist 10 vel kan chah chhuak a, khulai
kan IPR hotute nen an zu fang chhuak dap a, ‘Tuikuk unanute tam thei ang ber
inhmuh pui dawn nia’ kan ti a. Chutah chuan an haw hnu khan convince an ni a,
khata tang khan boruak kha tlemin a ziaawm chho ta chauh a ni. Chutiang chu a ni a
Pu Speaker, chuvangin tun thlengin an hotuten an rehabilitation sum kha sumdawn
nan an hman avangin mipui nawlpui kha lo haw an phal lova. Mahse, lo haw duh
ngawih ngawih an awm a, an rawn haw zeuh zeuh a, tunhma angin kan sorkar-in a
lo enkawl zel a. NLUP te pawh a duh chu pek an ni a. Mahse tunah hian an hotu,
rehabilitation pawisa sumdawn nana hmang ho khan an lo haw chuan an sumdawnna
a tawp ang tih an hlauh avangin tlema an la inchelh rih theih nan tih sak theih loh tur
nasa deuh deuh Home Ministry-ah an demand a. Chu chu tunah hian la chelh dingtu
niin ka hria a. Tunah hian kan fimkhur ve deuh a ngai em ni aw, kan sorkar hrawn a
zir te pawhin tih te kan ngaihtuah a. Tichuan tunah Chakma unaute kan han ti leh a,
anni hian communal deuhah min ngai ang tih te a hlauhawm avangin kan
tawngkamah pawh ‘illegal immigrant’ tih te hmang talh talh ila tih te leh ‘Indian

citizen ni lo’ tih te hmang talh talh ila tih ngaihtuahna te a lo lut a.

Chuvangin, kan sorkar hrawn a zir zel hian Mizote hi fimkhur a ngai a tih te
pawh kan ngaihtuah a ni. Tichuan, Pu Speaker, a tlangkawmna turin, tunah hian ka
sawi tak ang khan chhimlamah chhuahka kan buatsaih nasa a, Kaladan Multi Modal
Transit Project hi kan hre vek a. Keimahni ram chhungah chuan ramri thlengin
lamlian kan sial tawh a. Amaherawhchu, compensation, kut tling lova lak pawisalo
ten an la ti buai zeuh zeuh a, chungte chu kan la tifel chho zel thei turah ka ngai a.
Burma ramchhungah an la lai ve lo va, chu chu a laihna tur hi India sorkar
laipuiin a pe tawh a. Kan vannei khawp mai a, he project hi kum 20-25 hmalama
kan hotutemitthla tawh kha a ni a. Kan tan lawk thei lova. Tun, 2008-a kan
lo kir leh khan eng tin tin emaw kan tan thei ta hram a ni, Tichuan, tunah
hian UPA sorkar pawh khan min tuipui a, tuna UPA sorkar paw hian min
tuipui a, kan lawm tak zet a. Prime Minister Modi-a phei khu chu a
nghakhlel ber emaw chu aw tih tur khawpin min phur pui ve a ni.

Chutiang chu a ni a, a lawmawm khawp a.

Tichuan hei hi kan zawh hunah chuan Asia chhim chhak te nen
inkalpawhna, insumdawntawnna kan nei ang a. Hei lai mi hi, helaiah pawh
ka sawi tawhin ka hria a, kan ruangam, kan hmel ang pu mi vek an ni a.
Mahse ringlo mi vek an ni. Tunah chuan growing economy deuh vek an ni
lehnghal a. Chungte avang chuan sumdawnna phenah a rualin Chanchin Tha
inhrilhna remchang tak ainhawng dawn a. Chu chu kan hotute phurna a ni.
Khawvel zawng zawngah kal a, thil siam zawng zawng hnenah Chanchin Tha

hrilh tur te kan nih avangin.

Tin, Bangladesh nen pawh in sumdawntawnna kan ruahman mek a,
hun hmasa lam deuhah khan kan ruahman a. Mahse, kan lo kir leh khan a
bul atanga tan that a ngai a. Tunah chuan, Bangladesh ho hi keini aiin an phur
zawk emaw chu aw tih tura ni a. A lui pui ah sawn lei dawhna turin
DPR .siam peih fel a ni tawh a. India sorkar-in min rawn phurpui tawh
avangin, tunah chuan chungte pawh chu kan hmuh thuai theih kan in beisei a.
Chumi avang chuan Sairanga rel kawng lo kal tur hi, Kawrpuichhuah-ah phei
se kan hotute’n an ti a. Survey leh investigation pawh an lo zo der tawh a, thal
kal ta khan. Tichuan, Kawrpuichhuaha tangin Lawngtlai-ah, hemi Kaladan
Multi Modal Transit Project lo lut tur, lo dawngsawng tur hian rel kawng

chu kal leh se kan hotute’n anti a. Chumi survey investigation pawh chu tun

thal chhung hian min tih sak turin kan ngen a, an tum theih kan beisei.
Chutiang chuan sumdawnna a tana hman rualin Chanchin Tha hrilhna kawng
tha tak a nih dawn avangin, kan hotute an phur hle a ni. Chanchin Tha hril
tura koh kan ni a, Chanchin Tha kan hrilh chhung chuan, tu hnam mah hi
Pathian-in min chimral tir dawn bawk si lova. Chutiang chu kan hotute hmalak

dan kalphung a ni.

Tin, Mizoram House member zahawm tak Pu Lalthanliana khan a rawn
sawi a, Chennai ah khuan kan mamawh khawp mai a, keimah ngeiin ka mit
ngeiin ka zuk hmu a. kan mamawhna chu thlen in leh khatiang a nih rual khan,
Inkhawm-nan pawn kan mamawh a ni. A chhan chu kan kal tum in private In-ah
inkhawm a ngai a, engtizia nge Biak In hawh tur in hre na nge? ka ti a, khu laia
inkhawm huaihawttu puipa te hnenah khan. Salvation Biak In ah kan Inkhawm
thin a, mahse tun ah hian a compound ah khan vaihlo, zuk leh hmuam, kuhva
kan lo inthlahdah deuh a, an phal ta lova. Chuvangin, private in-ah inkhawm a
ngai ta ani. Biak in dang han dil leh dawn ila, khatiang kha kan sim chuan loh

chuan, kan chan ngai hi kan chan leh tur tho a nih kan ring a, anlo tia.

Tin, Jaipur-ah khami sawi takah chuan, Jaipur-ah kan kal leh a, Jaipur ah
chuan Missionary pahnih pawh an lo awm a, mi 40,50 Mizo kan lo awm a.
Chutah chuan, ‘i thianpa hi Jaipur mihausa a ni a, intam tak a nei a, in
pakhat pindan hi inkhawm nan min lo dil sak teh,” an ti a. ‘“Tunhmain
khawiahnge in inkhawm thin a? katia, ‘Catholic Biak inah kan inkhawm thin a,
mahse, a compound chhungah, vaiho, zuk leh hmuam, kuhva ei te kan lo
inthlahdah a, an phalta loa ni’ anti lehta ani. ‘Chuti a nih chuan, ka thianpa
pawh chu chutianga tih nawk nawk atan chuan ka dil sak ngamlo che u,” ka tih a
ngai a. Delhi ah pawh Green Park ah kum 50 thelh thelh kan inkhawm tawh a.
Mahse, kan hnawng leh tawh a ni. Green Park-ah phei chuan Taxi pu hnen ah
pawh ‘Mizo inkhawmnaah min hruai rawh’ tih pawhin, min hruai vang vang thei
khawp khan an hre ve tawh a. Mahse, chutiang lama kan inthlahdah lutuk

avangin an phallo leh tawh a.

Tin, Christian Guest House-ah pawh kan hmang mai a Pu Speaker,
Pastor Nupa thlen an tum a, an luh hlim khan mei an zu a, receptionist te an

han dawr kha, ‘hei hi chu Christian Guest House a ni a, a rem loving,” an lo ti a.

‘Keini pawh Christian kan ni a,” an tih pawhin ‘Christian pawh ni ula,
inpiangthar lo tawp a ni ang, in lo Iuh hlim khan mei in zu a, kuhva khawr in ei
bawk,” anlo la ti talh an ti, thudik anih ka ring a. Ka rawn sawina chhan chu,
kha lam zawng ah khan kan fimkhur a ngai awm mang e aw ka ti. Tichuan,
Chennai ah chuan hmun kan dil a, Jayalalitha kha kan dil a, mahse, engmah min

tihsak hmain a boral ta a.

Tunah khuan dil tur an awm leh rih ta lo a ni, han remind tur pawh
khan. A chhan chu tikhuan an buai reng mai a, an inbakkaih reng mai a. A ni
chhun a pawh khu a nghet lovin a lang a. He lampang pawh kha an ngaihtuah
hmanin ka ring lova, dinhmun sawh nghehna lam hi an ngaihtuah ber niin ka
ring a, chuvangin kan la remind leh lova. Mahse kan lo dil tawh a, theihpatawpin
kan lo nawr ang, kan mamawh miau avangin, in khawmpui nan tal pawh. Tin,
Bombay-ah khuan hmun tha deuh min pe a, amaherawhchu, kan tifuh lo hlauh ta
mai a, a sa tura Sorkar-in a ruat te kha tunah hian engtinnge a latest position, tun
dinhmun hi ka hre mai lova. Amaherawhchu, kan tifuh lo a ni mahse, an thupha
chawinaah khan, ¢ kan han ti leh ang a, sorkarin inmamawh atana inhman turin
flat pahnih/pathum kan lo hire ang ¢’ an ti a. Enge thu hnuhnung ka hre ta rih
lova, hriat ka lo tum ang a. Tin, tuna Mizoram House anga kan neih khu
Mizoram House atan kan ti lova, kan hotute ngaihtuahnaah chuan Cancer
avangin Mumbai pan kan tam a, Chuvangin, tam tak tan, damloh naka laiin
thlenin a harsat avangin TATA Cancer Institute hnaih thei ang ber ah in i
zawng ang kan ti a. Kan hotute’n damlo inhruai thin te lainat avang ringawtin.
tichuan, tun ami khu kan hmuh chhun a ni a. Tuchuan damlo tan khan kea kal dawn
chuan a hla deuh hret si a, taxi te pawh an kal duhlo a, a hnaih deuh aavngin. Mahse
kea kal nan chuan a hla bawk si a, taxi an kal tha duh bawk si lova, chuvangin damlo
tan liau liau, car pakhat hi dah ang kan ti a. chu chu khuta a nghaktute hma atan
pawh kan ti lo, damlo ten cottage kan sawi hi chu an inphurh phei nan, inphurh haw
nan liau liau kan ti a ni. Kan Secretary te, tu tu emaw an zu kal ve thin a, ka hnenah
an rawn ziak a. Mizoram House khu a te lutuk a, tin, car te pawh khu a te a, car tha
deuh dah ni se te an ti a. Mahse tuna Mizoram House khu official thlen nan, Minister
thlen nan kan ti lova, damlo tan liau liau a ni. chuvangin chutiang lam chu nangni
official-a kal chu TA/DA in nei a, in inenkawl thei kan ti a. Chuvangchuan damlo

tan liau liau a nih avangin, damlo tan kan la ruat vang a ni.

Tichuan, Re. Chanchinmawia an thah tak kha khu laiah Chaplain a nih laiin
‘Vellore-ah khuan Mizote kan tam si a, a mangan thlak khawp mai a. An Guest
House neihchhun lah kan leng bawk si lo a, chuvangin Mizoram House neih a tul’
tiin kan inkawm tumin a sawi a. Tichuan kan houten an ngaihtuah chho a, khatiang
bawk khan damlote tan chauh in luah tur te lamhnai deuhah i1 lo hmuh chuan,’ tiin
kan in ti a, an hmu ta mai a, ka hriat dan a la dikin ka ring a. Tichuan hun
engemawzat a lo kal khan Synod khan take over an duh a, kan remti nghal a.
Amaherawhchu, tun thlengin engemaw zat chu kan senso a la ngai a ni mai thei, tun
dinhmun chiah ka hrelo a. Engpawhnise, khu khu Chaplain-a zuk awm Rev.
Chanchinmawia thahnem ngaihna atanga kan sorkar a rawhn bengvar atanga kan
neih a ni a, damlote tan liau liau a ni. Chuvangin transit camp ang reng deuh
Mizoram House tih tur kha chu kan mamawh khawpin ka ring. Tin, Pune-ah kan zuk
kal a, Mizo hi an thahnem khawp mai a, inkhawmna turte leh khatiang vel kha an
mamawh thu te an sawi a. Mizoram House hi nei ve hrim hrim ila an ti a, hnathawk
an tam a, zirlai an tam a, Bible zirlaite nen. Chuvangin an Chief Minister, Ashok
Chavan-a hnenah ka ziak a, mahse thil tith hmain a tla ta a. Tuna BJP chief Minister
hnenah khuan ka ziak leh a, engtik emaw ni khan kan in hmu leh a. ‘Kan ngaihtuah
alawm, i Principal Secretary leh ka Principal Secretary hi lo inbia se, kan ngaihtuah
dawn nia,” a ti a. Tichuan an inbia a, tunah khuan Pune-ah ram min pek an tum a ni.
Chuvangin Mizoten khawi lai nge an duh lai deuh hlek ram awl si, engtinge kan
zawn theih ang, tunge kan va contact ang? A tir khan contact mai tur ka hre lova.
Kar 2 kar 3 kal ta lek kha a la ni a, mahse vanneihthlak takin helaia kan
Commissioner & Secretary lo ni tawh reng Pu Benjamin-a khulama anmahni
Department-ah a lian ber a lo ni tawh a. Tichuan Pune-a kal a, hetiang remchang
nihna tak sawi tur khan kan ngen a, a niin rem a ti a. Tunah khuan tun dinhmun tak
hi enge ni ka hre ta lo a. Engpawhnise, Maharashtra Chief Minister-in Mizoram

House tur, a tha ve thawkhat lai tak min pek a remti tawh tih ka han sawi a ni.

Bangalore-ah tuna Mizoram House kan tih khu chu Mizoram House atana
kan tih pawh a ni lova. Amaherawhchu, officer kan dah a ngai a. Damlo zin veivak
an awm nual a, anmahni tan Hospital khu a that avangin. Manipal Hospital bulah
khuan tun hmain ram kan nei a, Indira Nagar an ti a, an ram tha ber lai a ni a.
Tahchuan in kan nei a, kan hun hnuhnung lamah khan hun hmasa berah kan kal a,

foundation stone kan lay a, contractor pawh kan ruat tawh a. Mahse kan haw hnuah

khan a reh leh ta daih a, kan lo kir leh khan ngaihven tur kha an lo awm tawh si lova.
Chuvangin ram dang kan dil ta a, kei ngei pawhin min pek an tumna hmun tha ve
deuh ni se ka ti a. Chutih lai chuan Congress sorkar an ni a, tichuan BJP sorkar an lo
ni leh a, an Chief Minister pawh ka hmu leh a, aani pawhin min ngaihven viau a, an
lo thahnem ve bawk avangin khulaiah officer tha deuh deuhte pawh kan lo nei a.
Tichuan tunah khuan prime land-ah min pe a ni, a sirah khan awl a awm a. Kan zuk
kal a, Bengaluru authority-a hotute leh Chief Engineer te nen kan en hova, ‘khulai
ram awl pawh min pe leh nghal ru,” ka ti a. Min pek kha rem an ti a. Mahse tunah
khuan an MP pakhatin, ‘ka ram a ni,” a ti a, mi a thlem niawm tak a ni a. Mahse
chuti chung pawhin Mizoram House tur khu a la zau tha viau a ni. Chu chu khu laia
kan mamawh nachhan ber pakhat chu, kut ni vang thla leh puipun nikhuaa Mizote
awm khawmna tur a ni a. Tin, inkhawmna tur in pawh, Pathian biakna tur pawh an
mamawh a, chuta tana tangkai turin design ni se tiin kan ngaihtuah a. Chutiang

zawng chuan hman a ni.

Tin, Kolkata khu sawi leh ilangin, Salt lake-a tuna Mizoram House
foundatuion stone te kan lay a, kan va tih khuan, khatih laia opposition-a PC leh
MNF te kha chuan min hmusit nasa mai a. Lal Thanhawla hi ram hnuaiah thleng se,
helaiah foundation stone ringawt pawh hi a kum a ni tawh a, eiruk nan a hmang a ni
min ti a. Amaherawhchu kan eiruk bangin an sa ni tur a ni a, khuti khuan in tha pui a
ding a, khulaiah khuan a sang ber a ni khatih lai chuan. Tin, in kha a vang reng a, a
sang ber lawr lak a. tichuan an height prescribe kha a pelh avangin Jubi Basu kha
tum thum kan hmu a ni. Chutiang chuan tum thum ka hmuh hnuah khan,
“Admisterial Chief Minister, ka dinhmun i tihrehawm em mai, UD & PA Minister
nen hian lo va sawi mai rawh u,” min ti a, a tawp a tawpah min phal ta a ni. Khatih
lai chuan building sang ber a ni. Tu nge thleng ang an tihnaah khan tunah khu chuan
kan inchan leh tawh lo, Pu Speaker. A tawt khawp mai a, a manganthlak khawp mai

a, Mizo zawng zawng hian thlen kan tum si a.

Tichuan Baliganj ami kha chutih laiah chuan tumah thleng tawh lo sela,
officer chin chu, entitle chin chu. A chhan chu sumdawng tenau deuh te, (ka tawng
tu huat thu suhah,) leh zirlaite tan hei chu i khek ang kan ti a. Mahse, PWD te khan
room an luah a ni a, AC room, tikhan an va thleng lui thin a. Motor entitle bawk si
officer te kha, chuvangin AC zawng zawng leh Refrigerator zawng zawng, fridge

zawng zawng dah bo vek tur, remove vek tur ka ti ta a. Chumi hnuah chuan an

thleng ta lo a ni. Tichuan tunah khuan zirlaite leh sumdawngte leh damlo khatiang
khan thlen in takah an nei niin ka hria, tawt pawh an tawt thei hle a ni. Chutiang chu
a ni a. Tunah khuan a building a chhe tawh a, a hlui tawh a, a hlauhawm tawh a,

thiat a, sak that leh a ngai a. Kan official-ten thiah sak that lehna tur kan dap mek a.

Chutih lai chuan khulaiah khuan sumdawng hausa engemaw zat, KMC-ah
pawh thiltithei tak tak, building rules te pawh a tul chuan tidanglam thei, kha mite
khan, “Tuna in room duh zat ang chiah leh a zau lam in duh ang zat chiah hi kan sak
sak ang che u ang a, a sirah keinin kan sa ve ang e” an ti a, mahse kan official ten an
remti lo va. Kei chuan a mimal tak chuan ka remti deuh mai a. Engtikah nge
khulaiah khuan Mizoram House changtlung tak sak theihna kan neih ang aw tihte
ngaihtuah a har avangin. Amaherawhchu, kan officer te an zahawm a, chuvangin
tunah hian a sak nan %1 crore an dah em mawni ka hre lo, 31 crore chuan a sak tam
theih vakin ka ring lo va. Tin, khung laia in sak khu chu hautak tak a ni a, a
foundation ringawt pawh ni e, hetah hian engzat nge a eiruk ang aw intihna tham a
ni. Khung Kolkata Salt Lake-a kan thenawm amite te pawh khu an bansan ta emaw

ni tih tur khawpin tunah khuan foundation ringawt pawh khu an bei rei tawh a ni.

Chuvangin, Mizo zawng zawng hi thlen kan tum si a, Pu Speaker. Tin, New
Town-ah khuan Tata Cancer Institute, Bombay ami khan branch an rawn nei dawn
a ni tih kan hria a. Chuvangin chumi hnai deuhah chuan Mizoram House dang kan
sa leh ta a. Tunah khuan peih fel vek a ni tawh a, an luah tawh a, nghe nghe a ni.
Tichuan, khulai pawh khu damlo leh a enkawltute tan ni rawh se, kan ti a, Baliganj
kan tih ang deuh khan. Mahse, kan hotu pawimawh thenkhatin, “A sak a tha si a, a
hmun a nuam bawk si a, khawpuia tih tur nei lem lo tan chuan, thlawhna emawa kal
tan chuan zan khat va riah lawka kal leh mai kha a awl si a. Tin, shopping centre leh
market engkim a awm bawk si a. Chuvangin, top Floor hi chu Official-te tan dah ila
mawle” an ti a. Tichuan, top floor khu official-te tan kan dahin a dang zawng khu
chu damlo leh a hruaitute duhsak bik tur, chungte tan chuan a ni tih hi sorkar

thutlukna a ni, Pu Speaker.

Chutiang chuan Delhi-ah pawhin tunah khuan Vasant Vihar a mi khu chu a
chhuat, ground floor-a mi khu chu Mizo inkhawm nan leh Mizo Welfare office atan
te leh MZP leh YMA, khatiang chi khan an hman mamawh apianga committee-nan

kan pe hlawk ringawt mai a ni. Chuvang chuan ground floor khu chu khulai Mizo

inkhawmte leh Mizo Welfare khu an intineitu hle a. Chutia kan tih loh chuan ram

kan nei si lo va. Chutiang chuan kan pe hlawm hlawk a ni.

Tin, nichina kan ngaihthlak tawh ang khan kan chhehvela Zo hnahthlak
Zofate, member zahawm tak Dr. Beichhua’n ‘Zohnahthlak tih ai chuan Zofate tih
tur’ a ti a, chuvang chuan Zofate dang dang an awm a ni. Manipur-a Kom kan tih
te, Anal kan tihte pawh saw Zofate vek an ni a, Naga-in min chuh nasa mai a.
Engtinnge tunah tak sawn an khawsak ka hre lo va. Kom ho saw chuan Mizoram-ah
chuan Chawngthu min ti an inti a, chutiang khawpa Mizo chu an ni a. Chungte chu
an baihvai deuh a ni. Chuvangin Kom te, Anal te Delhi-ah khuan zirlai, an kim vek
pawhin 35-40 vel an awm a. Anal-te leh Chiru-te, ‘chung ho chuan Mizoram House
hi inhmuhkhawm nan an rawn hmang duh a nih chuan Visant Vihar-a ground floor,
Mizo tana kan dah hi chu in lo pe ve thin dawn nia. Tin, student hlang hlak 30-40
velte an rawn inkhawm chang chuan ka hmingin lunch emaw, dinner emaw in lo pe
ang a, min rawn bill zel dawn nia,” ka ti a, chutiang chuan a zalen thei ang bera an
awm ve kha a thain kan hria a, chutiang chu kan phalsak a ni. Chu chu Mizoram

House-te kan hman tangkai dan a ni a.

Tunah hian kan neih lohna Bombay ami khu a rang thei ang bera tih kan duh
a, mahse, hmun dang ang chuan chuti lutuk chuan kan mamawh lo ni chuan a lang a.
Chuti chungin theihtawp kan chhuah mek a. Bangalore-a in pawh khu sak thuai kan
duh khawp mai a. Mahse, a sakna tur kan nei mai dawn lo va, kan phal chuan, kan
hotuten rem an tih chuan khumi khuaa a neinung deuh tute emaw khuan sa se
insiamrem dan kan la ngaihtuah em ni ang tihte nakinah chuan la ngaihtuah dan tur a
ni. Chutiang chu Mizoram House hmun hrang hrangah kan hman tangkai dan a ni a,
Pu Speaker. A tlangpuiin a theihna hmunah chuan damlote leh a hruaitute duhsak

kan tum hram hram a ni.

Chutichuan Pu Speaker, ka demand ka rawn put luh tawh kha

Demand No. | Department Amount

No.1 Legislative Assembly Rs.25,40,40,000.00

No.2 Governor Rs.13,60,000.00

No.3 Council of Ministers Rs.4,57,94,000.00
No.5 Vigilance Rs.57,25,000.00
No.11 Secretariat Administration Rs.1,16,54,15,000.00
No.13 Personnel & Administrative Reforms Rs.3.87,77,000.00
No.15 General Administration Department Rs.1,30,18,07,000.00
No.27 District Council & Minority Affairs Rs.3,65,45,96,000.00
No.36 Environment, Forests & Climate Rs.77,58,22,000.00
Change
TOTAL %7,30,33,36,000.00

House hian min pass sak turin, min pawmpui turin ka ngen a ni. Ka lawm e.

SPEAKER : Tunah khan kan Chief Minister zahawm takin a
Department chan 9 ten 2018 leh 2019 chhunga an pawisa hman tur, a vaia
belhkhawm %¥7,30,33,36,000.00 hi he House pass sak turin a rawn dil ta a. Pass rem
ti zawng in ‘Remti’ ti rawh ule. (MEMBERS : Remti) Rem ti lo kan awm em?
Awm lo. Tichuan Chief Minister hnuaia Department Legislative Assembly,
Governor, Council of Ministers, Vigilance, Secretariat Administration, Personnel &
Administrative Reforms, General Administrations Department, District Council &
Minority Affairs, Environment Forest & Climate Change Department ten 2018-2019
chhunga an pawisa hman tur, a vaia belhkhawm ¥7,30,33,36,000.00 chu he House

hian lungrual takin a pass ta a ni.

Pu LAL THANHAWLA, CHIEF MINISTER : Pu Speaker, nangmah

kal tlangin House hnenah lawmthu ka sawi e.

SPEAKER : Awle, Kan House Leader khan a sawi duh a sawi zo tawh a
5:20 p.m. ah kan zo thei dawn ta a. A lawmawm hle a ni. tunah chuan kan chawl rih
ang a. Kan la zo lo maw? Sorry. Hetah hian a awm tawh si lo a. Ngawi rawh aw. E,
Legislative Assembly 1 kan la nei tak e. Sorry. Supplementary Demand kan pass tak
kha hman a nih theih nan Bill kan pass leh a ngai a. Pu Lalsawta, Finance Minister
zahawm tak sawm ila. Tih sual palh a ni a, min ngaithiam ula. Demand kan pass tak
zawng zawng kha hman a nih theih nan Bill kan pass leh a ngai a. Finance Minister
zahawm tak Pu Lalsawta sawm ila. “The Mizoram Appropriation No.2 Bill, 2018”

hi House-ah introduce rawn dil sela, i lo sawm ang.

Pu LALSAWTA, MINISTER : Pu Speaker, i phalna leh remtihnain,
The Mizoram Appropriation No.2 Bill, 2018 hi House-ah introduce ka rawn dil e.

SPEAKER Introduce a rawn dil a, kan phal mai lawm ni? Awle, kan phal

a, tunah rawn introduce sela.

Pu LALSAWTA, MINISTER : Pu Speaker, i phalna leh he House
remtihnain ‘The Mizoram Appropriation No.2 Bill, 2018 hi he House zahawm

takah hian ka rawn introduce e.

SPEAKER A rawn introduced tawh a, a copy kha sem ni sela. Tunah hian

ngaihtuah ho turin rawn dil leh sela, Minister i sawm ang.

Pu LALSAWTA, MINISTER : Pu Speaker, ‘The Mizoram
Appropriation No.2 Bill, 2018” hi ngaihtuah ho turin ka rawn dil e.

SPEAKER : Ngaihtuah ho turin a rawn dil a, hetiang hi kan sawiho
tehchiam ngai lova, tikhan kan pass mai thin kha a ni a. Zawhna pawimawh tak te a

awm lemloh chuan Minister sawm ila, pass rawn dil mai sela.

Pu LALSAWTA, MINISTER : Pu Speaker, ‘The Mizoram
Appropriation No.2 Bill, 2018’ hi min pass pui turin he House hi ka rawn dil e.

SPEAKER : Tunah khan Finance Minister-in ‘The Mizoram
Appropriation No.2 Bill, 2018’ chu House pass pui turin a rawn dil a. He Bill hi pass
remti zawngin ‘rem ti’ ti rawh ule. (MEMBERS : Remti) Rem tilo kan awm em?

Awmlo.

Tichuan, ‘The Mizoram Appropriation No.2 Bill, 2018 chu he House hian

lungrual takin a pass e.
Pu LALSAWTA, MINISTER : Pu Speaker, ka lawm e.

SPEAKER : Tunah chuan, a tawp kan ti thei tak tak ta a. Nichin khan kan tisual
a, ziakah kan lo innghat lutuk thin a, a ziak a lo fuhlo palh hi chuan House kha kan
lo tisual palh thin a ni. Tunah chuan kan haw rih ang a, naktuk Good Friday a ni a,
tuk leh Saturday leh Sunday a ni a, kan chawl ang a, tarik Ni 2, Monday 10:30
AM-ah kan kalkhawm leh dawn nia. The Sitting is adjourned (5:50 PM).



